
PRESENTACIÓN

E ste libro de texto está dirigido a las niñas y los niños indígenas que 
cursan la educación primaria, tiene el propósito de favorecer el 

aprendizaje de la lectura y la escritura de la lengua indígena que se 
habla en su comunidad.

Se espera que este libro sea utilizado en forma creativa, tanto por el 
profesorado como por las niñas y los niños, en este ciclo escolar y los 
subsecuentes, para dar respuesta a los problemas particulares que 
se presenten en el desarrollo de la expresión escrita y la comprensión 
lectora.

En el libro se encuentran diferentes textos, algunos hablan del entorno 
físico de los alumnos, objetos y cosas que hay en la comunidad, y otros 
se refieren al entorno social y cultural, pues relatan las costumbres, 
fiestas y leyendas de la región.

Su elaboración estuvo a cargo de profesores indígenas bilingües con 
experiencia en la enseñanza de su lengua  materna así como con 
profundo conocimiento de la cultura de sus comunidades. Para la 
redacción, los autores consideran el enfoque comunicativo propuesto 
en el Plan y Programas de Estudio para la Educación Primaria 1993.

Este libro de texto podrá ser enriquecido a partir de las observaciones 
y consideraciones que profesores, padres de  familia, comunidades y 
organizaciones civiles indígenas realicen acerca del lenguaje utilizado, 
los contenidos, las ilustraciones, el formato y la presentación.

Ni júndaba tì yokot’án u kìnìntán u péte lo ke u ye’kán tu tìnxiná 
y yoché ni bijch’ók tubá aj kìn jun chìnp’ejá’p k’a ni bijch’ók u 
kìné’ ts’ají t’ol u lótob tìi yokot’an. Ye’kák ni ts’ají tîi yokot’an k’a ni 
ch’ok bijch’ók ukìné’ob ts’ají t’ok aj t’ìbîrá, u noxi’pápob, u lótob, 
ché’chich t’ok aj ch’únik tan u kìjí, ka’íniba u laj xéjob u kìiné’ob 
ts’ají tì yokot’án.
Ni júndaba a úti t’ok nuk aj ye’júnob jíni u laj chénob patán tì  
yokot’án t’ok ni ch’ok bijch’ók tan otót tubá aj kìn jun. Ché’chich 
ni patánda a úti t’ok unp’e yokots’ají jin u Iaj tìisén noj na’ patán 
tubá aj ye’jún (Primaria 1993). Ka’íniba ya’ la’anták u péte nuk 
sijíp pataníp’ jíni u laj k’ìnìleskínte ta tì ye’kán u péte k’in tubá ni bit 
bijch’ok t’ok nuk k’ajalín ya’ la’anták tan nuk sijíp’ pataníp’ jíni a laj 
úti tók nuk aj ch’únik.
Ni júndaba unp’é patán k’a k’ìlín chinénla u péte k’in chúnde u yolí 
k’a a ts’ìktesánla te a xéla a kìntesánla ni ch’ok bijch’ok, u chen 
ts’ojí tì yokot’án t’ok u Iótob, ka’íniba uxé tì túts’e uts ni patán tubá 
aj ye’jún k’a kì kîné’ia ts’ají i ts’ib tì yokot’án.

Nuk ts’ají tubá aj ye’júnob, u pap bitbijch’ók, i u péte ni kìjí ko yúte ni 
yokot’án u laj xéjob u ts’ìktesánob u péte lo ke u yoli ni patánda.

Ka’án nuk aj ye’júnob, nuk aj t’ìbìr ye’júnob, u péte u pap 
bitbijch’ók jíni u laj tìklerilob úte ni pataníp’da; uts i ch’ajá u jin 
anékob k’a undejob u tìiklerílob u chénob ni cherá jun jin uxé tì 
ye’kán tu tìnxiná u yochibá ni ch’ok bijch’ók.

Káche' a úti ni patánda

I jínda yiník mach a kolobí tì noj jo'yán tubá u kìjí, a bixí tì 
sákia noj yiník jínda. Ya'antó tì sákia, tik u chìnén a k'otí 
untú noj yiník t'ok u péte u k'ìmbitá ik', ka' u juk'úb, bap; noj 
chim i u jop'ó, machtó yokó jìlìkná jínda yiník u nìts'i-ubá 
ktda ya'án noj yiník tì sákia u yìlbí ke yo ts'ají t'ok uné.

Ajní ojní untú yiník ke u yajné tì sákia tan unp'é noj na'b 
chtktl pitsí jínda mach yoxé t'ok u lot, porké mach yo u 
ye'bén ni noj pa' kîda u yajné tì sákia, che'chich jíni u 
páse u juntumá.

Mach u jélì k'in sin buch' k'otik tan u lótob u yìlé'ob, 
káche'da a chen tubá a k'éche k'elen ye'el ja; che'chich 
jíni ya'án u lot kóne u lótìn tubá xik tì sákia t'ok uné i jínda 
mach yo u bisán che' jínichich u k'atbénob u lótob 
káche'da a chen tubá a k'eché' k'élen buch: Ka' jínichich 
ajní noj jo'yán tan u kìfi, u noj k'in ch'uj kì páplaj tuba kaj.

Noj ts'ají tubá aj sákia1

U yubí jínda yiník, u yìktí sákia i a bixí t'ok uné, tubá u 
k'átben jìytúkob ya Ia'antákob tan u yototób unéjob, 
jíndaba yiník u p'álí t'ok noj ch'a-oljín, kîda u yìlí ke 
sínkujon t'ókob, uxtú kì bik'it ch'ok: Al u yubín jínda u yìlbí 
ke yo uné u chen kumpále t'ok uné, ya ke u betén chinén 
ke u yajné tì sákia tan u ka'b; ch'etó u yubín jínda, a yìlí 
noj sísolaj tu yák'o i u yìlbí jíndaba u yum noj na'b, ka' 
jínibaj puede k'otéket tì sákia si ané a ik'bénon kì bisán 
untú a wajlo' - al u yubín ka' jínda noj yiník t'ok noj bák'ìt u 
p'áli ke u yìk'bén u chinén káche'da u yìle' u yit'ók.

I si mach a wólon a kumpalejínon mach ni sutwìniket yidá 
tì sákia, - i ubín uts lo ke a kì xé kì ìlbénet si t'ok a noj te'eI 
pam sutwìníket, mach a xon kì kisén a jit'ók i a xe tì 
kolobán a juntumá. Ka' jínichich mach débe pásiket jink'ín 
ya'án u kín ch'uj tan a kìjí i ts'aykibén a lótlaj lo ke a numsí 
tan noj pitsíl nap'.

1.- ¿ Kîda u yajné tì sákia noj yiník ojní ?

2.- ¿ U yajné uné t'ok u lot tì sákia ?

3.- ¿ Ko k'a mach yo u bisán u lot tì sákia ?

4.- ¿ A kolobí tì noj jo'yán tubá u kaj, kîda ajní ?

5.- ¿ Káche'da u chiní noj yiník ke a k'otí tì sákia tan 
         noj nap' ?

6.- ¿ Kóne u k'átbi jíndaba yiník, tubá u k'eché' buch' ?

U yìlkán ke unp'é noj pitsíl ts'ají ke u tsi'ké' untú o u 
yubín de lo ke u ts'aykìn noxi'bilbájob ka'ni ts'ají 
ke' wátoda a tsiké'la.

- Ts'aykîn yidá de lo ke a kolobí ta' k'ajalín tubá 
  noj ts'ají tubá aj sákia i k'ak'á ìIî kóne u numsí tan 
  noj pitsíl nap'.

- Ts'íbìnlaj yidá ni ts'ají

P'álìnlaj yidá lo ke a k'atbíntelaj.

Jíndaba unp'é ts'ibíl jun tubá u chen ts'ají t'ok untú u lot ke 
mach'án nìts'î, sólo t'ok noj ts'ibíl jun u yúte ts'ají, jinuk'á 
mux k'ìnî kìnkák ka' jínichich an káche'da a ts'íbîn i a 
tìskîn saludu kîda u xe tì k'oté ni noj ts'ibíl jun.

Atte

Aj Máka' Hernández.

Noj ts'ibíl ts'ají tì jun

Jínda lo ke u bisán ni sobre
Jin u tìskîn ni jún.    Ttk'î yidá ni tímbre.

Aj Máka Hernández 
Bij.Francisco I Madero # 7 
Kaj ti Ax u kolobán
tì yìxtúp. Tabasco
C. P. 86220

kone 
muk’ a 
tìskìnben

Noj 
ts'ají 
tan 
ts'ib

Ix Pet Rodríguez
Bij. Benito Juarez # 15 
Kaj tì Mukté’
Centro Tabasco 
C.P. 86250

Lo ke u bisán ni ts'ibíl jun 
U k'ába' kaj i kamba k'in 
u yúte ni ts'ib jun.

saludo

Noj kaj tì Ax, yidá tì yìxtúp 
a 10 tì Septiembre / 1994. 
Ix Pet Rodríguez.
kaj tì Mukté’

Mux ti'i a pixán ixik. 
kì tìskì'bénet jinda jun tubá...

Che'chich jíni kì ìlbénet,asta 
dárito, ajníket uts' t'ok ach'ókob

Kìda uxé tì k'oté ni jun. ATTE.

jót’om
Aj Máká Hdez.

U péte lo ke an ts'ibí tì noj sobre, debe u bisán, ya ke mux 
k'ìnî, i si mach u bisá, mach yuyíjob káda axé a tìskîn ni
jun jínda.

Kaj tì Ax, tì yìxtúp 10/sep/94
lx Pet Rodríguez Sánchez
kaj tì Mukté'.
Mux ti'í a pixán ixík, kì tìskìbénet jínda jun tubá kì
k'atbénet ke a tìklénon chábi tì kotót, kì ts'ibìn jun, ya ke ané 
ayí ts'ib tì Mákina.

Mach u che, kì xe kì tojé'et por a patán

15

Ché'chich jíni noj ts'ibíI jun débe u bisán ka k'in 
muk' a tìskîn i kok'ába' ni kristiánu muk' a tìskìbén 
ni jun. De yá'i u ts'íbìnte noj ts'ají tubá a tìskîn a 
wìlé' lo ke awó, che' jínichich tu xupibá ni ts'ibíl jun 
u bisán a k'ába' i a noj jót'óm, ka' ni ts'ají najtìkî a 
tsikí.

Ché'chich chen unp'é ts'ají ts'ibíl tìskînla tubá a lot
jíni lo, Ke ánet t'ok tì kìn jun i chenlaj t'ok u péte 
nuk dátujob jíni u bisánchich.

Ts'íbìn yidá noj ts'íbil jun i tsikbénla a lótla.

16

- Ka' jíndachich chen unp'é ts'ají de lo ke ayí o a 
  wubí ts'aykínte t'ok a noxi'páp, o noj ts'ají tubá a 
  lot, ts'íbìn yidá.

Noj ti'il ts'ají.

Jíndaba noj ts'ají u yúte jink'ín kì noxi'páplaj u 
ts'aykìbénonla káche'da ajní ojní o kóne u
chíjob noj yiníkob ke a kuxlíjob tan noj kájob.

- Na'tîn tsikí jíndajobts'ají.

Ajní unp'é k'in untú yiník u chen noj cherá buk'á t'ok péte u
yajló'ob kîda u chen u k'ìntiyá i u tsìmsén uxtú bek'ét. 
Jink'ín a k'ení u tak'ín mach uní k'ajti'í u yok sántu u pulbén 
unp'é u chì'b, de yá'i jíndaba yiník u chí no j wìyîk' káda 
mach uní xi tì ajné u tak'ín, por ke mach toj de lo ke u 
chen ojní u k'ìntiyá aunke uné sutwìník u chen lo ke yo 
mach u xe tì ajné u tak'ín, de yá'i jínda a p'ixí i a chunwìní 
tì úk'e u ts'ayktn u wìyîk' jinuk'á u yìlí ke mach'án kok'á u 
t'an bik'ít ajló' por ke mach yuyijob lo ke u yìlánob i jínda 
a kolobí káchich u wìyk'í.

*

17

1.- Ni tsimím u bisán noj kuch.

2.- Kì kumpále aj máku, ko a tìskîn kì yok jun.

3.- Ni yíchu' u chen k'ux.

4.- Aj Máka' ya'án tì patán.

5.- Ij Pet tìskîn a wajlo' tì patán.

" Unsóm t'an " i nuk " ts'ìk'îl t'an "

" Un som t'an " u péte jíni lo ke a kì k'ìnìlesánlaj
jink'ín kì chénla ni ts'ají tì yokot'án o tì kaxtrant'án 
k'a mach kuyíla ka' jínda:

" Ts'ìkîl t'an, a kì k'ìnìlesánla te a kì ts'íbìnla un k'é 
jun tuba kìlé'la lo ke a kolínla;
k'a jínda:

aj mis    ni chumblíp'    ni otót     ni ch'ok

Jínda t'ánob kì k'ìnìlesánlaj u péte k'in.

Ni " ts'ìkîl t'an " mach ka' ni " somt'án " ke ya'án iskí ts'ibí 
u k'exé' jínda u péte por ke u yìle' lo ke u chen. 
Ka' jíndajob ya'án ts'ibitákob.

18

Badá ts'íbìnla yidá tan a yok júnla 10 t'an i ìrîIa 
chúne u yìlé; che'chích chénla 10 "ts'ìkîI t'an. 
Ts'íbìnla de lo ke anéla awílaj.

Yidá ts'íbìn " un som t'an "

Yidá ts'íbìn noj " ts'ìkîl t'an "

19

4693 CHONTAL 1-51.indd   19 11/13/06   9:30:44 AM



T'ok nó'on a kìní jun uts, badá mach ni' a wólon ni' a 
chìnón káda ané a kisón chokó, ch'ajá u jin ajní ojní a 
pixán, jink'ín a numét t'ok nó'on i jup'úlon tan noj morral i a 
kì senón káda ané a wolín, ché'chich jini a bétìn chich noj 
alás t'ok a lot i a kubí u péte lo ke ané a wìlí jin k'in tì 
pìpìlt'án t'ok a bik'ít lot.

Ché'chich jíni a chénlaj búya i a jìts'kán, i nó'on kì yìló nat 
tan noj bìlìná tì bij,más pìnté' an kóne u chìnénet i u 
k'atbénet kóne a chi, i ané t'ok noj kisín mach a p'áli a 
pási tì ánkre.

P'ìská' aj ye'jún u k'atbénet a tsiké' de lo ke an ts'ibí tan kì 
pixán, ané a kolobán ch'ijká'b ka' a wìlî noj mut ke an tì 
wìyé tan noj yixomá.

Jin k'in ané a tsiké' muk' de lo ke a k'átbinte u ch'o'olán kì 
pixán i nó'on kì tse'tán kîbá: i ané t'ok a t'an a p'ijtesán a 
lot u ,noj wìyé ka' a wìlî noj mut ke' u p'ixó tan yixomá, 
che' u chen ni bik'ít ch'ok tan otót tubá a kìn jun.

2Nó'on a yok júno'on

I jink'ín a mìké' kì pixán a kì tenten- esán kìbá, badá ané 
ka' a kìlbénet ojní mach a ni' chiné kì yopó ke an ts'ibiták i 
ke ané a chi alás t'ok oníjob a yíchich uts ke nó'on noj
k'ajalínob tubá u péte u k'ìnlánob ni jun.

¿ Káche'da u na'tíubá ni ch'ok ajló' jink'ín u numé 
  ajníto t'ok ni jun jíni.

Noj tobén ts'aji: Unp'é t'an káda u na tìn chinén,
 na'tán, na'tán ni aj tsik jun, i de yá'i u chinén si 
 yo, o mach yo u yìlé' lo ke u ts'aykún.

Noj yokó ts'ají: unp'é k'ajalín ke a ìk'é tì patán 
 tubá a chinén si a jìksben u k'ajalín otro 
 yiníkob kone ánon t'ok tì ts'ají, tubá útik 
 unp'é patán.

Kuyílachi ni tsik ke wáto a tsiké' noj ts'ají tubá noj libru ke
mach u k'ìnìlesájob por u yum, u yìle' pitsí káche'da u 
numsí ojní t'ok aj kìn jun.

Badá p'álìn yidá lo ke a k'atbínte tubá ni tsik ke 
achí ojní, tubá ni libru ke mach a kìníla.

¿ Káche'da u yìlí ni noj libru, porke mach u ni' 
   k'ìnìlesájob ?

22

¿ Kóne u bétìnchi jíndaba, t'ok ni jun jíni ?

¿ Kóne yuyí wìré ni libru luke uchí ni ch'ok ajló' ?

¿ Jínk'in u chen noj búya, kîda wìré u kisén ni yok libru ?

¿ Káche'da u bisán noj líbru ch'ujú ?

¿ Jink'ín u tsiké'noj libru, káche'da u kolobán u pixán ni noj 
   libru ?

¿ Kóne u k'atbénet pìská' aj ye'jún a chen ?

¿ Jink'ín mach a wo tsik jun, káche'da a kolobán ?

¿ Jink'ín u tsiké'ob muk' noj libru, káche'da u kolobán ?

¿ Káche'da u chénob ni bik'ít ch'ok tan otót tubá aj 
   ye'jún ?

23

¿ Kóne an tu jut noj líbru ?

¿ Ko k'ába' u yìie' a noj líbru, che'chich an tìnxín 
   ka' najtìkî ?

¿ Jìyp'é yopjún u kìnìntán ?

¿ Ko k'ába' kìrá u yìlé' lo ke u tìsén ni libru ?

¿ Sin u t'ólita ni líbru u chinen- ubá uts ?

Chinén a yok libru

U péte kuyíla jin k'in kì ìk'bíntela noj tsijíb libru tan otót 
tubá aj kìn jun ch'aìlesán kì jinla, kì chinénla che'chich kì 
pixánla u jok'é tubá kì kìné'Iaj ni jun, peru nó'onla mach 
kuyíla káche'da u yìlbínte u jut.

Badá chinén uts a yok libru i p'álìn de lo ke yidá a 
k'atbínte.

Ajní unp'é k'in tan noj k'in ch'uj tubá kì páplaj aj Máku tan 
kaj tubá Te'láj u péte kájob u k'oté u subé' u yok chì'b, 
peru ajní untú yiník u k'ába' aj klénte ke, mach'án u tak'ín 
tubá u mìné' u pa' cha'b, u pa' waj, tubá u síjben u bik'ít 
ch'ok.

Noj k'in ch'uj

Jíndaba u chìní untú noj yiník u k'ába' aj Sálu' noj tsikbél 
yiník tì mìn waj i tì mìn cha'b, jíndaba k'en u tak'ín, peru 
mach yo u sìté' k' en u chìkì Ichí jínda yiník aj klénte u 
mìtán unp'é noj tsijib sapátu i u kisbí kìda uxé tì numé noj 
aj Sálu; machtó yokojìlìkná u yìk'í, a ti tì numé i u chìní 
tsijíbto, peru mach u ch'úch'i porke mach'án u lot, más 
pìnté' u sek'í noj bij aj Klénte, a sutwìní u yìk'é i u chìní tì 
cha'núm jin u lot ni sapátu u kolobesí páti, ya'án tì ánkre a 
sutwìní uch'é ni sapátu i jínda aj Sálu' u mukí u noj chim 
tan b'ìlìná i aj Klénteba u ch'úki i u chìní káda u mukí, noj 
ankré a bixi u ch'e ni noj chim i otro baj a bixí u ch'e noj 
sapátu i a k'otí káda u chìní ni sapátu mach'án, i noj aj 
Sálu' a bixí u ch'e u chim kìdá u mukí, mach u pojlí u man, 
ka' jíni ni yinik aj KIénte u k'osí mátìn tan u yotót tubá u 
bik'ít ch'ok.

Chen andé unp'é ts'ají de lo ke andé a ubí t'ok a 
noxi'páp u ts'aykún; ts'í bìn yidá i tsikílaj k'a u yubín 
a lótla

K'ajti'ín i ts i bìn yidá lo ke ajníjob jup'utákob tan ni 
ts'ají tubá aj k'in ch'ujé tì Te'láj i ts'íbìnla yidá lo ke 
a bixé tì k'átbinte.

1.- ¿ Jìytújob ya'an tan ní ts'ají jínda ?

2.- ¿ Kok'ába' ní yiníkob ya'ánob tan noj ts'aji ?

3.- ¿ Káche'da uchí ni yiník tubá ajník noj sapátu ?

4.- Kók'a uchí noj sukpekiá jíndaba yiník ?

26

- Chen unp'é patán de lo ke a kìní a chen t'ok a pap i 
ts ibìnla yidá káche' a kìníla.

- Ts'íbìn yidá lo ke andé a kìní tì noj jun i ts'aykún 
ká'che'da a na'ti-abá.

T'an jin u yúte tan otot i jin u kìnkán tan otót tubá aj 
kìnjún.

T'an jin u yúte tì kotótla, i jin de lo ke nó'onla u 
ye'bónla kì ná'la o kì pápla ka' ni yokot'án i ni t'an 
tì kaxtrant'án de lo ke nó'onla kì kìníla tì jun o tan 
noj líbru tan otót tubá aj kìn jun.

Ka' jinichich a k'otí tubá aj ts'ak kada u k'atbí u tìklén u
pojlén u yaj, ya ke uné mach na'ta-ubá uts, jíndaba yinik u 
yìlbí ke máme' bik'ták por lo ke uné uxé u yìlé' kóne u 
kìnìntán, u yìlí jíndaba ixik ìlbénon jín tubá atón kì sákìnet.

Ts'ají tubá noj ixík ke mach a lotojí

Ajní untú ixík tan unp'é kaj tì Wánch'ich ( Olcuatitán Nac. ) 
ke mach a lótoji a kolobí u juntumá tì kuxté, u chí u yok 
otót i jíniba ixík u chen patán tì machít káda u chólìn tubá 
u chen u yok choj. Che'chich jini u juts'é pìpì nok' tubá 
ajnék u yok tak'ín ya ke u k'ìn'ìlesán tubá u mìné' u xápun, 
u pa' ye'é, tubá u numsén u kuxté.

Jíndaba ixík mach u ch'úbaj tubá chunwìník, ya'án k'in u 
yajné tì sákia tì noj pa' u luké' buch' o ixIu' tubá u k'uxe' 
por lo ke uné u chen, ya'án kóne u tse'tán k'a uné más ix 
ch'upím ke u na: Ajní unp'é k'in ke a k'otí tì wa'wa'né 
k'élen yinkré tu yotót tubá jíndaba ixík tì ts'aji t'ok uné, 
porke u yubíjob ts'aji ke uné yuyí u chen u patán u 
juntamá sin ke ajnék u jit'ók che'chich jínda u tìsbíjob noj 
k'élen pitsíl pik sin u yi'na'tán kìdájob ni yinkré, jínda u 
chíjob t'ok ni ts'ají i ch'a'a-ujin sutwìníjob jíndaba aj p'italo'.

De yá'i unp'é k'in u na'tí-ubá u péte k'uxtákob tu yák'o, 
mach ni' káche'da u numé u pixán, u na'tan-ubá de tántu 
jínda a bixí u chìnen untú aj ts'ak tubá u chinén kóne u
kìnìntán. 

3

Buenu ané ya'án a ch'ok, de ya'i u p'áli t'ok noj tse'né ke 
unébaj mach lotó, ká'che'da a bixé a wìlbénon jíni ané 
yiník, ubín uts ixík, jink'ín anét tì chìmél wìyé u yajné untú 
yiník i ané mach a na'tá porke a betén chen patán i a 
bo'esán a jin, ka' jíni u k'ìnét jíndaba pìtîI yiník.

Al u yubín jíndaba noj ixík a ch'ok chìmí de bák'ìt i noj 
kisín, mach ní sutwìní tì kuxté.

Chen ané tìkí unp'é noj kìníl ts'ib tubá ts'ají t'ok a 
lot ke ánet t'ok tì kìn jun.

Noj k'ìnîl ts'ib tuba ts'ají

Kuyílachich ke u péte ni ts'íbi jun mux k'ìnî tubá ts'ají ka'án 
ts'ibí iskí ya ke ka' jíni kuyíla kóne yójob u yìle' jin k'in u 
numéjob tì ts'ají tì pìnte' kì lótla t'ok u noj jót'ob jun o 
unp'é jun ke a ts'íbìn a lot káda a wìlbén lo ke ané a 
wolín jíndaba puede a kisén tu yotót o a tìskín, jínuk'a 
k'ìnî ni tsibi' jun por ke si mach'án tan u yotót uch'é a 
kisén ts'ibí. Ka' jínda:

Lo' Luis a numón ta wotót 
kolí ts'ají t'ok ané, mach kì 
pámet, chábi a kì sukté 
pítìnon, che' tìkî kì xe kì 
bisán kì mákina.

   Atte.
Aj Síbe'.

Ajní untú ch'ok, ke u jup'é u ni'k'îb tan u tí; unp'é k'in u jup'í 
unts'ít u nik'îb pìska' u jup'í cha'it, ka' jíni u jup'í uxts'ít i 
chunts'ít i atí u chinén u Iaj buk'í u k'ìb.

Desde jink'ín u yìlí ke uts ajnék cha'ít u k'ìb ke unts'ít, porke 
t'ok cha'it a kì chénlaj patán i unts'ít kì k't'blaj mach'án 
káche'da.

Káche'da ya'án unp'é noj libru.

Káda juntú jin u ts'íbìn jíndaba júnob u yek'bén unp'é u 
k'ába; ka' uné u yolín ya ke yuyi job ke uxéjob u yìlbénob 
k'en kóne uxé u tsiké' ke mach uts. Ya ke jínda u tìsén 
k'élen tsik jun, pitsítak ché'chich jin nuk ojní ts'ajíjob tubá 
noxíp' de káda kaj tubá aj yokot'án:

Ka' jínda: jíndaba ts'ají tubá untú ch'ok.

Ts'íbìn yidá ni ts'ají ke ané axé a chen.

Chen ané t'ok unp'é noj kómel ts'ají káda a 
ts'aykún ka' patán u chen a pap tubá u mìne' a 
yok buklá ka' jíni a tsikí da wátoda ta ni ch'ok aj lo' 
u buk'í u k'ìb.

32

Bonó yidá

A yina'tán

Noj a yina'tán es unp'é alás kîda u yìlkán 
k'uá'chichka tubá a chinén si a k'oté a wìle' uts u 
k'ába' de noj a yina'tán, ka' jínda:

Uch'e u k'uxkán 
t'ok unp'é u tìsén
uxp'é kolor ka' bandera

Bonó ka' 
u yìlé' tu 
ch'ejpájob

Tamá tsaj, i tsìts' u 
pat.

Chìktl k'ajti'ín kóne yo u yìlé' a junp'é ni a yina'tán i 
bonó tì ch'ejpá u k'ába'.

U yúte t'ok noj 
chéra k'in

U chén tubá u tsiké 
u jun.

U chén k'ux ák'ìb 
u kìnìntán otót

U ts'ìbínte chì'b 
tìnxín, ya sea tubá 
k'ábìla o lótojan

U tìklén tubá jin 
mach u che chánìn

Ché'chich jíni u 
tsìmsén aj Chíku'.

Bonó yidá

Bonó yidá

U péte jínda u chen tubá a wìlbén tu tojá si ixík o yiník 
ché'chich tìkî u kìnìlán jíndaba t'ánob ke yidá kì xe kì 
ts'íbìn.

Nó'on, ané, uné, nó'onla anéla i unéjob.

A chinílaj uts i a tsikílaj káche'da u yìlé' u péte jínda ts'ibí.

I si mach a yina'tí ané lo ke yo u yìle' k'átben a wa' ye' jun 
u yìlbénet káche'da debe a chen.

K'ába' de yá'i otro tubá u k'ába'

Yo 
nó'on

Tú 
ané El 

uné

Nosotros
nó'onla Ustedes 

anéla

Ellos 
unéjo'b

K'ába': T'an ke uts tubá a lotín untú yinkré.
  I ni otro k'ába' unp'é t'an ke uts tubá a wìlé' 
  ká a wìlt u k'ába'.

Ka' jínda: ¿ Kóne a k'otí jíndaba isapán ? 
     R: Nó'on t'ókob.

  ¿ Ko k'ába' ni yiník a k'otí chìbí ? 
  R: Kì tsukún aj sálu’.

34

- Ts'íbìn yidá i tsikbén a lótla.

Badá chén 10 patán káda u bisán k'ába' tubá 
yinkré o káda mukú k'átben.

- Ts'íbìn yidála o tsikbénla a lótla.

- Ché'chich ka' jíni chen 10 patán káda u bisán ni 
   noj pronombre.

Tan unp'é kaj tì Chìk Pach' ( Mazateupa Nac. ) a k'otí 
unúm noj gran sírku i u péte yinkrélob tubá ni kaj u 
chiníjob bak'ìltilbáj por nuk ìlìk'í tsikbajták i de yá'i u 
chìnlánob káche'da u wa'wa'nesán u yum tamá ni kaj 
jínda, káda mukú yìlbénob ni yiníkob xíkob tì sírku tì 
chánìn jíndaba u tìsíjob k'élen ìIìk'íjob ka' ni bálum,tsimím, 
yíchu; aj pum, noj rey tubá aj yixomá i noj elefántejob. U 
péte jíndajob ya yuyijob lo ke uxe u chénob tì pìnte' ni 
k'élen yinkré ke an u chinénob.

Tubá xíkob tì chánìn ni yiníkob u yìktánob u patán tìnxín 
k'in, ché'chich jíni u bik'ít aj lo' u ch'o'olánob al u yubín ke 
uxéjob tì chánìn t'ok u pap i jíndajob btk' tájob t'ok ni 
yiník ke ya'án xìk'ìták u jútob t'ok nuk bóno' jut, i jínda u 
chénob ke u tse'tesánüba ni bik'ít ch'ok por lo ke unéjob u 
chénob t'ok u noj támìl sapátu i u péte ìlìk'í u cheránob ti'iták u 
noj alásob t'ok u yúmob ke yuyí káche'da u lótìn i pitsiták 
ni tsimím tìkî u chénob ák'ot ka' u yìlbén u yum ka' 
jínichich u chen noj bálum alás t'ok no' aj pum i noj yíchu'.

Noj ts'ají tubá noj gran sírku.

4

Ka' jínichich a bixí tì p'ixó ni yinkréjob tubá lindaba kaj ka' 
jínichich nìts'ì tìkî t'ok yixtúp ( Tucta Nac.) u péte jíndaba 
yinkré tubá kaj tì Chìk Pach' ( Mazateupa Nac.). U 
k'atbíjob sutwìníkob tì cha'núm tan u kìjíjob, ya ke pitsiták 
u noj alás lo ke unéjob u chénob.

- Chen unp'é noj ts'aji káda wìlé' káche'da a k'otí noj sírku 
tan a kìjí, ts'íbtn tan a yok jun i tsikbén a lot káche'da a 
k'otí.

¿ Ka'ak'ába'?

¿ Ká'anba patán ayí a chen ané ?

¿ Uts wìré chinkák telebisión ?

¿ Ká'anba alás ané awo t'ok a lót ?

¿ A chen ané mulpatán t'ok a lot ?

¿ A pìk'é ané ixím ?

¿ Awó tubá a choné' o awó tubá a wuch'én ?

No k'ìtk'ìtné
Unp'é noj k'ìtóm es káda u bétìn k'átinte káche'da a xe 
tubá a k'átìn a lot, unp'é noj ts'ají, ke ané awó a yina'tán i 
jíndaba u yìlbénet káche'da débe a chen.

Ka' jínda: káda kì k'áti uxp'é noj k'ìtk'ìtné t'ok ix ye'jún 
tubá aj kìnjúnob.

1.-) ¿ Ká'anba aj kìnjún más yuyi ? 
2.-) ¿ Ká'anba jin ke mach u kìní ?
3.-) ¿ An untú aj kìn jun ke más yuyí ke ótrojob ?

- T'ok jínda dátujob k'átìn untú yiník ká'anba u 
    patán.

1.- uch
2.-chíku'
3.- yíchu'
4.- yíchu'ja' 
5.- bek'ét 
6.- chimáy 
7.- tsimín
8.-pum
9.- chitám
10.- ibách
11.- bálum
12.- chìkbálum
13.- te'elchitám
14.- na'bek'ét
15.- ch'ok bek'ét
16.- chuch
17- ch'ixí I- aj-uch

" Noj woyóm k'ábá' ta k'uá'chichka "

Ni woyóm k'ába': jíndaba t'an ya' la'anták tusuták 
tan unp'é woyóm k'ába'; ka' jíndajob: kì ká'kolaj 
nuk ìlìk'íjob, nuk bìlìná, nuk k'élen pìk'ìbí, lo ke 
ya'án tan unp'é otót, nuk bìlìná ta ts'ak ; nuk 
k'ìnìlíp' ta ák'ot; nuk k'ìnìlíp' ta patán, u jútob tubá 
ni te'elkabá.

Bá'a a kì xéla kì chinénla unp'é woyóm k'ába' ka' 
jínda.

Nuk ìIìk'íjob.

Kì kák'ola:       Nuk bìlìnájob

Nuk pìk'ìbíjob      Nuk bìlìná ta ts'ak

Nuk k'ìnìlíp' tan otót     Nuk k'ìnìlíp' ta patán

Jutilté'ob

Bich'ók, chénla unp'é noj " woyóm k'aba' " yidá i
ts'aykúnla t'ok a Ióltlaj chúne yo u yìlé

40

Ek'bí tentén kìbá kì numé por unój k'uxkán tubá kì ej, nike 
ajnékon tì úk'e mach a jil u k'uxkán kì ej. A bixón tì ch'até 
t'ok u noj k'uxkán, i a wìyón, atón tì ch'oyé u juntumá a jíli i 
de ya'i a kì kìchí tìk Iuk'ub tubá pásik pitsí kì yok ej.

Báda ke ané a tsiki jíndaba ts'ají, bonó a junp'é ka' u yìle' 
ni noj ts'ají tubá ni " kì yok ej " i chénla ni pitsíl ts'ají káda 
u bisán alás, che'chich jíni k'átbenla a wa'ye'jun káchka u 
yúte ni alás t'ok nok; o t'ok tìyîm ka'b.

Noj pitsíl ts'ají káda u bisán alás

Jíndaba ts'ají u bisán unp'é noj alás káda a wìlí ke 
kuyú jínchich kóne u bixé u ts'aykún u chen u alás
tubá u chen ni ts'ají jínda.

Kì yok ej

1 2 3 4

1.- Patán

2.- Jìlibá

3.- Nok'

4.- Pìnkìbán

5.- Kuj pusú.

Jínchichba t'an ke u yìlé' che chich jíni i u ts'ibìnte 
káchichka. Tan jíndaba t'an ya'án k'élen t'an ke u
páse de jínchichba t'an ke yo u yìIé' jínchichba. 

Ka' jínda: si nó'onlaj kìlé'la lindaba t'an ke yidá a kì xéla kì 
tsíbìnla.

Otót
boch'
k'ub 
jìlibá

U péte jínda ke ané a chinén yo u yíle' jínchichba t'an, ka' 
jíni ni t'an tubá ni otót, ka'jínichich ya'án otro t'an ka ts'ibí 
iskí.

Báda ané t'ok a wa' ye'jun sákìn t'ok a Iótob, jíndajob t'an 
ya' Ia'anták tu yabá ni jundá, ke yo u yìlé' jínchichba peru 
t'ok otro u k'ába':

1.- Ni yiník jínda báya 
       uts
        tsikbá      ti'i       kìrìx

2.- Ni ixí k u chen u patán ti
           pok' nok'
        mis-otót      juts'nók'       pìtká'b

3.- Ni yiník ya'án u 
       pálìn u jukúp'
        chen jukúp'       patán     ka'b

4.- Kì noxi'ná'  u       noj ts'ají pitsí
      yìlí
        k'ejpí          k'ìyí   ts'aykí

Jínchichba t'an ke u yìlé' ché'chich jíni i u ts'íb'ìnte 
káchichka.
Unp'é t'an ke yo u yìlé' cha'p'échich t'an o jínchichba t'an 
ká'chich najtìkî; ka' jínda.
Télom = ixikch'ók, ts'en = ch'áli'ba

- Chìnén uts ke u ts'íb, mach ka' ni najtìkî u sákìnte 
   ke ajnék mas nìts'î t'ok ni t'an.

- Yákìn i ts'íbìn ni t'an ke ajnék nìts't de jínda t'ok 
   ni t'ánob ke ya'án ts'ibí.

- Ka' jí nda:
   Nuk kaj aj yokot'án u k'exbíjob u t'an por ik'ikt'án 
   Alás      ts'ají        ik'ikt'ánob

- Ka' jíndachich ts'íbìn jíndajob t'ánob ke u nìts'ìlán 
   t'ok lo ke ya'án ts'íbí yabá, sákìnla i ts'ibìnla pan
   raya.

Ni yiník i u machít ch'ulwáto u sá'i, ch'etó u súti u jut u chìní 
ke a yéti k'élen bìlìná jínto u tìk'í ximbá u na'tí ka' a wìlî 
lu'nojkán úti a yìlí tì ka'b, jínda yiník a sìtí u k'ajalín nìts'î 
kan alambre káda uné ya'án mìkî u ka'b, ché'chich u 
machít tu ch'ejpá i u k'ìb tu t'os.

Jíndaba yiník u yolí ch'oyé u níki u pam, peru mach ajní 
kone u tìklén i jíndaba u beleknesí u jut u chìnén u pam u 
machít, ka' unp'é wìyé ch'ijká'b a bixí tì oché tan u chánìn, 
ni otro yiníkob ke u chìní. U chìmó, u tìk'íjob ánkìre, 
máchto yokó nìt'ájob u yubíjob t'an i ch'úyub káda u yìlé'. 
sutwìníkob por kìné- mach a chénlaj ka'jíni, por lo ke kì 
numsí kì chìmó ya ke che'da axí kì chìmó.

Por más ke ánkrikétla jínchichba bij kì xéla u péte, ya ke kì 
kákola u laj lik' yìló, por ke u yìktán ni ch'ich' tì ánkre tan 
kì chijíla ke ya'án tì kák'ola.

Noj' chìmén yiník5

Mientras kì pixánla u numéto kuxú tan u péte anéla, 
ché'chich jíni kì yok tsimím u kìnìntón tan kì wìyé káda 
mach a ni ch'oyón kì chinén.

Ché'chich jíni kì tsimím tìkî a kolobí t'ok u wìyé káda 
nó'on a yìlón peru jíndaba ximbìlíp' mach a sutwìní tì p'ixó 
badá ya'án t'ok nó'on tì xìmbá i kì lótob u bìk'tán por ke u 
yubín kì t'an tan u ts'ajíjob ke unéjob u chénob.

4693 CHONTAL 1-51.indd   45 11/13/06   9:31:31 AM



Badá anéla chénla tan a júnla unp'é ts'ají ke anéla
a wolínla i tsikbénla a lótla tubá u yubín.

Káda u ts'íbinte lo ke a numí

Ni noj ts'ib jínda a es káda u yìlkán ajní i loke a numí 
o a úti káda mú'u k'ajti inte káche'da ajní o noj
pìpì' ts'ají ke aj ts'ibjún puede u chen ka' a wìIì u
chìní ka' jínda.

" Noj chìmén yinik "

U yìlé' ni ts'ají ke jínda a chìmí jink'ín u na'ti ka' a wìlì u 
lubnojijob i a yìlí tì ka'b káda a sìtí u k'ajalín i a chìmí, í u 
lot kone u chìní jínda a pásijob tì ánkìre i mas pìnte' u 
yubíjob noj t'an i a bìk'tíjob.

Badá anéla p'álìnla jíndaba noj ts'ají tuba noj
chtmén iník ke a tsikíla ójní tubá aj chìmén.

¿ Káche'da ajní u chìmó ni yiník jínda ? 

¿ Káda a chìmí ni yiník ?

¿ Kóne u chìní u chìmó jínda ?

¿ Kóne a yìlí tu ch'ejpá na'tán, na'tán ?

¿ Kóne u melchìní u pam ?

¿ Kóne u kìnìntí jíndaba yiník ?

¿ Kóne u yubíjob u lot pìnté' ?

46

4693 CHONTAL 1-51.indd   46 11/13/06   9:31:31 AM



T'ok nok xìmbá a k'otét 
a sákìn pixán a xét
u bo'esí a jin noj ánkre 
u chìnéto k'en yinkré

U péte u yìlíjob t'ok tse'né
por jíni ixík u numé
sin ayí na'tîn ané
t'ok otro yínik u numé

Kók'a télom a sukpékon 
kuyi uts ke ané a wólon 
télom pitsí ke báda kuyí
ta' pixan a kìnìntán lo ke kaj yuyí.

Awó a subsén kì pixán 
káda a kolobán a tse'tán 
por a sukpékìn kì pixán
a juntumá axé tí kolobán.

Noj pitsíl t'an

Unp'é t’an jínda, es unp'é patán ke u bísán tu
xupebá jínchichba létrajob o noj pitsíl t'an ts'ibí ka'
uchén aj k'ay.

Ka' jínda

Sákìn pixán

Ka' jíndachich chen unp'é pitsíl t'an tan a yok jun i 
tsikí tu pìnte' a Iótob.

1.- ( chìpî ) 

2.- (níkìn) 

3.- (una'tán) 

4.- ( ajnék ) 

5.- ( alás )

6.- ( yuyí )

7.- ( puts'én )

8.- ( pulú )

9.- ( tìsén )

10.- ( k'átìn )

Noj " tuskún k'uá'chichka "

Ni tuskún k'uá'chichka u k'ìnìleskán tubá a ìlbén lo
ke uxé u chen o tubá tuskíntik u k'átìn lo ke untú u
yolín.

Ka' jínda: Muk' a kì ìlbén
    Ts'íb'ìn jínda t'an tubá a k'átìn 
    E k'bén u k'abá' a pap.

- T'ok jindába noj " tuskún k'uá'chichka " chénla
k'énel ts'ají i ts'íbìnla tu yabá a junla ka' jínda
ts'ibí:

( Jìts'ìkná )- kì na' chen un lip' jìts'ìkná ye'é.

sep' jok'óm= "Telegrama"
T'anob= palabras
U túriba= precio
Mach sep'= ordinario
Sep'= urgente
Procedencia: Ranchu Tabascu= Villahermosa Tab.
Texto: Tuskún kì jun jíni a majní, k'ìnì kì k'aj.
Saludar: k'a Dios

Noj sep' jok'óm.

Unp'é " sep' jok'óm " o noj " sep' kìlbénet ; es noj
ts'ib ke u k'oté sep; jíndaba u tìskínte tì oficina de
Telegráfos. Káda untúchich u bixé u ytk'é tamá unp'é
noj bìk'íjun: káda u yìlé' uxé tì k'oté.

Ya'án cha'p'é u tojá jínda, tubá tuskíntik ni noj sep' 
jok'óm:

Unp'é mach sep': jíndaba u jìlìknán tubá k'otik peru mach 
yokó k'en.
Unp'é sep': u k'oté mas sep' káda u tuskínte.
U péte jíndaba júnob mach u bisá k'en t'an, sólo u bisán 10 
t'an, í si a xélaj a ts'íbìnlaj más t'an, u tojkán más choj, ka' 
jinichich u ts'íb'tn u datu jin u tuskún ni noj " sep' jok'óm " u 
noj k'ába' i u jot'óm.

Mach 
a ts'íbìn 
yidá

Kaj ko
xe tì
K'oté ni 
ts'ají

Ts'ibìn 
( 10 ) t'an

U k'aba' 
jíni uchí 
ni t'an.

- Che'chích jíni ts'ìktesán jíndaba " sep' jok'óm " o
noj " sep' kìlbénet " tìskìbén untú a lot ke ané a
bisán-abá t'ok uné. Chénlaj ni ts'ib i k'ìnìlesánla 10
t'an de lo ke anéla a wolínla.

SECRETARIA DE COMUNICACIONES Y TRANSPORTES 
DIRECCION GENERAL DE TELEGRAFOS NACIONALES

TELEGRAMA
NUM.        PALABRAS             VALORES             2° PRECIO            H.D.

CLASE DE SERVICIO:
ORDINARIO    URGENTE

PROCEDENCIA              EL    DE       DE            19

DESTINATARIO              TEL.
NOMBRE              APELLIDO PATERNO  APELLIDO MATERNO

DOMICILIO
CALLE             NUM.    COLONIA O BARRIO      DELEGACION O MUNICIPIO

DESTINO
POBLACION             ESTADO

TEXTO

REMITENTE          TEL.

DOMICILIO

NOMBRE              APELLIDO PATERNO  APELLIDO MATERNO

CALLE         NUM.         COLONIA O BARRIO           DELEGACION             MUNICIPIO

Ka' jíndachich ke da wáto a chí tan a jun, badá a
chen ané 10 t'an " tuskún k'uá'chichka " káda muk'
u tuskinte k'uá'chichka yinkrélob. Ts'íbìnla yidá:

- Che'chich jíni sáktnlaj 10 " tuskún k'uá'chichka " i
ts'ibìnla ka'che' axé a chénla lo ke a tuskíntela tì
úte.

Kì ts'aykîn noj ts'ají tubá untú ni teromch'ók ke ya'án u 
yum tì alás tan noj ch'ok bìlìná t'ok otro u lot nìts'î de u 
yotót káda ya'án u kájob. Noj yíchu' tubá u jich'Iánob 
che'chích jini u woló kìchlánob tì ka'b ka noj bek'ét o 
tsimím.

Ché'chich jíni u puklán u bájob tì noj bìlìná, t'ok noj yíchú i 
u pelótajob u péte jíndajob ch'a'alaták u jínob por lo ke 
unéjob u mukuchénob no pitsíl alás.

Jin k'in u bo'esánob u jinob t'ok ní noj alás ke u chénob a 
bixíjob tì noj pa' tì múkejob káda u bisánob noj yichu' 
tubá u muksénob t'ok noj xápun i ya'án yebé k'in u 
núxejob t'ok tì ja; jínda ch’ok aj lo' u yum ni yichu' por u 
pe'én alás a t'ìbí noj yíchu' tu pat aj lo; káda u laj láchbi, i 
jínda aj lo' u tìk'î úk'e tu ti' noj pa' i noj yíchu' mú'u chìmó 
tì ja' u laj ch'áluba t'ok noj sum ke kìchí t'ok ni yíchu' jínda

Ni teromch'ók i ni yíchu'.

6

mach u pití mas t'ok noj úk'e, u ch'i noj jukú'b i a pási t'ok 
tì ánkre i u tìsí noj yíchu' tamá, ka' jíni u jápi u chìmó noj 
yíchu'.

1.- U múke i u xojé' noj kabíl buk, ka' jíni u chen yá'i u ti'í u 
    numé t'ok noj juts'unók'.

Uts:

Mach uts:

Ts'aykún t'ok a lot ni tsík ke wa'to a chí.

- Wóyin abála entre unk'îb a lot i ts'aykún kóne
más a yi'na'tí ke u chi ni ch'ok aj ló'ob t'ok ni yichu',
si a tsikíla uts, a kolobí tan a k'ajalín, i si mach, suti'
tsikí, tubá ka' jíni a yina'tán kóne a xe a wtlé' si toj
o mach toj lo ke otro a lot u bìxé'u yìlé'.

De yá'i u tìk'é ní noj ch'ok jómole entre anéla.

Ka' jínda:- Mach uts alás t'ok ni yíchu' por ke u 
      páse buxu' ta wák'o.
   - Utschích ni alás peru unp'é rátu, peru 
       ajnek ts'ìkìlíp'.

Utschích: ni alás peru unp'e rátu peru ajnék ts'ìkìlíp' 

Mach uts: alás t'ok ni yíchu' por ke u páse búxu'.

Ká jinichich ya'án ts'íbi iskí : Badá ané ts'íbtn káda u
yìlé uts i mach uts ka' a wubín u yìlé' ni t'an jin k'ín
ánet a tsike'.

- U wìyé t'ok noj yíchu' tu ch'ejpá i tuba mach
  ajnek k'ojó débe u wìyesán ni yíchu' p'ìtí.

- Jin u múke káda muk' noj yokjá' u jólìn i u 
   tsìmsén, jín mach u numsé k'ua' si u múke tu ti' ja' 
   káda mach tam ni ja'.

Uts:

Mach uts:

- Ni yíchu' jin k'in u muksínte t'ok ni xápun u chen
  alásob t'ok ni ch'ok ajló'.

Uts:

Mach uts:

Uts:

Mach uts:

55

4693 CHONTAL 52-101.indd   55 10/26/06   11:06:07 AM



Mientras a chìpe' uts ni ja' u
ch'e a uch'én tubá mach ajnék a yaj.

Unp'é ts'íbil ts'ají. U yìlbénonlaj najtìkî kóne débe kì
chénla tubá unp'é patán ke debe útik, ka' u yìle'
ni ts'ibi'jun.

Badá tk'í ti patán a k'ajalín í chen ni bónojun
ka' u yilé' ni ts'ib. Ka' jínda.

U tsikbajlé tubá untú aj ts'ib, en 
mach u pojlén ni libru ke u 

k'enelesán tubá u 
chen u patán.

Kuxté t'ok unp'é nich tu 
k'ìb es a wìlî mek'é 
uk'á ní bukláj.

Noj te' pitsí u chi ke u nich 
ajnék u yétom i báda kone 
u pìk'í, ya'án tu k'ìb u jut 
badá uné u k'uxé’'.

1.- ¿ Káda ajní najtìkt tî alás ni ch'ok. ?

2.- ¿ Ká t'ok ajní tì alás i kóne u lot. ? 

3.- ¿ De yá'i ke u yìktíjob alás káda bixíjob. ? 

4.- ¿ Kóne u chíjob káda unéjob k'otíjob. ? 

5.- ¿ Káche'da u muksíjob noj yíchu’. ? 

6.- ¿ kók'a a úk'i ni ch'ok ajló'. ?

Ni tsik jun a juntumá

Jíndaba tsik jinkin ya'án untú u tsiké' ni jun ta tuba sin u 
yubín otro u lot ke ya'án tu ch'ejpá, o sea ch'ínch'in tsik jun. 
I de yá'i u ts'aykún de lo ke a kolobí ta k'ajalín.

   Ka' jínda noj tsik tubá ch'ok í u yíchu'.

- Badá yidá p'alìn de lo ke a kolobí tan a k'ajalín 
   tubá ni ts'ají jini.

- Noj yíchu'job u chénob k'ux, ák'ìb.

1    u tìsí ch'ok ixím ta waj

2    u yilejob iskí

3    u k'uxé' bìlìná

4    u chen tubá k'áxe' tì ja'

5    u chen tubá yukumak

6    u chen k'ay tan yixomá

" U k'ába' k'uá'chichka " ( yinkrélob o ìlìk'íjob )

" U k'ába' k'uá'chichka " jin ts'ibí tan unp'é ts'ají
káda ya'án u k'ába' u péte jíni lo ke u k'ìnìlán
najtikí tan unp'é ts'ìkìl ts'ají. Ka' jínda:

Kì chich ix Pet u chen ts'ib tì mákina.

Che'chich tìkî u páse jínda ni t'an 
mas uts u " k'ába' k'uá'chichka 
" ke ya'án tan unp'é ts'ìkîl ts'ají. 
Ka' jínda.

Ni na' píyo' u k'uxé' ixím.

- Báda chinén káche'da u yìlé' lo ke uchén ni
"k'ába' de k'uá'chichka'; ìk'î tì patán a k'ajalín i
ts'íbin káda jot'ó. Ka' jínda:

1.- Ni yiník

2.- Kì chich ix María

3.- Aj alásob

4.- Kì lot aj Luis

5.- Noj bálum

6.- Ni píyo'

7.- Ni tsimím 

8.- Noj yichu'.

9.- Noj sìsîk chitám

10.- Ni télom xi'ok

- Báda chen i ts'íbìn lo ke u chen noj " k'ába' ta
k'uá'chichka " ts'iktesán ni nuk ts'ají ya'án ts'ibí tu 
yabá ni jun". Ka' jínda.

Kì lot u ts'ibìn ni jun.

Noj ují i noj k'in u tìk'íjob noj alás, ya ke mach u chìnlá-
ubájob por ke ya'án u patánob, jíndaba alás u muklán u 
jútob t'ok noj ka'b káda mach u ni chéjob totój chánìn 
por u noj bìl ka'b ke u jup'é u bájob.

Ya' to-ánob tì ts'ají tubá u chénob ni alás, jínda a ti u 
yubín noj ují unp'é noj jats' tu pat i jíndaba noj yiník a t'ìbí 
tu pam, i noj k'in a tsikba'í u tìk'í noj tse'né por ke unebá 
mach u tìlî ni untú por u noj k'ak ke u jule' tì ka'b.

De yá'i u yìlbí, pues mach u ch'ì kì chénlaj ni alás porké 
muk' a tsibajteskán, jinuk'á pos a jut porké a bìkteskínte a 
pixán ché'chich tìkì u bìk'tán jíni ánob tì kuxté yabá, káda 
kì chiktánla.

Noj ts'ají tubá ují i k'in7

Anéchich tìkî a ìk'í ni yinìk ochík tan a yok otót tubá u 
cherbéneto lo ke unéjob yójob t'ok ané.

Báda k'uáxti k'in kì xéla tì alás porké nó'on labá uxtúronlaj 
kone k'en kì patánla kì k'éla k'uxlékob pan ka'b i si ané a 
wìlbénon mach a xónla kì chiktánla tì ka'b, nó'on kì xe kì 
tìklénet, ìktán ni úk'e noj ují porke muk' a but'esán pan 
ka'b, t'ok a k'ìb jut, ché'chich jíni nó'on ke noj k'inón muk' a 
ìk'énon tì patán k'en tubá kì tikesán noj pusú.

Che'tó u yubí jínda u yìktí úk'e, jínuk'a pos u jut ni ují ya'án, 
por u yúk'e i mientras nó'on chiklobán kì jut i bak'ìtilbá.

- Badá anéla, ts’ibìnla tan a yok jun ni patán ke 
más uts a chila sámi, i tsikbénla tì pìnte’ a lótla 
tubá a wubín, ché’chich tìkî u patán tubá aj ye’ jun.

Noj cherá ts'ib tan unp'é jun i noj tusúl ts'ají o ts'ib.

Noj cherá ts'ib tan unp'é jun: jínda u xe ts'ibí najtìkî
tan unp'é noj ts'ají tubá noj ts'ib jun, ché'chich jíni
tìkî káda u ts ibtnte unlip' i káda u ytle' ti'i u péte ni
ts'ají.

Ka' jínda: " Noj ts'ají tubá ují i k'in "

Noj ují i noj k'in u yolíjob alás peru mach u chíjob ni alás 
jínda, porke a ochí noj yiník tan u yotót tubá ni ují, ni alás 
ke u yìlí u chénob u k'ába' ix mìkón jut.

1.- ¿ Ká'amba te' uts tubá útik jukúp'?

2.- ¿ Ká tubá a k'ìnìlesán más ni jukúp'? 

3.- ¿ Kóne u k'ìnìlesán más ni jukúp'?

4.- ¿ Kóne u tìk'í u kìné' ni jukúp'?

5.- ¿ Ká'amba jukúp' más u k'ìlén, de te' o de plástiku?

Noj tusúl ts'ají o ts'ib. Es unp'é noj ts'ibjun káda u
yìlé' káche'da ya'án tusú unp'é patán, ché'chich
ttkt jínda u k'ìnìleskán tubá u chénob ts'ají t'ok, i
káda u ytlé' káche'da tusutákob tók u patán.

Ka' jínda:
Noj ts'ají tubá jukúp'

- Badá p'álìn jíndaba ts'ají tuba ni jukúp'

 ¿ Ká'anba u patán jíndajob noj ástrujob ?

 ¿ Káche'da u chénob u patán a juntú ?

 ¿ Kók'a k'ìnî jíndajob ?

- Báda ts'íb'tnla ta a k'ajalínla lo ke a kolobí i si 
mach, suti' tsikí ni ts'ají tubá ka' jin a k'ak'á ayí.

Unp'é ch'ok ts'ají: Unp'é ts'ib ke u yúte de lo ke a 
tsikí i a k'ajti'ín i u na'tîn ts'íbìnte t'ok noj t'an más 
k'tní de lo ke u yìlé' ni jun, sin sutwiníkob tì ìlkán.

Noj ch'ok ts'ají

Ka' jínda: " Noj ts'ají tubá ují i k'in "

Kì chinénlaj pan ka'b por noj k'in ke u chìktán jínuk'a u ch'e 
útik patán, ché'chich jíni noj uji ke u chìktán tìkì ák'ìb, ke 
tìkì k'tnî tubá útik ni chánìn jíndaba cha'p'é nuk astrujob 
mux k'ìnîjob tubá yinkrélob ke' ánonlaj kuxú pan ka'b.

¿ Ká'anba u k'ába' jíndaba ts'ají ? 
R: Noj ují i noj k'in.

- P'álìn jíndaba ts'íb tubá ni noj ts'ají ts'ibí.

- Chinén káche'da ya'án jínda noj ch'ìlìt'án i chen 
   tan a yok jun, unp'é ka' jíni wáto a tsikí tubá a 
   tsikbén a lótla.

Noj ch'ìlì't'án

Noj ch'ìlìt'án: Unp'é t'an káda u yúte mas sep' i
káda mach'án u noj tojá u péte ni a t'an, u níkìn u
ti' sep' tì t'an.

-Woyó abála t'ok a lot i yákìnlaj ni t'an ke a wóla a
wtlé'la jíndaba a juntú a bixé u ytlé' noj ch'ìlìt'án.

Jóbìn jobesán
jobesán jobesíjob
jobesánob u jobesíjob 
tan unp'é jób'tn jobesán

U tsìmsén u tsìmsí 
k'a u yolí u tsìmsén 
ixuk'á u tsìmsí
k'a mach sutwìnek 
u tsìmsén.

Nó'on ánon tì patán 
Chìbí ajnón tì alás
Ya'ánon kì jìt'é kì pop 
Chìbí ajnon tì luk buch' 
Kìné a kì chen k'ay. 
Undé u chí ánkìre.

Jíni ya'an tì úte i jíni a Iaj úti.

Jíni ya'án tì úte: Jíndaba t'an u yìlé' lo ke múk'a a
chen jímba rátu o badá.

Jíni a laj úti o a numí u yúte. U yìlé' lo ke achí ojníjob
de ni patán ke múk'a chen badá o u péte patán
jini a laj úti k'ìbí, chìbí i sámi.

- Ka' jínda: tubá ni patán ya'án tì úte. 
   Badá ya'ánon tì patán t'ok kì pap.

- Ka' jínda: nuk patán jíni a laj úti. 
   K'ìbí ajnón tì patán t'ok kì patán 
   Kìné a kì chí patán.

- Badá ts'íbìn ni t'ánob jínda ya'án tì úte o jíni a laj
   úti i tsikbén tì pinté' a lótla.

- Ts'íbìn yidá uxuxp'é ts'ají jíni a Iaj úti tan unp'é k'in.

- Ajní kì jukup' pítsí

- A kì chi unp'é otót t'ok kì pap

- Ojní a úti ototé de xan tan kaj

- Aj Bénu' ajní tì ák'ot tan kaj

- Aj Péku' uchén ìlîs ch'ok tsimím 

- Ij María u bisí ixím tan u yotót ij Béro'

- Badá ané ts'í btn uxuxp'é ts'ají jíni ya'án ti úte 
   bá'a i ts'ibiìn yidá tu pan raya.

Ajní untú ixík a k'otí tì wa'wa'né tan u yok kaj tì Ax
( Nacajuca ) t'ok uxtú u bik'ít ch'ok, káda jínda ba ixík 
ya'án tt patán tì Ránchu, u yìlbí u bik'ít ch'ok kolobákob 
tan u yok kaj tì Ax ( Nacajuca ) u sákìn u lot tubá tì sákia 
ya ke ni patán tì Ránchu, mach a tojká uts, mejor kolobén 
yidá tubá a k'eché' yok buch' tubá a choné' i ka'íni u bixé 
tì ajné a yok tak in. Ya ke yidába u chonkán ni buch' k'ìs 
choj, u yubí káda ni yolç aj lo' a nojába u ts'óni u t'an u na', 
a bixí tu yotót u sukún k'a u lotín tubá xik tì sákia t'ok uné 
ya ke u sukún ya'an u yok chim tubá u k'eché' ni buch', ka' 
jínichich u ts'óni t'an ni yiník u yìlí ke uxé t'ok.

Ni ixík ix patán tì Ránchu.8

Machtó yokó jìlìkná u t'ít'ijob ni chim tì ja' u tìk'íjob u 
k'echlánob ni buch' u sukún tubá ni ch'ok ajio' a ch'o'olí u 
pixán i noj ch'ok ajlo' por u se'én pa'sén káda ya'án tì 
chim, ni buch' u p'o k'ìmí tu ti' noj buch' mientras u pa'sén 
otro ke ya'án tan u chim che' to u chen t'an jíndaba ajló' u 
buk'í noj kuxubúch' tiktikná u nej tu ti' de ya'i u sukún u 
bìk'tesí mach ajní káche'da u pa'sén u se'énchi tíkob tubá 
u bisán tan noj aj ts:ak tubá u pásìbénob ni buch' ke ya'án 
Iìkî tan u ti' tubá ch'oka'ló; ya ke jínda mach u ch'ì u chen 
t'an por mas ke u yolí u sukún u ts'ìkìlínob, jíndaba a 
chìmí t'ok noj buch' tan u ti; jinuk'a mach uts ch'oyík untú 
t'ok bik'ít ch'ok ke mach yuyí sákia, de yá'i mach u ni' 
sutwánob tì páse tì sákiá.

Jíndaba untú ajlo' ke u ts'ónìn ni t'an tubá u na' ch'a'ojín 
kada kolobí tan u kìjí ta xik tì sákia, mach yuyí lo ke uxé u 
numsén, u lóti u sukún tubá bixík t'ok tì sákia, por u yok 
chim tubá u k'eche' ni buch; ya kási u bixéjob tì t'ìbó tan 
jukúp; u yìk'í untú buch' tu ti' jíndaba ajlo' por u pa'sén
otro buch' tan chim, ch'etó u chen t'an tsilbixí noj buch' tan 
u ti' i a Iaj kijí i u bìk'tesi ubá u sukún u tìsí sep' mach u ni' 
ch'úch'i u chim por u tìsén tubá no aj ts'ak k'a mach 
chìmík, peru jínda ni untú mach a pási, i de yá'i a chìmí ni 
ch'ok ajlo' jínda t'ok buch' tan u ti'.

Jinda káda u numsí aj sákia bak'ìtilbá.

Jindaba unp'é ts'ají t'ok de lo ke bak'ìtilbá u numsí u unp'é 
tan u kuxté o de lo ke u numsí i u ts'aykín t'ok u lótob.

Ka' jinda: Noj ts'ají tubá ni ixík ke u yìlbí u yok ajlo' kolobák 
u sákìn u lot ta xik tì sákia, ya ke ni patán tì Ranchu mach 
a tojká uts.

De lo ke uchí ajlo'.

1.- ¿ Káda a k'otí tì wa'wa'né ni ixík?

2.- ¿ Kámba u lot a k'otí tì wa'wa'né?

3.- ¿ Jìytu bik'it ch'ok ya'án tubá?

4.- ¿ Káda ya'an tì kuxté más jíndaba ixík?

5.- ¿ Ko t'an a kolobí u bik it ch'ok?

6.- ¿ Ko k'a u yìlbí kolobák?

7.- ¿ Ko lot a bixí tî sákia jíndaba aj lo'?

8.- ¿ Kóne u chi ni ch'ok aj lo'?

9.- ¿ Káche'da a kolibí u sukún de lo ke uchí ch'ok aj lo'? 

10.- ¿ Kátuba u k'ìtk'ìmí ni buch' ni ch'ok aj lo'?

- P'álìn yidá de lo ke a bixé ti k'átbinte ta ni tsik ke
  a chíla tuba ni ixík ix patán ti Ránchu.

Unp'é xot ch'ok jun, káda ts'ibí u péte ni u k'ába' ni
jun ke a k'ìnìlesí tubá a chen unp'é patán ya
la'anták u péte ni dátujob ts'ibí.

Bit ch'ok jun tusuták tan unp'é ch'ok kája.

- Tsikíla i chénla ka' u yìlé'.

Ché'chich jíni unp'é ch'ují' jun, mux k'ìnî tubá u yum si u 
chen patán ka' aj ts'ibjún, porke u ch'ujnán de lo ke uné u 
ts'ibí, i si k'otík tì k'atbínte tì cha'núm ni patán ojní, sep' u 
bixé u sákìn káda ya'án u ch'uji' jun, káda ts'ibí de lo ke 
uné u chí.

Tubá mach ajník' u laj jóbìn jíndaba u péte u k'ába' debe 
ajník ts'ibí t'ok nuk letrajob a jujunp'é patán.

Ka' jínda ke anéla a chinénla.

Badá chénla unp'é ch'ok kája k'a a wìk'éla bit
ch'ok jun ts'ibí.

Ajní u num untú noj yíchu' u k'ába' aj bálum u páse t'ok u 
yum tì wa'wa'né tan kaj peru jíndaba tsikbá si u chínen 
otro yíchu' ke u nìts'é u yum i tubá kolobák ch'ijká'b u 
mìmbénob u pa' muxúm kaxtranwáj, aunke aj Máku' 
mach yo u sìte' jíniba tak'ín porke k'ìnì u k'a tubá u mìne' 
unp'é sij tubá u bisbén u na: Peru por noj yichu' jíniba 
mach u k'ìIí u mìné' i aj Máku' u kolobán ténten u jut i u 
bixé tì chumté yabá jibte' ke ya'án wa'á tì noj ch'ok bìlìná 
i ni yíchu' jíndaba u kolobán u chìnén u jut u yum i jíndaba 
múk'u u yilé' tan u k'ajalín si entre más noj kolobák mach u 
xin uch'é ch'oyik t'ok, mejor u bixé u síj'ìn jíndaba yíchu' tu 
yotót ix Pet, ya ke uné u kuxté t'ok u pap tan u sik'bá 
káda u chen u chójob.

Ka' jínichich uchí u bisí u síjìn jíndaba yíchu' aj Máku' tu 
yotot ix pet, káda jínda a ch'o'olí u pixán por noj sij, porke 
k'ìnî uk'á tubá u kìnìntán u yok choj, ka'dáchich a kolobí 
ch'ijká'b, aj lo' jínda u ch'uba, numé u juntumá sin noj 
yíchu' aj bálum jíni ke bak'ìtilbá u cherbén.

Unp'é noj búya

- Badá ané chen unp'é noj ts'ají ka' jínda, ts'íbìn
  tan a yok jun i tsikbén tì pìnte' a lot.

- K'ajti'ín lo ke a kolobí tan jíndaba ts'ají i p'álìn lo
  ke a k'atbínte yidá.

1.- ¿ Ko k'ába' ni ts'ají jíndaba ?

2.- ¿ Ko lot u páse ní yíchu' tan kaj tì wa'wa'né ?

3.- ¿ Ko k'ába' ni noj yíchu' jínda ?

4.- ¿ Kóne u mìne' u yum ta ch'in kolobák ?

5.- ¿ Ko k'a mach yo u sìte' ni tak'ín aj Máku' ?

6.- ¿ Káche'da u kolobán aj Máku; jin k'in u sìte' ní tak'ín ?

7.- ¿ Káda u chumté ni aj lo' aj Máku' ?

8.- ¿ Tubá kolobák káda u xe u síjìn ?

9.- ¿ Ko k'a u bixé u sijbén uné ?

Ané chen unp'é noj ts'ají tì pinté' a lot káche'da u
ch'e a tìklén untú noxíp'.

Respétu i tìkleníp'

Respétu: Jin k'in ajníkonla tì pìnté' untú noxip'
     mach uts ni tse'né i ni alás t'ok ni
     pì'pì't'án ke mach uts ni tse'né i ni alás
     t'ok ni pìpìt'án ke mach uts ìlkán, si u
     ìlìs-sínonla namás débe ki tse'tánla
     nó'onla ke a ch'och'okálonla.

Ttkleníp': Jin k'in kì chinénla untú noxip' ke mach u
      totojché xtmbìlák debe kì tìklénla tubá
      ch'oyík káda ya'án chumú o u k'asén noj
      bij tan noj kájob, porke ka' jíni tìkî u péte
      nó'onla kt xéla ti noxi'bánla i yá'ichich
      a ki xéla tì numé ka' unéjob.

- P'álìn yidá lo ke axé 
   tì k'atbínte.

¿ Káche'da débe 
   numíket tì pìnté' noxí' 
   yiní k ?

¿ Si u yìlìsínet kóno 
   débe a chen ?

¿ Si mach u chen 
   chánìn, káche'da 
   puede a tìklén?

Tan untú noj nátìl i ch'och'ók kaj a ochílob unp'é k'in; tì 
ochí k'in t'ok noj bukláj iskí; nuk karretilbájob jolotákob 
por noj reypóp tsimímob, ts'ukupokólob t'ok bulích i t'ok 
noj pupúk, nuk aj kaxtrant'ánob, u k'atleránlob por noj aj 
nojálob tan kaj k'a u cheleránlob t'ok ts'ají k'a si u bínte 
unxot' noj ka'b ta kolobánlob u chenleránlob u muk' ya'i, i 
jíniba ák'ìb a laj kolobílob tan kaj ta unp'é mes ta u 
chonleránlob k'uá'chichka jínilob u laj teskerílob i 
che'chích káma' u cheleránlob noj chóno ta " bit ch'ok jun 
" ta noj oché tubá noj " yets' " o tan noj " sírku " t'ok u noj 
gran k'ába' " El circo de Barrilito " káda u péte kristiánu a 
k'otílob u jileránlob káda Iaj antákob. I de yá'i ke u jirí noj 
aj nojá ke u péte kristiánu a julílob u jileránlob; a yelbíntik 
nuk aj kaxtrant'ánob ke kolobíkob tánchich kaj peru 
mach u cheleránlob búya t'ok kristiánu tan jíni noj kìjí, i 
mach u chokleránlob u noj p'os yá'i, porke tan jíni noj kìjí 
gran oló u péte anták pan ka'b i untáj u noj tak'ín jíni u

Nuk aj se'tíjob (tse'nejip')9

cheleránlob t’ok u noj patán, ujélob u’beránlob ta noj kaj 
ta u chelkínte jínilob nuk k’enelesíp’ mach u kìnìntán, i 
porke k’a mach u Iaj tonté’ bíxikob tì tse’né t’ok u noj 
ta’k’ínob tan u noj cháchlob, i porké k’a u jilerán u péte 
kristiánu tan kaj ke noj aj nojá muk’ u pa’sén noj kaj pìnte’.

Nuk aj kaxtrant’ánob a Iaj k’otílob tan kaj jíniba k’in gran 
jits’táklob i u k’atberílob kristiánulob u chonleránlob ni ja’ 
k’a múkikob; ta tì uch’kán i ta tì chelkínte u noj ye’élob i u 
chelerílob tìkî noj k’ex t’ok bijch’ók, nuk alás pitsitákob, u 
teskeslerílob tìkî nuk tsájela jìts’ìkná, i bit ìlìk’í ta tì 
chelkínte noj “ sirku “ káda ya’ Ia’anták bit animá t’ok 
cha’p’é u noj pam i untú noj wíchu’ t’ok unk’îb u noj ok, ke 
u péte ni kristiánulob tan jíniba kaj a Iaj xílob tì mìn káda a 
k’otílob i u mìnlerílob u noj “ ch’ok sek’ jun “ ta ochíkob 
tan “ Sírku “ ke u tojlerílob $ 1.00 ta a jujunp'é kristiánu, ke 
ch’a’aták u jínlob a Iaj bixílob tu yotót-Iob.

-Ts'íbìn tan o noj jun kánba nuk aj kaxtrant'án u 
  yoché tan a kìjí, í ka patán u yajné u chen tamá.

Na'tîn irán jíni a tsikí.

- A totáj tsikí noj ts'ib " Nuk aj se'tíjob " badá a je
  a ts'aykún t'ok a Iótob u péte lu ke a k'atbínte
  yabá.

¿ Ko k'áda u yelé' che'jíni u noj k'ába' noj ts'ib ?

¿ Káche'da a laj k'otílob nuk aj kaxtrant'ánob tan 
   noj ch'och'ók kajbá ?

¿ Kók'ada u k'atlerílob ke kolobíkob tan jíni noj 
   kajbá ?

¿ Kók'ada a welé' ke abén u k'ába' noj sírku 
   che'jíni ?

¿ Kók'a no aj nojá tan kaj u yelbí nuk aj 
   kaxtrant'án ke u ts'óninob lo ke u je u chénob 
   tan kaj ?

¿ A welé' andé ke noj ts'ají u yeti no aj nojá uts ta 
   noj kaj ?

¿ Kónde a k'otlerílob tì chonkínte tan kaj i a jìyp'e 
   noj oché ta noj sírkubá ?

¿ Káche'da a laj kolobílob u péte kristiánu tan noj 
   kajbá ?

Noj kìlbénet

-Badá andé aje a chen untú " noj kìlbénet " káda u
  chonkínte k'uá'chichka noj ts'ib ta noj jok'óm o 
  noj sub ta noj jo'yán tan a kìjí.

Ka' jínda:

NUK AJ SE’TÍJOB TAJ BARRILÍTO
Ta lunes asta sabadu.
IIxikták              $ 1.00
Winkré              $ 1.00
Bijch’ók              $   .50
Noj “ yets “ :  ochí k’in      4.30 hrs. pm
      ák’ìb       7.30 hrs. pm
Domingu: Isapán   10.30 hrs. am
           ochí k’in     4.30 hrs. pm
           ák’’ìb       7.30 hrs. pm

- Pa’sén a noj oché najtìkî.

Lo’ Pánchu:
Si a k’otét ba, i a teskí
Kì noj júnba, ìk’î pan mesa 
Ya’ ke k’oté kì ch’ujnán. 
        Aj Péku’

U lotínte u péte 
kristiánu la’antákob 
tì kuxtélob tan kaj 
ke u misleránlob tu 
ti’ u yotótob k’a kì 
kinintánlaj noj yixomá 
tan kì kìjilá t’ókob.

   MACH U K'ECHÉ'ET 
   NOJ COLERA
-  Uch’én noj chìpìljá’
-  Pokó a k’ìb káda a 
    xet tì pìtî i najtìkî 
    axé tì ye’é i káda 
    a chen noj ye’é

    Ch’uch’un i pulú noj 
    p’os, pokó u péte 
    noj p’et tan a wotót 
    i mach a k’uxé’ 
    kuá’chichka tan 
    bij, kìnìntan-me’abá 

CHEN ANDÉCHICH.
Widá ya'án noj k'ajalín

Noj pitsíl patán

Patán: taj Máku' Chablé
4º gradu.

- Tan a noj jun chen otro nuk kìlbénet, k'atbén a 
   wa' ye'jún u tìklénet í chen unp'é más noj, ta a
   tìk'e' tan u yotót aj ye'jún o káda o chonkínte
   k'uá'chichka.

- Ts'íbìn widá a jujuntú noj kìlbénet kamá' káda u 
   chonkínte k'uá'chichka ta noj jok'óm, ta noj sub 
   ta jo'yán tan a kìjí, ta nuk alás o nuk patán jínilob 
   u chelerílob bijch'ók tan u yotót aj ye' jun

Kìlbénet ta noj aj chóno
Kìlbénet ta noj jok'óm o tan noj kìjí.

Kìlbénet ta noj sub ta u 
péte kristiánujob ta noj kìjí.

Kìlbénet ta noj otót tubá aj ye' jun.

Tan a noj jun ts'íbìn unp'é noj pitsíl ts'ají, sákben 
unp'é u no j k'ába' jíni gran awó a wubín,
ts'aykebén a lótob lu ke a ts'íbi i ubín lu ke undélob
u chelerílob.

Noj ts'ib u k'ába' " Nuk aj se'tíjob " u kìnìntán noj pitsíl ts’ají 
a wìrí k'o kadá u yelé' che'jíni, i káche'da a te'kí tì ts'íbìnte. 
Badá andé ajé a ts'íbtn noj pitsíl ts'ají; ajé a tìk'é por u noj 
k'ába' kamá' u yìlé' yabá.

" Nuk aj se'tí job tubá aj barrilítu " (el circo del 
  barrilito )

" Nuk aj kaxtrant'ánob " ( los españoles )

. ¿ Káche'da ya'án noj karréta ?
     Aj péku' ya'án u noj ch'och'ók karréta. 
     Noj winík u kìnìntán u noj sópen karréta; 
     Aj chúk'a u pa'sén noj tsijíb karréta.

. ¿ Káche'da ya'án aj dínki ?
     Noj numél wíchu' u k'ába' aj dínki.
     Aj dínki u kìnìntán u noj sìsìktsúk.
     Aj Frech' u kìnìntár untú noj xéput wíchu'

Noj t'an jíni u yìle' káche' ya'án noj k'ába'.

Tan noj ts'ib a tsikí najtìkì u k'ába' " Nuk aj se'tíjob " u kìntntán nuk 
t'an jíni u yìlé' káche' ya'án noj k'ába'; mìkî t'ok rueda káda Ia'anták 
tan noj ts'ají ya'án yabá kamá'.

- Ch'och'ók kaj       - nuk karretilbájob - reypóp tsimímob
- Nuk aj kaytrant'ánob       - ch'ok ju   - gran k'ába' 
- Nuk alás pisitákob      - tsájela jîts'ìkna  - bit ìlìk'í

- Tan a noj ts'ib achí najtìkî, ná'tìn sákìn noj ts'ají 
  ke u kìnìntán noj t'an ji ni u yìle' káche' ya'án noj 
  k'ába: Ts'íbìn yabá ka'án noj jot'óm.

- Badá ná'tìn tsikí noj ts'ib ya'án yabá jot'óm noj 
   t'an ke u yelé' káche'da la'anták noj
   karretilbájob t'ok no' wíchu'.

Noj t'an jíni u yìle' káche' ya'án noj k'aba'.

     pájen     tsìts          buk       ok

    buk'á          tsijíb              pitsíl

chitám     sum        ja'ás    tsem

    pok'óm          ka'b         tsimím     sìsîk

numél      yex       ixík            te'
            ch'ok       tak'án

- Ts'íbìn a jujunp'é t'an jíni u yìle' káche' ya'án
  u péte noj k'ába' jínilob la'antákob yabá.

Kì     chunlíp' ya'án tan kotót.

Kì     ye'é ya'án tan p'et.

Noj     winík u tsukté tì patán.

Kì     machít u majní aj Péku’.

Noj     wíchu' ya'án yabá noj ts'en.

Noj     kamión a numí tì wíle.

Noj alás t'ok noj t'an jíni u yìlé' káche' ya'án u péte noj 
k'ába' i noj k'ába'chich.

-Ajé a nìts'é noj k'ába t'ok nuk t'an jíni u yìlé, 
 káche' ya'án u péte noj ká'ba, k'a kolobákob tusú 
 uts noj ts'aji, i chen noj jot'óm.

83

4693 CHONTAL 52-101.indd   83 10/26/06   11:06:48 AM



Unjáp' k'in kì nuk aj nojála u jilerílob k'uá'chichka i u 
chelerílob noj gran patán tan u noj kuxtélob ke u 
ts'aykunlerílob t'ok u noj lótob tan jíniba k'in. Ché'chich a 
ti che'jíni asta tan jíndaba k'in ke a kubí nlaj badá lo ke a 
numí í lo ke muk' u numé tan kì kìjila i tan otro nuk kìjí o 
tan nuk na'kaj jini Ia'anták pan ka'b-bá ke u chubá mas 
sep' noj ts'aji, k'a pitsí nuk pataníp' ke u Iaj chelerílob nuk 
aj nojálob t'ok noj k'ajalín.

Najtìkî kì nuk aj nojála u k'ìlín p'islerílob u numibá ni k'in u 
numibá ni jap; káda u jilerílob ka k'in u pì'kínte noj pìk'tbí, i 
ka k'in u yìró noj ja' t'ok noj cháwìk tan kì kìjilaj t'ókob, 
che' tìkî a k'alín irkíntik o káda jìyp'é k'in u túts'e ni ují, oló 
tìkî tan pìk'ìbí i ta tì ts'ìkìlkínte ni kristiánu ta untú noj kaj,
kìnì tìkî tì ts'atayá ta u jápìn ubá ta u péte nuk yaj i ta u 
péte u noj kìrìxlót kama' nuk aj kaxtrant'ánob ke tan jíniba 
k'in mach a laj ajní nuk léyjob ta u laj japlerán ni 
kristiánujob asta badá ché'chich ánonlaj.

Badá, káda u péte k'uá'chichka pnilob a kiránlaj tì kák'ola i 
jini la'anták káda a kì k'otéla tì wa'té u kìnìntánlob u ch'íje

U ch'íjob aj yokot'ánob

10

pan ka'b. Ya'anták yebé k'uá'chichka a moj jìltak u ch'ije i 
yebéba mach,i ke kandélachich a kìránlaj kondélob.

Andé tìkî a noj ch'íje desde jínba k'in a pìnkìbét asta 
badá ke a no'ét i ánet tan u yotót a kìnjún t'ok a lótob, tì 
ts'ají, tì alás i tì patán.

Si a k'átben a noxi'pápla lu ke yuyí job, de lo ke u 
ts'aykunlerílob u noxi'pápob ta jiniba k'in ke a Iaj kuxtílob, 
káda andéchich ajé a yubín i ajé a wirán ka bìxé a xìmbìlí 
noj k'in káda tìkî ajé a irán ka bixe noj yokot'án muk u laj 
sìtó tan kì kìjíla t'ókob i káche'da noj kaxtrant'án muk' u laj 
supsén t'ok kì noj yanibájla káda u péte lu ke u 
ye'Ieránlob i u kìnìnteránlob undélob, yolták tìkîlob a kì 
chénla t'ókob i u yeleránlob ke noj patán jíni u chelerílob 
kì noxi'pápla mach laj utsták i lo ke u cheleránlob undélob 
de gran pitsiták i gran yolták u jileránlob a kì p'isbénla 
tubálob, káda u péte kandéla yo woyíkonla k'a kì jápìnla 
u péte lu ke ya'án tìk'ála k'a kiránla uts ni kuxté.

- Si mach awí ni unp'é "noj ch'íjob" k'átben a 
  noxi'páp, a pap u ts'aykìbénet. Ts'íbìn tan a jun i 
  kìní a irán noj t'an ya'an najtìkî.

Ts'aykún untú noj ch'íje
- A totáj tsikí noj ts'ib. " Noj ch'íjob a yokot'ánob " 
  káda a ts'aykún un lip' ta nuk ch'íjob unjáp' k'in 
  uchí ni patán noj aj yokot'án pan ka'b.

- Badá woyo-abála t'ok a Iótob-la de a cha'tú k'a 
  a sákìnla unp'é noj ch'íjob k'uá'chichka i a 
  ts'aykúnla pìnte' a Iótob-la i ubín noj ch'íjob ke 
  undélob u jélob u ts'aykunleránlob.

- Sìybén u pat jíndalob nuk t'an antákob yabá: 

- Sákìnlaj " unp'é noj ch'íjob t'ok u k'ába' úts.

- Mach k'ìní noj ch'íjob jíni ìlkák tì cha'núm por a 
   Iótob-Ia.

- Uts tìkî a k'ìnìlesánla nuk bóno k'a k'ìlín kolobák 
   uts.

- Ts'íbìnla tan a noj júnla u pete lu ke ajéla a wìle'la k'a 
   mach naiyák jínba k'in ke ajéla a ts'aykúnla.

- Káda a jéla a ts'aykúnla ìlîla káda a pa'síla o 
  kondélob u ts'aykìbénetla, ko k'adá u yelé' 
  che'jíni i kánba kìji atí, si ya'án.

- Ts'íbìn tan a noj jun nuk t'an t'ok noj létrajob a 
  kìrílaj najtìkt, i chénla tìkî tan pizarrón, k'átben a
  wa' ye'jún u tìklénet.

- Noj ts'ib ya'án najtìkî u k'ába' "U ch'íjob aj 
  yokot'ánob' u kìnìnìntán noj t'an ke u tìk'é t'ok
  noj Iétrajob ka' jínda: ch, t, p, ts i noj k. Sútun noj 
  jun, ná'tìn irán i ts'íbìn tan noj jot'óm ya'án yabá.

- Ta u péte lo ke a ts'íbi, tsikí muk' pìnté' a Iótob i 
  k'átben a wa' ye'jún si a tsiki uts i ubín lo ke 
  undélob u tsiklerílob:

 * A wìlé' ke mach u kìnìntán ni unp'é k'ua' 
   káda a ts'ibìn i káda u tsiké:

 * A kì pojlénlachich káda ya'án k'uáchichka 
   nuk ts'ib.

 * Jinda nuk t'an a kì kìné'lachich káda a kì 
   chénla t'an ta u péte k'in.

- Badá ajé a chen unp'é noj ts'ib kadá a laj k'ìné' u
  péte nuk t'an jínilob u Iaj tìk'é t'ok noj Iétrajob 
  la'anták iskíba.

- Tsibin unp'é noj regla ta tì ts'ibkán jínda nuk t'ánob t'ok 
  noj ( ' ) i k'átben a wa' ye'jún u tìklénet.

- Tan jini noj ts'íbchich a kìrílaj najtìkî ya' a kì 
  pojlénlaj tìkî nuk t'an t'ok noj létrajob ke u bisán u 
  noj   ( ' ) pìnté' káda: ch; t; p; ts' i noj k; k'ìlín irán i 
  ná'tìn tsikí i ts'íbìn yabá.

- Badá ajé tì cha'núm u na'tîn tsiké' a jujunp'é noj 
t'an i de yá'iba a tsukté tì cha'núm a tsiké; muk' 
irán káda Ia'anták nuk ( ' ) k'a a wìlé' uts.

. Noj t'an jíni u kìnìntán nuk létrajob najtìkî kamá': 
  ch; t; p; ts' i noj k' u tsijkínte sin ni unp'é k'ua'.

. Noj t'an jínilob u laj bisleránlob tìnxín noj ( ' ) u 
  kìnìnterán ts'itá' noj búya.

. Káche'da Ia'anták u péte noj t'an jínilob u 
  kìnìnteránlob noj ( ' ) tu pátiba.

- Kamá' a wirán badá ya' la'anták noj t'ánob ke u 
  kìnìnteránlob noj ( ' ) lo ke u kìnìntán noj búya ta 
  tì ts'ibkínte, sákìnlaj tan nuk ts'ib i ts'íbìnla tan a 
  júnla, si mach'án tamá k'átbenla a lótla t'ok a 
  wa' ye'jún, ts'íbìnla u péte tan ni pizarrón i káda 
  a jujunp'é de andéla ujé u numé u tsike'.

- Chen unp'é noj ts'ib k'uá'chichka, tan a jun t'ok u 
  péte noj t'ánob jinilob a pojlí najtìkî i tsikbén a 
  lótob i yubín lu ke undélob u je u tsikleránlob.

.¿ A welé' lu ke ya'án tan noj bóno u ts'ìktesán jíni-
    chich u xelé' tan noj xot'óm ts'íb ?

.¿ A welé' ke u péte noj ts'ib a kì chénlatrebé a kì 
    boné'Ia kamá'chich u wìlé' ?

.¿ U chelkínte tìkî noj bóno najtìkî i de yá'i noj ts'íb 
    k'a u ts'ìktesán noj k'ajalín ?

.¿ Andé káda a chen ni t'an, najtìkî u tuse'ubá noj 
   bóno tan a k'ajalín k'a a wìlé' lu ke awó a wìlé' ?

.¿ Noj ts'ib o noj t'an u túts'e káda a kì chinénla tìkî noj 
    bóno ?

Noj bóni' ts'ib.

Noj ts'ib jíni a tsikî najtìkí u kìnìntán un xot' káda u
yìle', che'jíni.

Un jáp' k'in kì nuk aj nojála u jilerílob k'uá'chichka i 
u chelerílob noj gran patán tan u noj kuxtélob ke u 
ts'aykunleránlob t'ok u noj Iótob tan jíniba k'in.

Jínda noj ts'ib a Iaj totáj tsikí u yelkínte tìkî t'ok noj 
bóno ka' jínda:

- Chénla otro nuk ts'ib noj ché'chich kamá' u noj
  rey bóno, i tìk'îIa tamá u yotót aj ye'jún o tan noj 
  boni' jún tubá u yotót a ye'jún ya'án tan a kìjí.

- Woyó-abála t'ok a lótla de a chìntú i sákìnla 
  unxót' noj ts'ib tan noj ts'ib " U ch'íjob aj
  yokot'ánob " ts'íbìnla yabá noj jot'óm i tan noj 
  rektángulu chen u noj bóno.

- Chen noj bóno yidá.

- Badá sákìnla otro untú noj ts'ib k'uá'chichka o 
  chénla untú noj ts'ib tan a júnla a jujunp'éla i 
  bonóla kamá' a chíla najtìkî.

. Ts ibìn tan a noj jun nuk t'ánob ke u yelkínte tan a kìjí i ke 
  mach u yelkínte tan otro noj kìjí.
. Ts'ib'tn tan a noj jun nuk t'ánob jíni u yelkínte tan otro noj 
  kìjí ke mach o yelkínte tan a kìjí.
. Ts'íbìn ko k'áda la'anták jínilob noj t'an, tan jínilob noj 
  kìjílob.
. K'átbenla a wa' ye'jún u teklénetla kámba noj kìjí 
  ya' Ia'anták noj t'an jíni ke mach a wìlé'la andélaba, 
  ìlbén u pa'sén noj mapa ta kì kìjíla, ta u ye' bénetla
  káda u kolobán noj kájob.

Je' wìré'

U péte k'uá'chichka a kì chénla najtìkî a kì 
k'ajti'ínla káche'da kì jéla kì chénla, aunké unjáp'
máni' k'ajá kì k'ála káche'da ujé tì kijó i a kì
kolobánlachich ch'ijká'b.

Che'án tìkî kamá' nuk t'an jinilob u kînìntán noj ts'ib i t'ok 
noj ( ' ) ke sí a kì kak'á tsiké'Ia i kì
ts'íbìnla tan kì júnla i kì kìné'la uts sin ke
ch'ijkolobákonla.

¿ Andé a kolobét unjáp' tì ch'in wa'té ? ¿ ko k'áda ?

Porké noj aj ye'jún u k'átbet noj ts'ib i mach a tsikí

Por lu ke a ìlbíntiket mach a wubí uts.

Porke ya'án yebé nuk t'an káda ajé a ts'ibìn i a tsike' 
májni' k'ajá ak'á káche'da ajé a chen.

- Tan kì kìjíla ya' la'anták nuk t'an ke tan otro nuk
  kìjílob u yelkínte t'ok otro nuk t'an,
  ché'chich t'ok noj kaxtrant'án.

Ta u chelkínte k'uá'chichka káma' noj patán, k'ìnî tìkî u noj 
t'an ta jínilob u Iaj jélob u cheléranlob k'a chelkák uts 
káma': Káche'da u k'ajti'ín untú ke u yìlé' ke kolobák che' 
jíni i káche'da u k'ajtiin u Iótob-Ia. Najtìkî k'ìnîchich noj 
ts'ají t'ok kì Iótob-Ia k'a chelkák uts noj patán.

Tan ojnibá kì nuk aj nojála u Iaj woyílobubálob ta u 
ts'aykunleránlob u pételob u noj patán jínilob u 
chelerílob i jínilob u Iaj jélob u chelerán ta u noj 
kuxtélob. Najtìkî mach u chelerílob noj ná'tìn patán, u 
chelerílob káchichka sin u kìnteránlob ubá i sin u 
ts'ekelskínte t'ok noj yaj, ke tan u noj pataníp' a Iaj 
chìmílob. A tíchich che'jíni ke u jirí t'ok u Iótob u 
kuxtínte uts. Badá u péte jínilob Ia'anták pan ka'b u 
tobénchi ni winík k'a mach k'ojpík ubá i mach u k'eché' 
ni yaj.

Noj t'an gran k'ìnî tan ni patán, si mach por jíni mach a kì 
chéla trebé kì Iótìnla kì Iótob k'a a kì ts'aykìbénla u 
pételob jíni ke mu' kì chénla i u péte kì ch'a'eI jínba.

Noj t'an, t'ok u noj ts'ib.11

Badá káda a chelkíntik noj patán a ch'íji tìkî
noj ts'ají ke unp'é k'in noj winik u yeti u ts'íbìn i u k'ajti'í u 
chen pan noj ji'tún i pan noj te: u péte pnilob u kìnìnterílob 
tan u noj k'ajatin i u chi najtìkî noj jot'óm ke undéchich u 
ye'bí u no j k'ába'.

Ché'chich atí ke u pa'sén u ts'ìktesbén nuk jot'óm t'ok noj 
bóno' animájob ke bádachich a kiránla tì noj jun, 
kandélabada kuyíla káche'da u k'ìlín tsib'tnte noj 
kaxtrant'án porké t'ok jínilob a k'ak'á ye'bíntikonla t'ókob 
t'ok kì nuk aj ye'júnla, ke undélob tìkî ke u kìnìnterán kì 
ch'ich'éla u Iaj xúch'ilob, i u Iaj tsubsílob u cha'tumálob t'ok 
nuk aj kaxtrant'ánob, kì t'ánla t'ok kì yajtéla, ke de yá'iba a 
sukpékintik i mach a ìbíntik ni unp'é k'ua' che'chich kì noj 
íts'ìnla, badá nuk aj ye'júnlob taj yokot'ánob mach ni' 
unp'é k'ua' por kì noj lótobla, por noj yokot'án ke muk' u 
xupó.

T'ok noj ts'ip t'an kì chénla k'uá'chichka kamá' noj jok'óm, 
noj kìlbénet, noj sub ta noj jo'yán tan kìjí, i ché'chich káma 
noj k'ay jínilob gran kólbala a kì chénla káda tamá a kì 
ts'aykìbenla u péte lu ke u kìnìntán kì kuxtéla i noj 
ch'a'eljin a kì kìnìntánla, kandéla a kì kìnìntánla, badá kì 
noj ts'ib taj yokot'án kada a kì jéla kì chénla k'uá'chichka
t'ok.

- Chénla otro unp'é noj búya ta ni patán t'ok a lótob-la 
  ts'íbìn tan a noj jun unój xupibá ni buyá, tsikbén a Iótob- 
  la, ubín lu ke undélob u chelerílob.

K'ajti'ín t'ok a lótobla.

A totáj tsikí noj ts'ib " Noj t'an t'ok noj ts'ib " káda u yele' u 
noj k'ajti'ín ta noj kristiánujob káda andéla a jéla a 
woyé'Ia abála de a un k'ìb káda a jéla a sákìnla i a 
ts'aykúnla a lótob-Ia kondélob u ye'leránlob ta jíni noj 
patán ka'dá:

- Chénla noj búya por noj patán sin a jìts'éla 
  abála.

- Jápìn a t'ánla i u péte jíni u kìnìntán a k'ajalínla. 

- K'ajtiinla ke tan ni noj búya oló tìkî:

. A kiránla kánba noj patán kì jéla kì chénla. 

. A kì na'tîn chénla ni noj ts'ají.

. U k'ìnìleskán noj ts'ají oló i uts.

. Mach a jìleknesán-abá tì t'an káda jínba k'ín a 
  chen.

. Wubín i olínla nuk t'ánob tubá a lótla.
  Tìk'ìla noj búya t'ok a noj t'ánla tubá ni noj patán a 
  k'ajti'ínla káda, ka' buya o kánba noj utsilá u kìnìntán 
  najtìkî ni noj patánda.

. ìlîla si mach uts o mach uts ta u péte jínilob u yelkák.

. Jáptnlaj nuk ts'ají jínilob la'anták t'ok u noj k'ajalín uts ke gran 
  oloták ta u péte a Iótob-Ia.
. Tìlá u k'ába' ni noj patán ke ajéla a chénlaj t'ok noj búya.
. K'otéla tu noj xupibá noj búya, ts'íbìnla i tskíla pìnte' a Iótob-Ia. 

- Tan a noj jun tusú kamá noj tusult'án taj yokot'án u péte
  u noj k'ába' a Iótob-Ia.
- T'ok a noj woyoníla k'a k'á iránlaj si ya'anták tusú kamá' 
  noj tusult'án taj yokot'án.
- Si mach k'ajála a k'ála yelbénonla a wa'ye'jún u 
  teklénetla.

Kì t'ánla tan jun.

Tan ni noj ts'ib najtìkî u kìnìntán noj t'an káda Iaj ts'ibitak 
k'uá'chichka káda u ts'aykínte untú noj k'ajalín ke pitsilták 
noj tusults'íbu kìnìntán noj ts'ib t'ok u noj tsik ke tan 
jíndalob ni jun a kiránlachich.

Badá kì jéla kiránla noj ts'ib tan noj tusults'íb tì yokot'án: 

b - ch - d - j - k - l - m - n - p - r - s - t - ts - w - x - y 

      ch'       k'              p'          t'   ts' 

a - e - i - o - u - ì
         a'a - e'e - i'i - o'o - u'u 
a'- e' - i' -o' - u' - ì'       ì'ì.

Ajé a ts'íbìn tan a noj jun u péte noj t'an t'ok lu ke yo u
yele', tan jíni u kìnìntán noj ts'ib "Noj t'an t'ok u noj ts'ib"
káda a je a tusé' káma' ya'án noj tusult'án tì yokot'án; ajé 
a chen kamá ya'an u noj tusult'án tì kaxtrant'án jíni a kìní 
najtìkî.

. Irán ke ya'án noj t'an ke u tek'é t'ok unp'é o cha'p'é noj ts'ib ta 
  jínichich.
. Irán noj ts'ib ke u ye'é noj k'áxe' tan noj tusult'án.
. K'a a chen mas uts na'tìn chinén káche'da ya'án tusuták noj t'ánob 
  tan noj tusult'án.
. Irán tìkî kì noj t'ánob tan noj tusult'án ya' Ia'antákchich de a 
  jujunp'é.

- K'ìyî badá kamá u k'ìykínte "tu ti' kotót"
- Badá sákìn unp'é noj k'ay ke gran a wólba a k'ìyé', 
  chen u noj ts'ib tì yokot'án i k'ìyî káma' u
  k'ìykínte tì kaxtrant'án.
- K'ìyî pìnte' a Iótob r ubin noj k'ay jínilob u Iaj je u 
  ye'Ieránlob undélob.
- K'ajti'ín badá nuk t'ánob ke t'ok jíni ajé a chen
  unp'é noj k'ay, ajé a sákben u noj utslé i ajé a k'ìyé' muk' 
  pìnté' a lótobla. Ts'íbìn tan a noj jun najtìkî.

Noj k'ay

Pan ka'b káda a kì kuxtéla ya' Iaj an nuk t'ánob ta u péte 
nuk kìjílob, tan kì kìjíla t'ókob u kìnìntínte cha'tú noj 
t'ánob kamá' noj kaxtrant'án i noj yokot'án, káda noj t'an 
ya'án najtìkî u k'ak'á ìlkínte kamá' ta ts'ají, ta tì ts'ibkán i 
ta tì k'exkínte tìkî noj k'ay.

Badá kandéla kì jéla kì sákìnla noj t'an ta kì chénla noj 
k'ay tì yokot'án a kì jéla kì tìk'éla t'ok nuk t'ánob más 
sep' ka' jínda.

          Tu ti' kotót     Chokoláte, burip' t'ìb ankren,
Tu ti' pan kotótla, taj       ankren kì xuch'bénet jólìnlaj, 
taj tìk'álachich, u ach'eskínte    jólìnlaj. ke noj manap' uje' tì
i u muksínte      numé
kamá k'uá'chichka

Ch'oní'Ia - abá   U yelkínte ke kandé kondé no' aj
i súti' ti ch'oní'   k'ojpánon i si che'én
ke nuk aj Io'ja'   Che'én taj sukpekyá desde ch'och'ók
u suktélob tanjá'  a kolobón, a kolobón kelé jínda 
     kì ni'ók, kelé jínda kì ni'ók

- Chen unp'é noj k'ay kamá' noj baláda tan jínda
  noj jot'óm, sakbén u noj utslé

- Chen unp'é noj k'ay kama' noj tropikal tan jínda 
  noj jot'óm sakbén u noj utslé.

- Chen unp'é noj k'ay kamá' noj korrídu tan unp'é o 
  cha'p'é kristiánu a ta a noj kìjí, ts'íbìn yabá noj 
  jot'óm.

Badá ts'ibìn yabá u péte nuk ts'ajíjob jínilob u 
ktnìntán u noj k'in ka u chelkán ni noj patán.

Noj k'in tubá noj t'an

U péte nuk ts'ají u kìnìntán unp'é u noj k'in t'ok u 
nuk t'ánob, ke u péte nuk t'ánob u yelé' noj k'in 
káda u chelkínte noj patán.

Tan noj ts'ib " Noj t'an t'ok u noj ts'ib u kìnìntán u noj 
t'ánob t'ok u noj k'inijé káma': lo ke a numí, lo ke ya'án tì 
úte, i lo ke ujé tì úte.

-Irán jínda noj ka'da tan noj ts'ib a kìlíla najtìkí.

        a útí  ya'án     tì úte   u je tì úte

Tan na'otót kì nuk aj nojála u Iaj    woyí   woyé'    u je u woyé'     ubálob

Untú yinik
a útí       ya'án tì úte    u je tì úte

uyìlí         ya'án u yelé'  u je u yìlé'    ts'ibkák u noj k'ajalín.

- Chen noj k'ex ta nuk ts'ají ya'án tì k'in " u je tì úte 
  " t'ok jíni kamá' "a numí o a úti "ts'íbìn tan a noj 
  jun i ye'bén a wa' ye'jún si uts.

Noj k'in u k'áxe'

- Irán kì noj k'in ta noj " a numí o a úti " u yelé' noj
  patán ke jin a numí.
- Noj k'in ta noj " jin ya'an tì úte " u yele' noj patán 
  ke muk' u numé jinbá k'in.
- Noj k'in tan noj " u je tì numé " u yelé' noj patán
  ke u je to tì numé.

Badá sákin nuk ts'ají i jót'ìn de chìk u noj k'in anták 
kamá: " Ya'án tì úte " i de yìx noj k'in anták ujé tì
numé o u je tì úte . Ts'íbìnlaj yidá.

Kánda:   " a úti "           " uje ti úte "
     Aj Máku' uchí alás        Aj Juánu' u je tì patán

- Badá ta u péte nuk ts'ají jíni anták tì noj k'in 
  kamá' " ya'án tì úte " sútun badá tan noj k'in " u
  je tì úte " ts'íbin tan a noj jun.

Un jap' k'in kì nuk aj nojála tu ch'íje u noj kuxté pan ka'b, 
mach u kìnìntí ni unp'é k'uá'chichka ta u k'enelesíp; 
ché'chich a ti k'in ke de yá'i u tek'í u nini'chen k'uá'chichka 
ta k'ìné' ta u xojé' í ta u chen ni patán, k'a u yirán uts ni u 
kuxté.

Najtìkî u ch i untáj noj pusú, u tek'í u júyun pan noj te' i u 
tek'í u chen bit animájob t'ok u bit ìlìk i i de yá'i u noj 
k'ajalín u yelbí a noj uts tìkî i k'ìnî u chen u noj k'enelesíp' 
kamá' ta u ch'e ni ja; u ye'é i ta u buk'á u tek'í u chen noj 
jots'á ta u but'é ni noj ja' k'a mach ajnék uch'é de a unlíp’ 
de ya'i uchí noj kajéte ta u ye'é i ta uch'é un lip' noj ja', 
ché'chich u k'ak'a'chí k'uá'chichka de ya'i u chi noj semét 
ta tì chelkínte noj waj, noj pulbén ta tì k'ìnti'eskínte noj 
sub o ta tì k'ìnti'eskínte nuk aj chìmé i de yá'i a chelkíntik 
tìkî noj p'et ta tì tìk'eskínte u péte nuk ye'é ke undélob 
yuyílob u cheleránlob tan jíniba k'ín, u chelerílob tìkî noj 
mek’ijá' ta tì kuchkínte ja' tan noj na't'ìI ch'en.

Najtìkî u Iaj chí u péte u noj k'ìnìlesíp' t'ok pusú ke 
kóchich u yek i tì tikín tan k'in ke piska'b u ch'e ta u 
k'ìnìlesán u Iaj tajkánlob i ta tì u ch'enkínte tok ni ja' u Iaj 
xixkán u bálob o u Iaj pìk'leránlob ubálob i pìská'b k'in u

12

U k'enelesíp' ni pusú

sáki noj ji' t'ok noj pusúchich, u tek'i tì cha'núm u júyun, i 
uchí noj k'ìnelesíp' u yek'í tì cha'núm uxp'é k'in tan k'ín i de 
yá'i u sáki noj tikínte' u tek'bi k'ak, u pulí nuk k'enelesip' 
tamá, u tìk'esí u pi'tí tsis-ak i u tìk'í u k'enelesán.

Káma jínda nuk k'ìnelesíp' u sákbi kì nuk aj nojála u noj 
ch'íjob ya' la'antákob tìkì u chíjob otro nuk k'ìnelesíp' ke 
kiránlaj káchichka, káma': noj pop, noj pech, noj chunlip’, 
nuk ototilbáj, noj jop'ó i nuk ototilbá taj cheláj chap';ke 
kandélachich gran k'ìnì a kì kìné'la k'a mach sìtí u péte u 
noj patán ke nuk aj nojála u laj chelerílob najtìkî.

Ya'án yebeták nuk aj yokot'ánob u cheleránlob bit 
k'uá'chichka de te' de xan i noj te'bìlìná ta u chonleránlob 
tan kaj káda nuk aj kaxtrant'ánob u jileránlob de gran 
pitsitáklob u k'ak'á mìnleránlob i kì Iótob-la por u 
chelberánlobchich, u laj chonbíntechich peru gran 
chojtáklob ke u mìnleránlobchich.

Kì ts'aykîn noj ts'ají tubá untú ni teromch'ók ke ya'án u 
yum tì alás tan noj ch'ok bìlìná t'ok otro u lot nìts'î de u 
yotót káda ya'án u kájob. Noj yíchu' tubá u jich'Iánob 
che'chích jini u woló kìchlánob tì ka'b ka noj bek'ét o 
tsimím.

Ché'chich jíni u puklán u bájob tì noj bìlìná, t'ok noj yíchú i 
u pelótajob u péte jíndajob ch'a'alaták u jínob por lo ke 
unéjob u mukuchénob no pitsíl alás.

Jin k'in u bo'esánob u jinob t'ok ní noj alás ke u chénob a 
bixíjob tì noj pa' tì múkejob káda u bisánob noj yichu' 
tubá u muksénob t'ok noj xápun i ya'án yebé k'in u 
núxejob t'ok tì ja; jínda ch’ok aj lo' u yum ni yichu' por u 
pe'én alás a t'ìbí noj yíchu' tu pat aj lo; káda u laj láchbi, i 
jínda aj lo' u tìk'î úk'e tu ti' noj pa' i noj yíchu' mú'u chìmó 
tì ja' u laj ch'áluba t'ok noj sum ke kìchí t'ok ni yíchu' jínda

Ni teromch'ók i ni yíchu'.

6

4693 CHONTAL 52-101.indd   52 10/26/06   11:06:01 AM



mach u pití mas t'ok noj úk'e, u ch'i noj jukú'b i a pási t'ok 
tì ánkre i u tìsí noj yíchu' tamá, ka' jíni u jápi u chìmó noj 
yíchu'.

1.- U múke i u xojé' noj kabíl buk, ka' jíni u chen yá'i u ti'í u 
    numé t'ok noj juts'unók'.

Uts:

Mach uts:

Ts'aykún t'ok a lot ni tsík ke wa'to a chí.

- Wóyin abála entre unk'îb a lot i ts'aykún kóne
más a yi'na'tí ke u chi ni ch'ok aj ló'ob t'ok ni yichu',
si a tsikíla uts, a kolobí tan a k'ajalín, i si mach, suti'
tsikí, tubá ka' jíni a yina'tán kóne a xe a wtlé' si toj
o mach toj lo ke otro a lot u bìxé'u yìlé'.

De yá'i u tìk'é ní noj ch'ok jómole entre anéla.

Ka' jínda:- Mach uts alás t'ok ni yíchu' por ke u 
      páse buxu' ta wák'o.
   - Utschích ni alás peru unp'é rátu, peru 
       ajnek ts'ìkìlíp'.

Utschích: ni alás peru unp'e rátu peru ajnék ts'ìkìlíp' 

Mach uts: alás t'ok ni yíchu' por ke u páse búxu'.

Ká jinichich ya'án ts'íbi iskí : Badá ané ts'íbtn káda u
yìlé uts i mach uts ka' a wubín u yìlé' ni t'an jin k'ín
ánet a tsike'.

- U wìyé t'ok noj yíchu' tu ch'ejpá i tuba mach
  ajnek k'ojó débe u wìyesán ni yíchu' p'ìtí.

- Jin u múke káda muk' noj yokjá' u jólìn i u 
   tsìmsén, jín mach u numsé k'ua' si u múke tu ti' ja' 
   káda mach tam ni ja'.

Uts:

Mach uts:

- Ni yíchu' jin k'in u muksínte t'ok ni xápun u chen
  alásob t'ok ni ch'ok ajló'.

Uts:

Mach uts:

Uts:

Mach uts:

Mientras a chìpe' uts ni ja' u
ch'e a uch'én tubá mach ajnék a yaj.

Unp'é ts'íbil ts'ají. U yìlbénonlaj najtìkî kóne débe kì
chénla tubá unp'é patán ke debe útik, ka' u yìle'
ni ts'ibi'jun.

Badá tk'í ti patán a k'ajalín í chen ni bónojun
ka' u yilé' ni ts'ib. Ka' jínda.

U tsikbajlé tubá untú aj ts'ib, en 
mach u pojlén ni libru ke u 

k'enelesán tubá u 
chen u patán.

Kuxté t'ok unp'é nich tu 
k'ìb es a wìlî mek'é 
uk'á ní bukláj.

Noj te' pitsí u chi ke u nich 
ajnék u yétom i báda kone 
u pìk'í, ya'án tu k'ìb u jut 
badá uné u k'uxé’'.

1.- ¿ Káda ajní najtìkt tî alás ni ch'ok. ?

2.- ¿ Ká t'ok ajní tì alás i kóne u lot. ? 

3.- ¿ De yá'i ke u yìktíjob alás káda bixíjob. ? 

4.- ¿ Kóne u chíjob káda unéjob k'otíjob. ? 

5.- ¿ Káche'da u muksíjob noj yíchu’. ? 

6.- ¿ kók'a a úk'i ni ch'ok ajló'. ?

Ni tsik jun a juntumá

Jíndaba tsik jinkin ya'án untú u tsiké' ni jun ta tuba sin u 
yubín otro u lot ke ya'án tu ch'ejpá, o sea ch'ínch'in tsik jun. 
I de yá'i u ts'aykún de lo ke a kolobí ta k'ajalín.

   Ka' jínda noj tsik tubá ch'ok í u yíchu'.

- Badá yidá p'alìn de lo ke a kolobí tan a k'ajalín 
   tubá ni ts'ají jini.

- Noj yíchu'job u chénob k'ux, ák'ìb.

1    u tìsí ch'ok ixím ta waj

2    u yilejob iskí

3    u k'uxé' bìlìná

4    u chen tubá k'áxe' tì ja'

5    u chen tubá yukumak

6    u chen k'ay tan yixomá

" U k'ába' k'uá'chichka " ( yinkrélob o ìlìk'íjob )

" U k'ába' k'uá'chichka " jin ts'ibí tan unp'é ts'ají
káda ya'án u k'ába' u péte jíni lo ke u k'ìnìlán
najtikí tan unp'é ts'ìkìl ts'ají. Ka' jínda:

Kì chich ix Pet u chen ts'ib tì mákina.

Che'chich tìkî u páse jínda ni t'an 
mas uts u " k'ába' k'uá'chichka 
" ke ya'án tan unp'é ts'ìkîl ts'ají. 
Ka' jínda.

Ni na' píyo' u k'uxé' ixím.

- Báda chinén káche'da u yìlé' lo ke uchén ni
"k'ába' de k'uá'chichka'; ìk'î tì patán a k'ajalín i
ts'íbin káda jot'ó. Ka' jínda:

1.- Ni yiník

2.- Kì chich ix María

3.- Aj alásob

4.- Kì lot aj Luis

5.- Noj bálum

6.- Ni píyo'

7.- Ni tsimím 

8.- Noj yichu'.

9.- Noj sìsîk chitám

10.- Ni télom xi'ok

- Báda chen i ts'íbìn lo ke u chen noj " k'ába' ta
k'uá'chichka " ts'iktesán ni nuk ts'ají ya'án ts'ibí tu 
yabá ni jun". Ka' jínda.

Kì lot u ts'ibìn ni jun.

Noj ují i noj k'in u tìk'íjob noj alás, ya ke mach u chìnlá-
ubájob por ke ya'án u patánob, jíndaba alás u muklán u 
jútob t'ok noj ka'b káda mach u ni chéjob totój chánìn 
por u noj bìl ka'b ke u jup'é u bájob.

Ya' to-ánob tì ts'ají tubá u chénob ni alás, jínda a ti u 
yubín noj ují unp'é noj jats' tu pat i jíndaba noj yiník a t'ìbí 
tu pam, i noj k'in a tsikba'í u tìk'í noj tse'né por ke unebá 
mach u tìlî ni untú por u noj k'ak ke u jule' tì ka'b.

De yá'i u yìlbí, pues mach u ch'ì kì chénlaj ni alás porké 
muk' a tsibajteskán, jinuk'á pos a jut porké a bìkteskínte a 
pixán ché'chich tìkì u bìk'tán jíni ánob tì kuxté yabá, káda 
kì chiktánla.

Noj ts'ají tubá ují i k'in7

Anéchich tìkî a ìk'í ni yinìk ochík tan a yok otót tubá u 
cherbéneto lo ke unéjob yójob t'ok ané.

Báda k'uáxti k'in kì xéla tì alás porké nó'on labá uxtúronlaj 
kone k'en kì patánla kì k'éla k'uxlékob pan ka'b i si ané a 
wìlbénon mach a xónla kì chiktánla tì ka'b, nó'on kì xe kì 
tìklénet, ìktán ni úk'e noj ují porke muk' a but'esán pan 
ka'b, t'ok a k'ìb jut, ché'chich jíni nó'on ke noj k'inón muk' a 
ìk'énon tì patán k'en tubá kì tikesán noj pusú.

Che'tó u yubí jínda u yìktí úk'e, jínuk'a pos u jut ni ují ya'án, 
por u yúk'e i mientras nó'on chiklobán kì jut i bak'ìtilbá.

- Badá anéla, ts’ibìnla tan a yok jun ni patán ke 
más uts a chila sámi, i tsikbénla tì pìnte’ a lótla 
tubá a wubín, ché’chich tìkî u patán tubá aj ye’ jun.

Noj cherá ts'ib tan unp'é jun i noj tusúl ts'ají o ts'ib.

Noj cherá ts'ib tan unp'é jun: jínda u xe ts'ibí najtìkî
tan unp'é noj ts'ají tubá noj ts'ib jun, ché'chich jíni
tìkî káda u ts ibtnte unlip' i káda u ytle' ti'i u péte ni
ts'ají.

Ka' jínda: " Noj ts'ají tubá ují i k'in "

Noj ují i noj k'in u yolíjob alás peru mach u chíjob ni alás 
jínda, porke a ochí noj yiník tan u yotót tubá ni ují, ni alás 
ke u yìlí u chénob u k'ába' ix mìkón jut.

1.- ¿ Ká'amba te' uts tubá útik jukúp'?

2.- ¿ Ká tubá a k'ìnìlesán más ni jukúp'? 

3.- ¿ Kóne u k'ìnìlesán más ni jukúp'?

4.- ¿ Kóne u tìk'í u kìné' ni jukúp'?

5.- ¿ Ká'amba jukúp' más u k'ìlén, de te' o de plástiku?

Noj tusúl ts'ají o ts'ib. Es unp'é noj ts'ibjun káda u
yìlé' káche'da ya'án tusú unp'é patán, ché'chich
ttkt jínda u k'ìnìleskán tubá u chénob ts'ají t'ok, i
káda u ytlé' káche'da tusutákob tók u patán.

Ka' jínda:
Noj ts'ají tubá jukúp'

- Badá p'álìn jíndaba ts'ají tuba ni jukúp'

 ¿ Ká'anba u patán jíndajob noj ástrujob ?

 ¿ Káche'da u chénob u patán a juntú ?

 ¿ Kók'a k'ìnî jíndajob ?

- Báda ts'íb'tnla ta a k'ajalínla lo ke a kolobí i si 
mach, suti' tsikí ni ts'ají tubá ka' jin a k'ak'á ayí.

Unp'é ch'ok ts'ají: Unp'é ts'ib ke u yúte de lo ke a 
tsikí i a k'ajti'ín i u na'tîn ts'íbìnte t'ok noj t'an más 
k'tní de lo ke u yìlé' ni jun, sin sutwiníkob tì ìlkán.

Noj ch'ok ts'ají

Ka' jínda: " Noj ts'ají tubá ují i k'in "

Kì chinénlaj pan ka'b por noj k'in ke u chìktán jínuk'a u ch'e 
útik patán, ché'chich jíni noj uji ke u chìktán tìkì ák'ìb, ke 
tìkì k'tnî tubá útik ni chánìn jíndaba cha'p'é nuk astrujob 
mux k'ìnîjob tubá yinkrélob ke' ánonlaj kuxú pan ka'b.

¿ Ká'anba u k'ába' jíndaba ts'ají ? 
R: Noj ují i noj k'in.

- P'álìn jíndaba ts'íb tubá ni noj ts'ají ts'ibí.

- Chinén káche'da ya'án jínda noj ch'ìlìt'án i chen 
   tan a yok jun, unp'é ka' jíni wáto a tsikí tubá a 
   tsikbén a lótla.

Noj ch'ìlì't'án

Noj ch'ìlìt'án: Unp'é t'an káda u yúte mas sep' i
káda mach'án u noj tojá u péte ni a t'an, u níkìn u
ti' sep' tì t'an.

-Woyó abála t'ok a lot i yákìnlaj ni t'an ke a wóla a
wtlé'la jíndaba a juntú a bixé u ytlé' noj ch'ìlìt'án.

Jóbìn jobesán
jobesán jobesíjob
jobesánob u jobesíjob 
tan unp'é jób'tn jobesán

U tsìmsén u tsìmsí 
k'a u yolí u tsìmsén 
ixuk'á u tsìmsí
k'a mach sutwìnek 
u tsìmsén.

Nó'on ánon tì patán 
Chìbí ajnón tì alás
Ya'ánon kì jìt'é kì pop 
Chìbí ajnon tì luk buch' 
Kìné a kì chen k'ay. 
Undé u chí ánkìre.

Jíni ya'an tì úte i jíni a Iaj úti.

Jíni ya'án tì úte: Jíndaba t'an u yìlé' lo ke múk'a a
chen jímba rátu o badá.

Jíni a laj úti o a numí u yúte. U yìlé' lo ke achí ojníjob
de ni patán ke múk'a chen badá o u péte patán
jini a laj úti k'ìbí, chìbí i sámi.

- Ka' jínda: tubá ni patán ya'án tì úte. 
   Badá ya'ánon tì patán t'ok kì pap.

- Ka' jínda: nuk patán jíni a laj úti. 
   K'ìbí ajnón tì patán t'ok kì patán 
   Kìné a kì chí patán.

- Badá ts'íbìn ni t'ánob jínda ya'án tì úte o jíni a laj
   úti i tsikbén tì pinté' a lótla.

- Ts'íbìn yidá uxuxp'é ts'ají jíni a Iaj úti tan unp'é k'in.

- Ajní kì jukup' pítsí

- A kì chi unp'é otót t'ok kì pap

- Ojní a úti ototé de xan tan kaj

- Aj Bénu' ajní tì ák'ot tan kaj

- Aj Péku' uchén ìlîs ch'ok tsimím 

- Ij María u bisí ixím tan u yotót ij Béro'

- Badá ané ts'í btn uxuxp'é ts'ají jíni ya'án ti úte 
   bá'a i ts'ibiìn yidá tu pan raya.

Ajní untú ixík a k'otí tì wa'wa'né tan u yok kaj tì Ax
( Nacajuca ) t'ok uxtú u bik'ít ch'ok, káda jínda ba ixík 
ya'án tt patán tì Ránchu, u yìlbí u bik'ít ch'ok kolobákob 
tan u yok kaj tì Ax ( Nacajuca ) u sákìn u lot tubá tì sákia 
ya ke ni patán tì Ránchu, mach a tojká uts, mejor kolobén 
yidá tubá a k'eché' yok buch' tubá a choné' i ka'íni u bixé 
tì ajné a yok tak in. Ya ke yidába u chonkán ni buch' k'ìs 
choj, u yubí káda ni yolç aj lo' a nojába u ts'óni u t'an u na', 
a bixí tu yotót u sukún k'a u lotín tubá xik tì sákia t'ok uné 
ya ke u sukún ya'an u yok chim tubá u k'eché' ni buch', ka' 
jínichich u ts'óni t'an ni yiník u yìlí ke uxé t'ok.

Ni ixík ix patán tì Ránchu.8

Machtó yokó jìlìkná u t'ít'ijob ni chim tì ja' u tìk'íjob u 
k'echlánob ni buch' u sukún tubá ni ch'ok ajio' a ch'o'olí u 
pixán i noj ch'ok ajlo' por u se'én pa'sén káda ya'án tì 
chim, ni buch' u p'o k'ìmí tu ti' noj buch' mientras u pa'sén 
otro ke ya'án tan u chim che' to u chen t'an jíndaba ajló' u 
buk'í noj kuxubúch' tiktikná u nej tu ti' de ya'i u sukún u 
bìk'tesí mach ajní káche'da u pa'sén u se'énchi tíkob tubá 
u bisán tan noj aj ts:ak tubá u pásìbénob ni buch' ke ya'án 
Iìkî tan u ti' tubá ch'oka'ló; ya ke jínda mach u ch'ì u chen 
t'an por mas ke u yolí u sukún u ts'ìkìlínob, jíndaba a 
chìmí t'ok noj buch' tan u ti; jinuk'a mach uts ch'oyík untú 
t'ok bik'ít ch'ok ke mach yuyí sákia, de yá'i mach u ni' 
sutwánob tì páse tì sákiá.

Jíndaba untú ajlo' ke u ts'ónìn ni t'an tubá u na' ch'a'ojín 
kada kolobí tan u kìjí ta xik tì sákia, mach yuyí lo ke uxé u 
numsén, u lóti u sukún tubá bixík t'ok tì sákia, por u yok 
chim tubá u k'eche' ni buch; ya kási u bixéjob tì t'ìbó tan 
jukúp; u yìk'í untú buch' tu ti' jíndaba ajlo' por u pa'sén
otro buch' tan chim, ch'etó u chen t'an tsilbixí noj buch' tan 
u ti' i a Iaj kijí i u bìk'tesi ubá u sukún u tìsí sep' mach u ni' 
ch'úch'i u chim por u tìsén tubá no aj ts'ak k'a mach 
chìmík, peru jínda ni untú mach a pási, i de yá'i a chìmí ni 
ch'ok ajlo' jínda t'ok buch' tan u ti'.

Jinda káda u numsí aj sákia bak'ìtilbá.

Jindaba unp'é ts'ají t'ok de lo ke bak'ìtilbá u numsí u unp'é 
tan u kuxté o de lo ke u numsí i u ts'aykín t'ok u lótob.

Ka' jinda: Noj ts'ají tubá ni ixík ke u yìlbí u yok ajlo' kolobák 
u sákìn u lot ta xik tì sákia, ya ke ni patán tì Ranchu mach 
a tojká uts.

De lo ke uchí ajlo'.

1.- ¿ Káda a k'otí tì wa'wa'né ni ixík?

2.- ¿ Kámba u lot a k'otí tì wa'wa'né?

3.- ¿ Jìytu bik'it ch'ok ya'án tubá?

4.- ¿ Káda ya'an tì kuxté más jíndaba ixík?

5.- ¿ Ko t'an a kolobí u bik it ch'ok?

6.- ¿ Ko k'a u yìlbí kolobák?

7.- ¿ Ko lot a bixí tî sákia jíndaba aj lo'?

8.- ¿ Kóne u chi ni ch'ok aj lo'?

9.- ¿ Káche'da a kolibí u sukún de lo ke uchí ch'ok aj lo'? 

10.- ¿ Kátuba u k'ìtk'ìmí ni buch' ni ch'ok aj lo'?

- P'álìn yidá de lo ke a bixé ti k'átbinte ta ni tsik ke
  a chíla tuba ni ixík ix patán ti Ránchu.

Unp'é xot ch'ok jun, káda ts'ibí u péte ni u k'ába' ni
jun ke a k'ìnìlesí tubá a chen unp'é patán ya
la'anták u péte ni dátujob ts'ibí.

Bit ch'ok jun tusuták tan unp'é ch'ok kája.

- Tsikíla i chénla ka' u yìlé'.

Ché'chich jíni unp'é ch'ují' jun, mux k'ìnî tubá u yum si u 
chen patán ka' aj ts'ibjún, porke u ch'ujnán de lo ke uné u 
ts'ibí, i si k'otík tì k'atbínte tì cha'núm ni patán ojní, sep' u 
bixé u sákìn káda ya'án u ch'uji' jun, káda ts'ibí de lo ke 
uné u chí.

Tubá mach ajník' u laj jóbìn jíndaba u péte u k'ába' debe 
ajník ts'ibí t'ok nuk letrajob a jujunp'é patán.

Ka' jínda ke anéla a chinénla.

Badá chénla unp'é ch'ok kája k'a a wìk'éla bit
ch'ok jun ts'ibí.

Ajní u num untú noj yíchu' u k'ába' aj bálum u páse t'ok u 
yum tì wa'wa'né tan kaj peru jíndaba tsikbá si u chínen 
otro yíchu' ke u nìts'é u yum i tubá kolobák ch'ijká'b u 
mìmbénob u pa' muxúm kaxtranwáj, aunke aj Máku' 
mach yo u sìte' jíniba tak'ín porke k'ìnì u k'a tubá u mìne' 
unp'é sij tubá u bisbén u na: Peru por noj yichu' jíniba 
mach u k'ìIí u mìné' i aj Máku' u kolobán ténten u jut i u 
bixé tì chumté yabá jibte' ke ya'án wa'á tì noj ch'ok bìlìná 
i ni yíchu' jíndaba u kolobán u chìnén u jut u yum i jíndaba 
múk'u u yilé' tan u k'ajalín si entre más noj kolobák mach u 
xin uch'é ch'oyik t'ok, mejor u bixé u síj'ìn jíndaba yíchu' tu 
yotót ix Pet, ya ke uné u kuxté t'ok u pap tan u sik'bá 
káda u chen u chójob.

Ka' jínichich uchí u bisí u síjìn jíndaba yíchu' aj Máku' tu 
yotot ix pet, káda jínda a ch'o'olí u pixán por noj sij, porke 
k'ìnî uk'á tubá u kìnìntán u yok choj, ka'dáchich a kolobí 
ch'ijká'b, aj lo' jínda u ch'uba, numé u juntumá sin noj 
yíchu' aj bálum jíni ke bak'ìtilbá u cherbén.

Unp'é noj búya

- Badá ané chen unp'é noj ts'ají ka' jínda, ts'íbìn
  tan a yok jun i tsikbén tì pìnte' a lot.

- K'ajti'ín lo ke a kolobí tan jíndaba ts'ají i p'álìn lo
  ke a k'atbínte yidá.

1.- ¿ Ko k'ába' ni ts'ají jíndaba ?

2.- ¿ Ko lot u páse ní yíchu' tan kaj tì wa'wa'né ?

3.- ¿ Ko k'ába' ni noj yíchu' jínda ?

4.- ¿ Kóne u mìne' u yum ta ch'in kolobák ?

5.- ¿ Ko k'a mach yo u sìte' ni tak'ín aj Máku' ?

6.- ¿ Káche'da u kolobán aj Máku; jin k'in u sìte' ní tak'ín ?

7.- ¿ Káda u chumté ni aj lo' aj Máku' ?

8.- ¿ Tubá kolobák káda u xe u síjìn ?

9.- ¿ Ko k'a u bixé u sijbén uné ?

Ané chen unp'é noj ts'ají tì pinté' a lot káche'da u
ch'e a tìklén untú noxíp'.

Respétu i tìkleníp'

Respétu: Jin k'in ajníkonla tì pìnté' untú noxip'
     mach uts ni tse'né i ni alás t'ok ni
     pì'pì't'án ke mach uts ni tse'né i ni alás
     t'ok ni pìpìt'án ke mach uts ìlkán, si u
     ìlìs-sínonla namás débe ki tse'tánla
     nó'onla ke a ch'och'okálonla.

Ttkleníp': Jin k'in kì chinénla untú noxip' ke mach u
      totojché xtmbìlák debe kì tìklénla tubá
      ch'oyík káda ya'án chumú o u k'asén noj
      bij tan noj kájob, porke ka' jíni tìkî u péte
      nó'onla kt xéla ti noxi'bánla i yá'ichich
      a ki xéla tì numé ka' unéjob.

- P'álìn yidá lo ke axé 
   tì k'atbínte.

¿ Káche'da débe 
   numíket tì pìnté' noxí' 
   yiní k ?

¿ Si u yìlìsínet kóno 
   débe a chen ?

¿ Si mach u chen 
   chánìn, káche'da 
   puede a tìklén?

Tan untú noj nátìl i ch'och'ók kaj a ochílob unp'é k'in; tì 
ochí k'in t'ok noj bukláj iskí; nuk karretilbájob jolotákob 
por noj reypóp tsimímob, ts'ukupokólob t'ok bulích i t'ok 
noj pupúk, nuk aj kaxtrant'ánob, u k'atleránlob por noj aj 
nojálob tan kaj k'a u cheleránlob t'ok ts'ají k'a si u bínte 
unxot' noj ka'b ta kolobánlob u chenleránlob u muk' ya'i, i 
jíniba ák'ìb a laj kolobílob tan kaj ta unp'é mes ta u 
chonleránlob k'uá'chichka jínilob u laj teskerílob i 
che'chích káma' u cheleránlob noj chóno ta " bit ch'ok jun 
" ta noj oché tubá noj " yets' " o tan noj " sírku " t'ok u noj 
gran k'ába' " El circo de Barrilito " káda u péte kristiánu a 
k'otílob u jileránlob káda Iaj antákob. I de yá'i ke u jirí noj 
aj nojá ke u péte kristiánu a julílob u jileránlob; a yelbíntik 
nuk aj kaxtrant'ánob ke kolobíkob tánchich kaj peru 
mach u cheleránlob búya t'ok kristiánu tan jíni noj kìjí, i 
mach u chokleránlob u noj p'os yá'i, porke tan jíni noj kìjí 
gran oló u péte anták pan ka'b i untáj u noj tak'ín jíni u

Nuk aj se'tíjob (tse'nejip')9

cheleránlob t’ok u noj patán, ujélob u’beránlob ta noj kaj 
ta u chelkínte jínilob nuk k’enelesíp’ mach u kìnìntán, i 
porke k’a mach u Iaj tonté’ bíxikob tì tse’né t’ok u noj 
ta’k’ínob tan u noj cháchlob, i porké k’a u jilerán u péte 
kristiánu tan kaj ke noj aj nojá muk’ u pa’sén noj kaj pìnte’.

Nuk aj kaxtrant’ánob a Iaj k’otílob tan kaj jíniba k’in gran 
jits’táklob i u k’atberílob kristiánulob u chonleránlob ni ja’ 
k’a múkikob; ta tì uch’kán i ta tì chelkínte u noj ye’élob i u 
chelerílob tìkî noj k’ex t’ok bijch’ók, nuk alás pitsitákob, u 
teskeslerílob tìkî nuk tsájela jìts’ìkná, i bit ìlìk’í ta tì 
chelkínte noj “ sirku “ káda ya’ Ia’anták bit animá t’ok 
cha’p’é u noj pam i untú noj wíchu’ t’ok unk’îb u noj ok, ke 
u péte ni kristiánulob tan jíniba kaj a Iaj xílob tì mìn káda a 
k’otílob i u mìnlerílob u noj “ ch’ok sek’ jun “ ta ochíkob 
tan “ Sírku “ ke u tojlerílob $ 1.00 ta a jujunp'é kristiánu, ke 
ch’a’aták u jínlob a Iaj bixílob tu yotót-Iob.

-Ts'íbìn tan o noj jun kánba nuk aj kaxtrant'án u 
  yoché tan a kìjí, í ka patán u yajné u chen tamá.

Na'tîn irán jíni a tsikí.

- A totáj tsikí noj ts'ib " Nuk aj se'tíjob " badá a je
  a ts'aykún t'ok a Iótob u péte lu ke a k'atbínte
  yabá.

¿ Ko k'áda u yelé' che'jíni u noj k'ába' noj ts'ib ?

¿ Káche'da a laj k'otílob nuk aj kaxtrant'ánob tan 
   noj ch'och'ók kajbá ?

¿ Kók'ada u k'atlerílob ke kolobíkob tan jíni noj 
   kajbá ?

¿ Kók'ada a welé' ke abén u k'ába' noj sírku 
   che'jíni ?

¿ Kók'a no aj nojá tan kaj u yelbí nuk aj 
   kaxtrant'án ke u ts'óninob lo ke u je u chénob 
   tan kaj ?

¿ A welé' andé ke noj ts'ají u yeti no aj nojá uts ta 
   noj kaj ?

¿ Kónde a k'otlerílob tì chonkínte tan kaj i a jìyp'e 
   noj oché ta noj sírkubá ?

¿ Káche'da a laj kolobílob u péte kristiánu tan noj 
   kajbá ?

Noj kìlbénet

-Badá andé aje a chen untú " noj kìlbénet " káda u
  chonkínte k'uá'chichka noj ts'ib ta noj jok'óm o 
  noj sub ta noj jo'yán tan a kìjí.

Ka' jínda:

NUK AJ SE’TÍJOB TAJ BARRILÍTO
Ta lunes asta sabadu.
IIxikták              $ 1.00
Winkré              $ 1.00
Bijch’ók              $   .50
Noj “ yets “ :  ochí k’in      4.30 hrs. pm
      ák’ìb       7.30 hrs. pm
Domingu: Isapán   10.30 hrs. am
           ochí k’in     4.30 hrs. pm
           ák’’ìb       7.30 hrs. pm

- Pa’sén a noj oché najtìkî.

Lo’ Pánchu:
Si a k’otét ba, i a teskí
Kì noj júnba, ìk’î pan mesa 
Ya’ ke k’oté kì ch’ujnán. 
        Aj Péku’

U lotínte u péte 
kristiánu la’antákob 
tì kuxtélob tan kaj 
ke u misleránlob tu 
ti’ u yotótob k’a kì 
kinintánlaj noj yixomá 
tan kì kìjilá t’ókob.

   MACH U K'ECHÉ'ET 
   NOJ COLERA
-  Uch’én noj chìpìljá’
-  Pokó a k’ìb káda a 
    xet tì pìtî i najtìkî 
    axé tì ye’é i káda 
    a chen noj ye’é

    Ch’uch’un i pulú noj 
    p’os, pokó u péte 
    noj p’et tan a wotót 
    i mach a k’uxé’ 
    kuá’chichka tan 
    bij, kìnìntan-me’abá 

CHEN ANDÉCHICH.
Widá ya'án noj k'ajalín

Noj pitsíl patán

Patán: taj Máku' Chablé
4º gradu.

- Tan a noj jun chen otro nuk kìlbénet, k'atbén a 
   wa' ye'jún u tìklénet í chen unp'é más noj, ta a
   tìk'e' tan u yotót aj ye'jún o káda o chonkínte
   k'uá'chichka.

- Ts'íbìn widá a jujuntú noj kìlbénet kamá' káda u 
   chonkínte k'uá'chichka ta noj jok'óm, ta noj sub 
   ta jo'yán tan a kìjí, ta nuk alás o nuk patán jínilob 
   u chelerílob bijch'ók tan u yotót aj ye' jun

Kìlbénet ta noj aj chóno
Kìlbénet ta noj jok'óm o tan noj kìjí.

Kìlbénet ta noj sub ta u 
péte kristiánujob ta noj kìjí.

Kìlbénet ta noj otót tubá aj ye' jun.

Tan a noj jun ts'íbìn unp'é noj pitsíl ts'ají, sákben 
unp'é u no j k'ába' jíni gran awó a wubín,
ts'aykebén a lótob lu ke a ts'íbi i ubín lu ke undélob
u chelerílob.

Noj ts'ib u k'ába' " Nuk aj se'tíjob " u kìnìntán noj pitsíl ts’ají 
a wìrí k'o kadá u yelé' che'jíni, i káche'da a te'kí tì ts'íbìnte. 
Badá andé ajé a ts'íbtn noj pitsíl ts'ají; ajé a tìk'é por u noj 
k'ába' kamá' u yìlé' yabá.

" Nuk aj se'tí job tubá aj barrilítu " (el circo del 
  barrilito )

" Nuk aj kaxtrant'ánob " ( los españoles )

. ¿ Káche'da ya'án noj karréta ?
     Aj péku' ya'án u noj ch'och'ók karréta. 
     Noj winík u kìnìntán u noj sópen karréta; 
     Aj chúk'a u pa'sén noj tsijíb karréta.

. ¿ Káche'da ya'án aj dínki ?
     Noj numél wíchu' u k'ába' aj dínki.
     Aj dínki u kìnìntán u noj sìsìktsúk.
     Aj Frech' u kìnìntár untú noj xéput wíchu'

Noj t'an jíni u yìle' káche' ya'án noj k'ába'.

Tan noj ts'ib a tsikí najtìkì u k'ába' " Nuk aj se'tíjob " u kìntntán nuk 
t'an jíni u yìlé' káche' ya'án noj k'ába'; mìkî t'ok rueda káda Ia'anták 
tan noj ts'ají ya'án yabá kamá'.

- Ch'och'ók kaj       - nuk karretilbájob - reypóp tsimímob
- Nuk aj kaytrant'ánob       - ch'ok ju   - gran k'ába' 
- Nuk alás pisitákob      - tsájela jîts'ìkna  - bit ìlìk'í

- Tan a noj ts'ib achí najtìkî, ná'tìn sákìn noj ts'ají 
  ke u kìnìntán noj t'an ji ni u yìle' káche' ya'án noj 
  k'ába: Ts'íbìn yabá ka'án noj jot'óm.

- Badá ná'tìn tsikí noj ts'ib ya'án yabá jot'óm noj 
   t'an ke u yelé' káche'da la'anták noj
   karretilbájob t'ok no' wíchu'.

Noj t'an jíni u yìle' káche' ya'án noj k'aba'.

     pájen     tsìts          buk       ok

    buk'á          tsijíb              pitsíl

chitám     sum        ja'ás    tsem

    pok'óm          ka'b         tsimím     sìsîk

numél      yex       ixík            te'
            ch'ok       tak'án

- Ts'íbìn a jujunp'é t'an jíni u yìle' káche' ya'án
  u péte noj k'ába' jínilob la'antákob yabá.

Kì     chunlíp' ya'án tan kotót.

Kì     ye'é ya'án tan p'et.

Noj     winík u tsukté tì patán.

Kì     machít u majní aj Péku’.

Noj     wíchu' ya'án yabá noj ts'en.

Noj     kamión a numí tì wíle.

Noj alás t'ok noj t'an jíni u yìlé' káche' ya'án u péte noj 
k'ába' i noj k'ába'chich.

-Ajé a nìts'é noj k'ába t'ok nuk t'an jíni u yìlé, 
 káche' ya'án u péte noj ká'ba, k'a kolobákob tusú 
 uts noj ts'aji, i chen noj jot'óm.

Unjáp' k'in kì nuk aj nojála u jilerílob k'uá'chichka i u 
chelerílob noj gran patán tan u noj kuxtélob ke u 
ts'aykunlerílob t'ok u noj lótob tan jíniba k'in. Ché'chich a 
ti che'jíni asta tan jíndaba k'in ke a kubí nlaj badá lo ke a 
numí í lo ke muk' u numé tan kì kìjila i tan otro nuk kìjí o 
tan nuk na'kaj jini Ia'anták pan ka'b-bá ke u chubá mas 
sep' noj ts'aji, k'a pitsí nuk pataníp' ke u Iaj chelerílob nuk 
aj nojálob t'ok noj k'ajalín.

Najtìkî kì nuk aj nojála u k'ìlín p'islerílob u numibá ni k'in u 
numibá ni jap; káda u jilerílob ka k'in u pì'kínte noj pìk'tbí, i 
ka k'in u yìró noj ja' t'ok noj cháwìk tan kì kìjilaj t'ókob, 
che' tìkî a k'alín irkíntik o káda jìyp'é k'in u túts'e ni ují, oló 
tìkî tan pìk'ìbí i ta tì ts'ìkìlkínte ni kristiánu ta untú noj kaj,
kìnì tìkî tì ts'atayá ta u jápìn ubá ta u péte nuk yaj i ta u 
péte u noj kìrìxlót kama' nuk aj kaxtrant'ánob ke tan jíniba 
k'in mach a laj ajní nuk léyjob ta u laj japlerán ni 
kristiánujob asta badá ché'chich ánonlaj.

Badá, káda u péte k'uá'chichka pnilob a kiránlaj tì kák'ola i 
jini la'anták káda a kì k'otéla tì wa'té u kìnìntánlob u ch'íje

U ch'íjob aj yokot'ánob

10

pan ka'b. Ya'anták yebé k'uá'chichka a moj jìltak u ch'ije i 
yebéba mach,i ke kandélachich a kìránlaj kondélob.

Andé tìkî a noj ch'íje desde jínba k'in a pìnkìbét asta 
badá ke a no'ét i ánet tan u yotót a kìnjún t'ok a lótob, tì 
ts'ají, tì alás i tì patán.

Si a k'átben a noxi'pápla lu ke yuyí job, de lo ke u 
ts'aykunlerílob u noxi'pápob ta jiniba k'in ke a Iaj kuxtílob, 
káda andéchich ajé a yubín i ajé a wirán ka bìxé a xìmbìlí 
noj k'in káda tìkî ajé a irán ka bixe noj yokot'án muk u laj 
sìtó tan kì kìjíla t'ókob i káche'da noj kaxtrant'án muk' u laj 
supsén t'ok kì noj yanibájla káda u péte lu ke u 
ye'Ieránlob i u kìnìnteránlob undélob, yolták tìkîlob a kì 
chénla t'ókob i u yeleránlob ke noj patán jíni u chelerílob 
kì noxi'pápla mach laj utsták i lo ke u cheleránlob undélob 
de gran pitsiták i gran yolták u jileránlob a kì p'isbénla 
tubálob, káda u péte kandéla yo woyíkonla k'a kì jápìnla 
u péte lu ke ya'án tìk'ála k'a kiránla uts ni kuxté.

- Si mach awí ni unp'é "noj ch'íjob" k'átben a 
  noxi'páp, a pap u ts'aykìbénet. Ts'íbìn tan a jun i 
  kìní a irán noj t'an ya'an najtìkî.

Ts'aykún untú noj ch'íje
- A totáj tsikí noj ts'ib. " Noj ch'íjob a yokot'ánob " 
  káda a ts'aykún un lip' ta nuk ch'íjob unjáp' k'in 
  uchí ni patán noj aj yokot'án pan ka'b.

- Badá woyo-abála t'ok a Iótob-la de a cha'tú k'a 
  a sákìnla unp'é noj ch'íjob k'uá'chichka i a 
  ts'aykúnla pìnte' a Iótob-la i ubín noj ch'íjob ke 
  undélob u jélob u ts'aykunleránlob.

- Sìybén u pat jíndalob nuk t'an antákob yabá: 

- Sákìnlaj " unp'é noj ch'íjob t'ok u k'ába' úts.

- Mach k'ìní noj ch'íjob jíni ìlkák tì cha'núm por a 
   Iótob-Ia.

- Uts tìkî a k'ìnìlesánla nuk bóno k'a k'ìlín kolobák 
   uts.

- Ts'íbìnla tan a noj júnla u pete lu ke ajéla a wìle'la k'a 
   mach naiyák jínba k'in ke ajéla a ts'aykúnla.

- Káda a jéla a ts'aykúnla ìlîla káda a pa'síla o 
  kondélob u ts'aykìbénetla, ko k'adá u yelé' 
  che'jíni i kánba kìji atí, si ya'án.

- Ts'íbìn tan a noj jun nuk t'an t'ok noj létrajob a 
  kìrílaj najtìkt, i chénla tìkî tan pizarrón, k'átben a
  wa' ye'jún u tìklénet.

- Noj ts'ib ya'án najtìkî u k'ába' "U ch'íjob aj 
  yokot'ánob' u kìnìnìntán noj t'an ke u tìk'é t'ok
  noj Iétrajob ka' jínda: ch, t, p, ts i noj k. Sútun noj 
  jun, ná'tìn irán i ts'íbìn tan noj jot'óm ya'án yabá.

- Ta u péte lo ke a ts'íbi, tsikí muk' pìnté' a Iótob i 
  k'átben a wa' ye'jún si a tsiki uts i ubín lo ke 
  undélob u tsiklerílob:

 * A wìlé' ke mach u kìnìntán ni unp'é k'ua' 
   káda a ts'ibìn i káda u tsiké:

 * A kì pojlénlachich káda ya'án k'uáchichka 
   nuk ts'ib.

 * Jinda nuk t'an a kì kìné'lachich káda a kì 
   chénla t'an ta u péte k'in.

- Badá ajé a chen unp'é noj ts'ib kadá a laj k'ìné' u
  péte nuk t'an jínilob u Iaj tìk'é t'ok noj Iétrajob 
  la'anták iskíba.

87

4693 CHONTAL 52-101.indd   87 10/26/06   11:07:00 AM



- Tsibin unp'é noj regla ta tì ts'ibkán jínda nuk t'ánob t'ok 
  noj ( ' ) i k'átben a wa' ye'jún u tìklénet.

- Tan jini noj ts'íbchich a kìrílaj najtìkî ya' a kì 
  pojlénlaj tìkî nuk t'an t'ok noj létrajob ke u bisán u 
  noj   ( ' ) pìnté' káda: ch; t; p; ts' i noj k; k'ìlín irán i 
  ná'tìn tsikí i ts'íbìn yabá.

- Badá ajé tì cha'núm u na'tîn tsiké' a jujunp'é noj 
t'an i de yá'iba a tsukté tì cha'núm a tsiké; muk' 
irán káda Ia'anták nuk ( ' ) k'a a wìlé' uts.

. Noj t'an jíni u kìnìntán nuk létrajob najtìkî kamá': 
  ch; t; p; ts' i noj k' u tsijkínte sin ni unp'é k'ua'.

. Noj t'an jínilob u laj bisleránlob tìnxín noj ( ' ) u 
  kìnìnterán ts'itá' noj búya.

. Káche'da Ia'anták u péte noj t'an jínilob u 
  kìnìnteránlob noj ( ' ) tu pátiba.

- Kamá' a wirán badá ya' la'anták noj t'ánob ke u 
  kìnìnteránlob noj ( ' ) lo ke u kìnìntán noj búya ta 
  tì ts'ibkínte, sákìnlaj tan nuk ts'ib i ts'íbìnla tan a 
  júnla, si mach'án tamá k'átbenla a lótla t'ok a 
  wa' ye'jún, ts'íbìnla u péte tan ni pizarrón i káda 
  a jujunp'é de andéla ujé u numé u tsike'.

- Chen unp'é noj ts'ib k'uá'chichka, tan a jun t'ok u 
  péte noj t'ánob jinilob a pojlí najtìkî i tsikbén a 
  lótob i yubín lu ke undélob u je u tsikleránlob.

.¿ A welé' lu ke ya'án tan noj bóno u ts'ìktesán jíni-
    chich u xelé' tan noj xot'óm ts'íb ?

.¿ A welé' ke u péte noj ts'ib a kì chénlatrebé a kì 
    boné'Ia kamá'chich u wìlé' ?

.¿ U chelkínte tìkî noj bóno najtìkî i de yá'i noj ts'íb 
    k'a u ts'ìktesán noj k'ajalín ?

.¿ Andé káda a chen ni t'an, najtìkî u tuse'ubá noj 
   bóno tan a k'ajalín k'a a wìlé' lu ke awó a wìlé' ?

.¿ Noj ts'ib o noj t'an u túts'e káda a kì chinénla tìkî noj 
    bóno ?

Noj bóni' ts'ib.

Noj ts'ib jíni a tsikî najtìkí u kìnìntán un xot' káda u
yìle', che'jíni.

Un jáp' k'in kì nuk aj nojála u jilerílob k'uá'chichka i 
u chelerílob noj gran patán tan u noj kuxtélob ke u 
ts'aykunleránlob t'ok u noj Iótob tan jíniba k'in.

Jínda noj ts'ib a Iaj totáj tsikí u yelkínte tìkî t'ok noj 
bóno ka' jínda:

- Chénla otro nuk ts'ib noj ché'chich kamá' u noj
  rey bóno, i tìk'îIa tamá u yotót aj ye'jún o tan noj 
  boni' jún tubá u yotót a ye'jún ya'án tan a kìjí.

- Woyó-abála t'ok a lótla de a chìntú i sákìnla 
  unxót' noj ts'ib tan noj ts'ib " U ch'íjob aj
  yokot'ánob " ts'íbìnla yabá noj jot'óm i tan noj 
  rektángulu chen u noj bóno.

- Chen noj bóno yidá.

- Badá sákìnla otro untú noj ts'ib k'uá'chichka o 
  chénla untú noj ts'ib tan a júnla a jujunp'éla i 
  bonóla kamá' a chíla najtìkî.

. Ts ibìn tan a noj jun nuk t'ánob ke u yelkínte tan a kìjí i ke 
  mach u yelkínte tan otro noj kìjí.
. Ts'ib'tn tan a noj jun nuk t'ánob jíni u yelkínte tan otro noj 
  kìjí ke mach o yelkínte tan a kìjí.
. Ts'íbìn ko k'áda la'anták jínilob noj t'an, tan jínilob noj 
  kìjílob.
. K'átbenla a wa' ye'jún u teklénetla kámba noj kìjí 
  ya' Ia'anták noj t'an jíni ke mach a wìlé'la andélaba, 
  ìlbén u pa'sén noj mapa ta kì kìjíla, ta u ye' bénetla
  káda u kolobán noj kájob.

Je' wìré'

U péte k'uá'chichka a kì chénla najtìkî a kì 
k'ajti'ínla káche'da kì jéla kì chénla, aunké unjáp'
máni' k'ajá kì k'ála káche'da ujé tì kijó i a kì
kolobánlachich ch'ijká'b.

Che'án tìkî kamá' nuk t'an jinilob u kînìntán noj ts'ib i t'ok 
noj ( ' ) ke sí a kì kak'á tsiké'Ia i kì
ts'íbìnla tan kì júnla i kì kìné'la uts sin ke
ch'ijkolobákonla.

¿ Andé a kolobét unjáp' tì ch'in wa'té ? ¿ ko k'áda ?

Porké noj aj ye'jún u k'átbet noj ts'ib i mach a tsikí

Por lu ke a ìlbíntiket mach a wubí uts.

Porke ya'án yebé nuk t'an káda ajé a ts'ibìn i a tsike' 
májni' k'ajá ak'á káche'da ajé a chen.

- Tan kì kìjíla ya' la'anták nuk t'an ke tan otro nuk
  kìjílob u yelkínte t'ok otro nuk t'an,
  ché'chich t'ok noj kaxtrant'án.

Ta u chelkínte k'uá'chichka káma' noj patán, k'ìnî tìkî u noj 
t'an ta jínilob u Iaj jélob u cheléranlob k'a chelkák uts 
káma': Káche'da u k'ajti'ín untú ke u yìlé' ke kolobák che' 
jíni i káche'da u k'ajtiin u Iótob-Ia. Najtìkî k'ìnîchich noj 
ts'ají t'ok kì Iótob-Ia k'a chelkák uts noj patán.

Tan ojnibá kì nuk aj nojála u Iaj woyílobubálob ta u 
ts'aykunleránlob u pételob u noj patán jínilob u 
chelerílob i jínilob u Iaj jélob u chelerán ta u noj 
kuxtélob. Najtìkî mach u chelerílob noj ná'tìn patán, u 
chelerílob káchichka sin u kìnteránlob ubá i sin u 
ts'ekelskínte t'ok noj yaj, ke tan u noj pataníp' a Iaj 
chìmílob. A tíchich che'jíni ke u jirí t'ok u Iótob u 
kuxtínte uts. Badá u péte jínilob Ia'anták pan ka'b u 
tobénchi ni winík k'a mach k'ojpík ubá i mach u k'eché' 
ni yaj.

Noj t'an gran k'ìnî tan ni patán, si mach por jíni mach a kì 
chéla trebé kì Iótìnla kì Iótob k'a a kì ts'aykìbénla u 
pételob jíni ke mu' kì chénla i u péte kì ch'a'eI jínba.

Noj t'an, t'ok u noj ts'ib.11

Badá káda a chelkíntik noj patán a ch'íji tìkî
noj ts'ají ke unp'é k'in noj winik u yeti u ts'íbìn i u k'ajti'í u 
chen pan noj ji'tún i pan noj te: u péte pnilob u kìnìnterílob 
tan u noj k'ajatin i u chi najtìkî noj jot'óm ke undéchich u 
ye'bí u no j k'ába'.

Ché'chich atí ke u pa'sén u ts'ìktesbén nuk jot'óm t'ok noj 
bóno' animájob ke bádachich a kiránla tì noj jun, 
kandélabada kuyíla káche'da u k'ìlín tsib'tnte noj 
kaxtrant'án porké t'ok jínilob a k'ak'á ye'bíntikonla t'ókob 
t'ok kì nuk aj ye'júnla, ke undélob tìkî ke u kìnìnterán kì 
ch'ich'éla u Iaj xúch'ilob, i u Iaj tsubsílob u cha'tumálob t'ok 
nuk aj kaxtrant'ánob, kì t'ánla t'ok kì yajtéla, ke de yá'iba a 
sukpékintik i mach a ìbíntik ni unp'é k'ua' che'chich kì noj 
íts'ìnla, badá nuk aj ye'júnlob taj yokot'ánob mach ni' 
unp'é k'ua' por kì noj lótobla, por noj yokot'án ke muk' u 
xupó.

T'ok noj ts'ip t'an kì chénla k'uá'chichka kamá' noj jok'óm, 
noj kìlbénet, noj sub ta noj jo'yán tan kìjí, i ché'chich káma 
noj k'ay jínilob gran kólbala a kì chénla káda tamá a kì 
ts'aykìbenla u péte lu ke u kìnìntán kì kuxtéla i noj 
ch'a'eljin a kì kìnìntánla, kandéla a kì kìnìntánla, badá kì 
noj ts'ib taj yokot'án kada a kì jéla kì chénla k'uá'chichka
t'ok.

- Chénla otro unp'é noj búya ta ni patán t'ok a lótob-la 
  ts'íbìn tan a noj jun unój xupibá ni buyá, tsikbén a Iótob- 
  la, ubín lu ke undélob u chelerílob.

K'ajti'ín t'ok a lótobla.

A totáj tsikí noj ts'ib " Noj t'an t'ok noj ts'ib " káda u yele' u 
noj k'ajti'ín ta noj kristiánujob káda andéla a jéla a 
woyé'Ia abála de a un k'ìb káda a jéla a sákìnla i a 
ts'aykúnla a lótob-Ia kondélob u ye'leránlob ta jíni noj 
patán ka'dá:

- Chénla noj búya por noj patán sin a jìts'éla 
  abála.

- Jápìn a t'ánla i u péte jíni u kìnìntán a k'ajalínla. 

- K'ajtiinla ke tan ni noj búya oló tìkî:

. A kiránla kánba noj patán kì jéla kì chénla. 

. A kì na'tîn chénla ni noj ts'ají.

. U k'ìnìleskán noj ts'ají oló i uts.

. Mach a jìleknesán-abá tì t'an káda jínba k'ín a 
  chen.

. Wubín i olínla nuk t'ánob tubá a lótla.
  Tìk'ìla noj búya t'ok a noj t'ánla tubá ni noj patán a 
  k'ajti'ínla káda, ka' buya o kánba noj utsilá u kìnìntán 
  najtìkî ni noj patánda.

. ìlîla si mach uts o mach uts ta u péte jínilob u yelkák.

. Jáptnlaj nuk ts'ají jínilob la'anták t'ok u noj k'ajalín uts ke gran 
  oloták ta u péte a Iótob-Ia.
. Tìlá u k'ába' ni noj patán ke ajéla a chénlaj t'ok noj búya.
. K'otéla tu noj xupibá noj búya, ts'íbìnla i tskíla pìnte' a Iótob-Ia. 

- Tan a noj jun tusú kamá noj tusult'án taj yokot'án u péte
  u noj k'ába' a Iótob-Ia.
- T'ok a noj woyoníla k'a k'á iránlaj si ya'anták tusú kamá' 
  noj tusult'án taj yokot'án.
- Si mach k'ajála a k'ála yelbénonla a wa'ye'jún u 
  teklénetla.

Kì t'ánla tan jun.

Tan ni noj ts'ib najtìkî u kìnìntán noj t'an káda Iaj ts'ibitak 
k'uá'chichka káda u ts'aykínte untú noj k'ajalín ke pitsilták 
noj tusults'íbu kìnìntán noj ts'ib t'ok u noj tsik ke tan 
jíndalob ni jun a kiránlachich.

Badá kì jéla kiránla noj ts'ib tan noj tusults'íb tì yokot'án: 

b - ch - d - j - k - l - m - n - p - r - s - t - ts - w - x - y 

      ch'       k'              p'          t'   ts' 

a - e - i - o - u - ì
         a'a - e'e - i'i - o'o - u'u 
a'- e' - i' -o' - u' - ì'       ì'ì.

Ajé a ts'íbìn tan a noj jun u péte noj t'an t'ok lu ke yo u
yele', tan jíni u kìnìntán noj ts'ib "Noj t'an t'ok u noj ts'ib"
káda a je a tusé' káma' ya'án noj tusult'án tì yokot'án; ajé 
a chen kamá ya'an u noj tusult'án tì kaxtrant'án jíni a kìní 
najtìkî.

. Irán ke ya'án noj t'an ke u tek'é t'ok unp'é o cha'p'é noj ts'ib ta 
  jínichich.
. Irán noj ts'ib ke u ye'é noj k'áxe' tan noj tusult'án.
. K'a a chen mas uts na'tìn chinén káche'da ya'án tusuták noj t'ánob 
  tan noj tusult'án.
. Irán tìkî kì noj t'ánob tan noj tusult'án ya' Ia'antákchich de a 
  jujunp'é.

- K'ìyî badá kamá u k'ìykínte "tu ti' kotót"
- Badá sákìn unp'é noj k'ay ke gran a wólba a k'ìyé', 
  chen u noj ts'ib tì yokot'án i k'ìyî káma' u
  k'ìykínte tì kaxtrant'án.
- K'ìyî pìnte' a Iótob r ubin noj k'ay jínilob u Iaj je u 
  ye'Ieránlob undélob.
- K'ajti'ín badá nuk t'ánob ke t'ok jíni ajé a chen
  unp'é noj k'ay, ajé a sákben u noj utslé i ajé a k'ìyé' muk' 
  pìnté' a lótobla. Ts'íbìn tan a noj jun najtìkî.

Noj k'ay

Pan ka'b káda a kì kuxtéla ya' Iaj an nuk t'ánob ta u péte 
nuk kìjílob, tan kì kìjíla t'ókob u kìnìntínte cha'tú noj 
t'ánob kamá' noj kaxtrant'án i noj yokot'án, káda noj t'an 
ya'án najtìkî u k'ak'á ìlkínte kamá' ta ts'ají, ta tì ts'ibkán i 
ta tì k'exkínte tìkî noj k'ay.

Badá kandéla kì jéla kì sákìnla noj t'an ta kì chénla noj 
k'ay tì yokot'án a kì jéla kì tìk'éla t'ok nuk t'ánob más 
sep' ka' jínda.

          Tu ti' kotót     Chokoláte, burip' t'ìb ankren,
Tu ti' pan kotótla, taj       ankren kì xuch'bénet jólìnlaj, 
taj tìk'álachich, u ach'eskínte    jólìnlaj. ke noj manap' uje' tì
i u muksínte      numé
kamá k'uá'chichka

Ch'oní'Ia - abá   U yelkínte ke kandé kondé no' aj
i súti' ti ch'oní'   k'ojpánon i si che'én
ke nuk aj Io'ja'   Che'én taj sukpekyá desde ch'och'ók
u suktélob tanjá'  a kolobón, a kolobón kelé jínda 
     kì ni'ók, kelé jínda kì ni'ók

- Chen unp'é noj k'ay kamá' noj baláda tan jínda
  noj jot'óm, sakbén u noj utslé

- Chen unp'é noj k'ay kama' noj tropikal tan jínda 
  noj jot'óm sakbén u noj utslé.

- Chen unp'é noj k'ay kamá' noj korrídu tan unp'é o 
  cha'p'é kristiánu a ta a noj kìjí, ts'íbìn yabá noj 
  jot'óm.

Badá ts'ibìn yabá u péte nuk ts'ajíjob jínilob u 
ktnìntán u noj k'in ka u chelkán ni noj patán.

Noj k'in tubá noj t'an

U péte nuk ts'ají u kìnìntán unp'é u noj k'in t'ok u 
nuk t'ánob, ke u péte nuk t'ánob u yelé' noj k'in 
káda u chelkínte noj patán.

Tan noj ts'ib " Noj t'an t'ok u noj ts'ib u kìnìntán u noj 
t'ánob t'ok u noj k'inijé káma': lo ke a numí, lo ke ya'án tì 
úte, i lo ke ujé tì úte.

-Irán jínda noj ka'da tan noj ts'ib a kìlíla najtìkí.

        a útí  ya'án     tì úte   u je tì úte

Tan na'otót kì nuk aj nojála u Iaj    woyí   woyé'    u je u woyé'     ubálob

Untú yinik
a útí       ya'án tì úte    u je tì úte

uyìlí         ya'án u yelé'  u je u yìlé'    ts'ibkák u noj k'ajalín.

- Chen noj k'ex ta nuk ts'ají ya'án tì k'in " u je tì úte 
  " t'ok jíni kamá' "a numí o a úti "ts'íbìn tan a noj 
  jun i ye'bén a wa' ye'jún si uts.

Noj k'in u k'áxe'

- Irán kì noj k'in ta noj " a numí o a úti " u yelé' noj
  patán ke jin a numí.
- Noj k'in ta noj " jin ya'an tì úte " u yele' noj patán 
  ke muk' u numé jinbá k'in.
- Noj k'in tan noj " u je tì numé " u yelé' noj patán
  ke u je to tì numé.

Badá sákin nuk ts'ají i jót'ìn de chìk u noj k'in anták 
kamá: " Ya'án tì úte " i de yìx noj k'in anták ujé tì
numé o u je tì úte . Ts'íbìnlaj yidá.

Kánda:   " a úti "           " uje ti úte "
     Aj Máku' uchí alás        Aj Juánu' u je tì patán

- Badá ta u péte nuk ts'ají jíni anták tì noj k'in 
  kamá' " ya'án tì úte " sútun badá tan noj k'in " u
  je tì úte " ts'íbin tan a noj jun.

Un jap' k'in kì nuk aj nojála tu ch'íje u noj kuxté pan ka'b, 
mach u kìnìntí ni unp'é k'uá'chichka ta u k'enelesíp; 
ché'chich a ti k'in ke de yá'i u tek'í u nini'chen k'uá'chichka 
ta k'ìné' ta u xojé' í ta u chen ni patán, k'a u yirán uts ni u 
kuxté.

Najtìkî u ch i untáj noj pusú, u tek'í u júyun pan noj te' i u 
tek'í u chen bit animájob t'ok u bit ìlìk i i de yá'i u noj 
k'ajalín u yelbí a noj uts tìkî i k'ìnî u chen u noj k'enelesíp' 
kamá' ta u ch'e ni ja; u ye'é i ta u buk'á u tek'í u chen noj 
jots'á ta u but'é ni noj ja' k'a mach ajnék uch'é de a unlíp’ 
de ya'i uchí noj kajéte ta u ye'é i ta uch'é un lip' noj ja', 
ché'chich u k'ak'a'chí k'uá'chichka de ya'i u chi noj semét 
ta tì chelkínte noj waj, noj pulbén ta tì k'ìnti'eskínte noj 
sub o ta tì k'ìnti'eskínte nuk aj chìmé i de yá'i a chelkíntik 
tìkî noj p'et ta tì tìk'eskínte u péte nuk ye'é ke undélob 
yuyílob u cheleránlob tan jíniba k'ín, u chelerílob tìkî noj 
mek’ijá' ta tì kuchkínte ja' tan noj na't'ìI ch'en.

Najtìkî u Iaj chí u péte u noj k'ìnìlesíp' t'ok pusú ke 
kóchich u yek i tì tikín tan k'in ke piska'b u ch'e ta u 
k'ìnìlesán u Iaj tajkánlob i ta tì u ch'enkínte tok ni ja' u Iaj 
xixkán u bálob o u Iaj pìk'leránlob ubálob i pìská'b k'in u

sáki noj ji' t'ok noj pusúchich, u tek'i tì cha'núm u júyun, i 
uchí noj k'ìnelesíp' u yek'í tì cha'núm uxp'é k'in tan k'ín i de 
yá'i u sáki noj tikínte' u tek'bi k'ak, u pulí nuk k'enelesip' 
tamá, u tìk'esí u pi'tí tsis-ak i u tìk'í u k'enelesán.

Káma jínda nuk k'ìnelesíp' u sákbi kì nuk aj nojála u noj 
ch'íjob ya' la'antákob tìkì u chíjob otro nuk k'ìnelesíp' ke 
kiránlaj káchichka, káma': noj pop, noj pech, noj chunlip’, 
nuk ototilbáj, noj jop'ó i nuk ototilbá taj cheláj chap';ke 
kandélachich gran k'ìnì a kì kìné'la k'a mach sìtí u péte u 
noj patán ke nuk aj nojála u laj chelerílob najtìkî.

Ya'án yebeták nuk aj yokot'ánob u cheleránlob bit 
k'uá'chichka de te' de xan i noj te'bìlìná ta u chonleránlob 
tan kaj káda nuk aj kaxtrant'ánob u jileránlob de gran 
pitsitáklob u k'ak'á mìnleránlob i kì Iótob-la por u 
chelberánlobchich, u laj chonbíntechich peru gran 
chojtáklob ke u mìnleránlobchich.

* Jíni a k'átìn t'ok jíni a p'albínte u ts'ibkínte tan noj jun u
  k'ába' noj " ts'ib u péte k'in ".

Noj k'atóm o noj k'atbén t'an.

A totáj tsikí noj ts'ib " u k'ìnìlesíp' ni pusú " ke u yelé' k'a 
patán u ch'emkínte. Badá andé ajé a k'átben nin nuk 
kristiánu jini yuyiták k'uá'chichka tan a kìjí. Na'tìn irán jíni 
ya'án yabá, ts'íbìn tan a noj jun unp'é che'jíni peru t'ok 
otro noj patán i ts'ìktesbén u péte lu ke u yele' ka' jínda:

KÓNDE UJÉ Tì K'ÁT'ìNTE: Noj k'ìnìlesíp' jíni u chelkínte t'ok pusú. 

KìJI: San kì'ch Makuspana Tab.

K'IN: 2 tubá Febréru.

PATANIP': U k'ìnìlesíp' ni pusú.

UJÉLOB U CHELERÁNLOB: Aj ye'jun t'ok bich'ók.

KÁCHE'DA AN JÍNI U K'ATBÍNTE:

U K'ÁBA':

JìYP'É K'IN U BISÁN       IXIK O WINIK 

KÁMBA U PATAN:

KÁT'OK PATÁN U CHEN TAN KìJÍ 

TS'ìKTIP' TA NOJ KATBÉN T'AN. 

- ¿ Káche'da u chelkínte nuk k'ìnìlesíp' t'ok pusú tan a kìjí ?
- ¿ Kók'ada u chelkínte ?
- ¿ Káche'da u tuskínte ta tì chelkán ?
- ¿ Ka patán u ch'ìmkínte a junp'é nuk k'ìnìlesíp' ?
- ¿ Jìyp'é kristiánu u cheleránlob jíni nuk patán ?
- ¿ Káche'da u biskínte tì chonkán i a jìyp'é u chonkínte ?
- ¿ Káda a wìk'éla u péte ní tak'ín a chénla t'ok noj chóno ?

- U sákìnte noj pusú t'ok noj ji'.

- U júyinte u cha'p'elájob pan noj te'.

- De yá'i u jirkínte ke tsìts-ak ta pìská'b u chelkínte 
  kámá' noj p'étchich, u k'ìlín jóchinte t'ok ts'itá'
  ni ja' k'a kolobák uts i u bonkínte t'ok noj chìchìk-
  ka'b, k'ìlí puk'ú' tan t'ub.

- U ye'kínte uxp'é k'ín tan ni noj k'in, k'a tíkík.

- De yá'i u sákinte noj si' o noj tikín te' t'ok u noj pat 
  aj koróso, u k'ìlín tusínte káma' noj ch'ok otót 
  t'ok noj p'et tìnxín.

- U tek'bínte k'ak t'ok noj jomóch' ixím, u k'ìlí pulkínte 
  tu yoché k'ín, k'a isapánto u pa'sínte jínba 
  k'ín ke jan Iaj sis-í.

- De yá’i u k’ìnìleskínte.

Noj cheráj p'et.

Káda ya'án noj ts'ib " u k'ìnìlesíp' ni pusú " u yelé':
káche'da u k'ìlí chelkínte u péte nuk k'ìnìlesíp' t'ok
pusú k'a jeleknák un jap' k'in. Badá yabá u yelé'
káche'da u chelkínte unp'é no j p'et. Ka'dá:

- Chénla unp'é noj yokó ts'ají tìnxín a Iótob-Ia.

- Badá andé ajé a chen unp'é noj patán kamá' noj
  jop'ó noj pech, bit ìlìk'í t'ok xan o k'uá'chichka, si
  mach awî, k'átben a noxi'páp o a pápla u
  tìklénetla k'a kolobák uts. sákìn u péte nuk
  material jíni ajé a k'ìné' ta a chen. Ts'íbìn yabá u
  péte noj ts'ìktíp de káche'da u chelkínte.

- Ye'ben a patán a Iótob i undélob u ye'bénet lu ke
  u chílob, i k'átben u noj ts'ìktíp' de káche'da u
  chelerílob i ye'bén ta'á, k'a a kìné' a chen tìkí.

- Tusúla u péte a noj patánla tamá noj otót aj
  ye’jun ts'íbìnla a k'ába'la i lótìnla a Iótob-Ia ta
  otro nuk grádujob ke numíkob u jileránlob.

- Sutwìni' a tsiké' noj ts'ib " u k'ìnìlesíp' ni pusú " i na'tìn irán 
  káche'da u tìk'é u yìlé'.

U ts'aykínte

Badá ajé a na'tìn tsíke' un lip' noj ts'ib ke u kìnìntán unp'é noj 
ts'aykínte ( leyenda ), na'tìn irán káche'da u tìk'é.

* Ajní un jap' k'in kì noxi'páp u ts'aykìbón ke tan kì kajlá t'ókob, 
  méru kadá ajní no otót taj sìmsabek'ét, ya' ajní noj pa' i unxót' t'ok 
  noj pusúl ja' ke tìnxín u k'ìlín túts'e untú noj ixík t'ok unxót' u noj 
  wák'o t'ok u noj nej káma' noj buch'; t'ok u noj mìk tu k'ìb, u júyun
  tamá noj páylaj de kóbre, kaxtí k'uá'chichka i ke u péte kristíánu
  la'anták tì kuxté yá'i, nìts'î u túts'elob tìnxín ák'ìb u cheleránlob i 
  u yelkínte ke gran pitsí u chen, más ke muk' u chen k'ot.

- Woyó-abála de a unk'ìb i k'átìn-abála kánba noj ts'aykínte a 
  wíla i de a jujunp'é a lótob-la, ta a noj woyóm ujé u ts'aykún 
  unp'é, si mach a wila, k'átbénla a noxi'pápla u ts'aykìbénet-
  la unp'é.

-Ubínla noj ts'aykínte u chelerílob undélob.

. Irán ke u yìlé' ke u ts'aykínte un jap' k'in ke noj winík uchí u 
  péte noj k'ìnìlesíp' ta u jirán uts ni kuxté, u tìk'i u chen 
  k'uá'chichka t'ok u péte nuk material jíni ajní tu noj kuxté k'a u 
  jirán kánba jíni uts ta tì k'ìnìleskínte tan patán o ta u chen noj 
  patán sep'.

- K'a mach a nayesánla jíni a ts'aykíntela, ts'ísbìnla tan a 
  noj júnla.

- Tsikíla pìnté' a lótobla u péte noj ts'aykínte ke a chíla t'ok a 
  woyómla.

- Chen noj bóno widá ta noj " ts'aykínte " jíni a
  ts'íbi iskí.

- Ubínla noj " ts'aykínte " u chelerílob undélob,
  ts'íbìn tan a noj jun u k'ába' a jujunp'é.

- T'ok u péte a Iótob-Ia sákìn jíni noj gran pitsí i 
  sutwìní tì tsik-kínte tì cha'núm, ts'íbìn tu yabá noj
  jót'om.

. Jíni noj pach' gran paj ta tì k'uxkínte.

. Noj otót ya'án nánti muk' u bonkínte de yìyîx.

. Jínda noj wíchu' t'ok jínda naj mis u cheleránlob búya 
  ák'ìb.

Kì ye'é'Ia k'uá'chichka.
 Kì noxi'pápla u chleránlob t'ok noj otót ta tì
chonkínte jínda noj Jotsa' t'ok jíni noj p'et ché'chich
kamá' noj semét ya'án nanká' ke u péte kristiánu
u Iaj mìnleránlob ta k'uá'chichka k'ìnî tan kotótla.

- Irán ke noj ts'ib jíni Iaj jot'oták u kìnìntán noj " ye'
  k'ába' " ke u yìlé' si u péte k'uá'chichka jíni a kì
  ye'éla Ia'anták nìts'î o nat, kamá': jínda noj
  semét, jíni noj semét i noj semét ya'an nánti, ke u
  k'ába'chich noj " ye'k'ába' ".

Jínda noj mut                  Jíni noj mut             Noj mut ya'án nánti

- Sákìn tan otro nuk jun nuk " ye' k'ába' " o " ye' 
  k'uáchichka " i ts'íbìn tan a noj jun.
- Ts'íbìn tan noj jot'óm ya'án yabá ni nuk ts'ají a " ye' 
  k'ába' " i sákìnlaj kánba a " ye'k'uáchichka ".

- Jó't'ìn t'ok nuk chìchîk bóni nuk " ye' k'ába' "
  Ia'anták tamá nuk ts'ají.

107

4693 CHONTAL 102-151.indd   107 10/26/06   11:11:07 AM



Noj kìjí tì San karlu u kìnìntán 23 km asta tan kaj 
Makuspána, nìts'ìták tì norte t'ok noj jam ya'an tì " Vernet 
la" i tì Sur t'ok noj jam aj kakawatalíyu i tì noj este t'ok noj 
ototilba ya'an tì xoyó i tì oeste t'ok noj jam u k'ába' San 
Antonio u kìnìntán 30,000 yinkrélob ke ajní un jap' k'in ke a 
laj kuxtí tan jam, pími, sik'báj i tan te'é ke u péte kì noxip’- 
pápob u k'ìlín chelerílob noj gran patán ta u ts'isleránlob u 
péte bit ìlìk'í i uchí noj pìk'ìbí i ke upételob a laj ch'ijí i a 
túts'i pan noj ik'íl i pitsíl ka'b ka' ajní jíniba k'in, káda Iaj ajní 
noj nákì u péte k'uá'chíchká ta tì k'uxkínte ta tì chonkínte 
i ta patán kamá' nuk: bek'ét, chítám píyo', múlu', pátu', aj 
tentsutsé i bit mut, che'chích noj pìk'ìbí kama': noj ixim, 
bú'u, ch'um, xantía, melón, pach', arros pìk'ìbita ts'ak, un, 
wolja'ás, ja'ás, ts'in i k'uá'chichka ke káda u péte nuk 
ototilbá u kìnìnterílob ta tì k'uxkínte ta u péte noj jap'.

U péte yinkrélob tan kìjí ta jíniba k'in, mach u jirí kónde noj 
yaj, búya, xuch' i noj jats', tu noj ch'íjelob mach u laj jírilob 
ke u chelerílob alás t'ok u Iótob ke u ye'berílob u noj 
noxip' pápob ka'án jíni k'in mach u Iaj xélob tì jam o tan u 
yotót aj kìn jun.

Kì kìjí13

A numí un jap' k'in tan kaj sin unp'é k'ua ke de yá'i, 7 km 
más pìnté' tì este tan kaj a túts'i tu yabá ka'b unp'é noj 
ik'ìI choka' ke a bixí titikí noj isíl ka'b; u jíri ni yinkrélob u Iaj 
bìk'tesí-ubálob i a ts'aykìbíntik noj ch'únik tan noj na'kaj 
ke undéchich u bisí nuk aj kaxtrant'ánob ke u na'tîn 
jiránlob kánba kosa jíni muk' u yéte pan ka'b; nuk aj 
kaxtrant'ánob u yelerílob ke tan jíniba ka'b ya'án yabá noj 
gas i ke k'ìnî tuskák nuk mákinajob ta u pa'sén yabá ka'b i 
ke gran k'ìnî ta k'uá'chichka.

A julí nuk mákinajob t'ok nuk aj kaxtrant'ánob tì patán ya'i 
kadá a Iótintik ni yinkrélob tan kì kìjíla i ta otro nok kìjí 
nìts'ìták tì patán tìkî í a Iaj k'ak'ajtojlerílob káda u jíri uts, u 
yektí noj patán tan jam k'a bixík tì patán t'ok nuk aj 
chúk'a káda yebeták kristiánu u saklerílob patán yá'i, asta 
badá.

A numí k'in, che'chich ke badá noj gas jon Iaj supsí t'ok u 
péte bit pìk'ìbí u puk'ta'esí noj ka'b u xák'i noj ja' i u Iaj 
tsìmsí ni buch; asta u Iaj supsí u jit kotótlaj por noj gran 
xák'ìl p'os i pusú, ke badá u péte yinkrélob múk'u k'atbén 
no aj nojá ta ni gas ke u tojbén u péte k'ua'chichka u 
chelbí noj gas tan kì kìjílaj t'ókob.

- Bonó yidá noj bij ke uxé tan a wotót t'ok noj otót
  tubá aj kìn jun.

Káda ya'án noj kìjí.

- Noj ts'ib a totáj tsikí u yelé' káda ya'án noj kìjí i
  ka t'ok noj jam nìts'ìták ché'chich u yelé' tìkî ke
  mas pìnté' a túts'i noj gas yabá ka'b.

¿ Andé awí káda u kolobán jíni noj kaj u yelé' noj ts'ib ? 

¿ Nat t'ok a kìjí o nìts'î ?

¿ Achén konosé noj kaj ?

¿ Unp'é k'in ajé a k'ìlín chinén káda u pa'sínte gas ?

Badá ande ajé a ts'ibìn tan noj jot'óm ya'án yabá
a noj otót kadá ya'án i jìyp'é metru u kìnìntán ta
otro nuk ototilbá irán najtìkì káda ya'án noj k'ín k'a
mach a sìte'abá porke u túts'e tì noj éste.

- Bonó yidá unp'é noj kaj t'ok u noj bij ta tì oché.

- Ts'íbìn tan noj jot'óm a noj kìjí i jìyp'é km. u 
  kìnìntán ta otro nuk kìjí i t'ok noj na'káj; irán ke 
  mach a najyán a k'a ke k'ìní tìkî a irán káda u 
  túts'e noj k'ín k'a chen.

- Sákìn otro noj ts'ib tan a jun, de yá'i pa'sén noj ch'ok ts'ib, 
  ts'íbìn tan a jun i k'ìnî noj ts'ib ya'án iskí ta a chen uts.

K'ajalín ta kì chénla noj ch'ok ts'ib

Jínba k'in a kì tsiké'Ia un xot' noj ts'ib i gran kolbá 
a kì ts'aykúnla k'ìnîchich a kì chénla noj ch'ok 
ts'ib ta noj k'ajalín lu ke u yelé'.
Ya' Ia'anták mach unp'é noj patán ta tì chelkán 
noj ch'ok ts'ib.

- Irán noj ts'ib ya'án yabá, ujé u tìklénen a chen 
  unp'é noj ch'ok ts'ib.

- Tsikílaj ch'ijká'b noj ts'ib.

- Sákìn noj t'an jíni mach awí lu ke u yelé' i sákìn lu ke u 
  yelé' tan noj ch'újub t'an.

- Tsikí un xot' noj ts'ib, jót'ìn nuk t'an ke a wilé' gran k'ìnî. 

- Ts'íbìn noj ts'ají ke u kìnìntán jíni nuk t'an jot'ó. 

- Chen che' jíni t'ok u péte noj xót'em ts'ib.

- Woyó u péte nuk ts'ají k'a a chen unp'é noj xot' ts'ib.

- Badá andé ajé a ts'íbìn tan noj jot'óm ya'án yabá noj 
  ch'ok ts'ib tan jíni noj ts'ib " kì kìjí " ajé a k'ìnìlesán noj 
  ts'ib ya'án iskí k'a túts'ik uts.

1.

2.

Noj ts'ají

Noj ts'ají k'ìnî káchichka t'ok kì lótla tan kaj tan
jam i tan kotótla, si mach a kì kìnìntánla, mach a
kì chénla trebé kìtlé'laj u péte lu ke u yìle' kì
k'ajalínla ta a kìránla uts ni kuxté pan ka'b. No
ts'ají a tútsi ojní ojní, ke badá a kì k'ìné'lachich.

Tan u yotót aj ye'jún a kì k'ìné'la u péte k'in t'ok a
lótob-Ia, a wa' ye'jun i t'ok u péte yinkrélob u
lótìnet.

- Woyóla-abála de a cha'tú, chénla noj ts'ají ta u
  péte noj patán a chí la ek'bí i ji ni a wtyk'íla tan a
  k'ibla, ts Ibtnla tan noj jot'óm ya'án yabá nuk
  t'ánob a chénla a jujunp'éla, ts ibìn najtìkí noj
  ts'ají u yelbét a lot i de yá'i ts'íbìn yabá noj ts'ají
  ji ni achí andé.

- Bono' yidá unp'é noj kaj t'ok u noj bij ta tì oché.

- Ts'ibìn tan noj jot'óm a noj kìjí i jìyp'é km. u
  kìnìntán ta otro nuk kìjí i t'ok noj na'káj; irán ke
  mach a nayesán ak'á ke k'ìnî tìkî a irán kadá u
  túts'e noj k'ín k'a a chen.

- Irán kónde u yìle' noj patán
- K'ìnî a noj t'an ajé a wìle' ta jíni noj patán
- ìlkák kánba jíni no aj nojá ujé u chen dirijí noj búya. 
- Chénla unp'é noj tusúm búya.
- Ts ibinla noj t'an jíni k'ìnî.
- Sákìnla untú a lot, k'a u ts'aykún pìnté' a Iótob-la.

           Ta tì chelkínte unp'é noj tusúm búya k'ìnî:

. Chelkák kásu u noj t'an, jíni ya'án u chen dirijí

. U k'átinte noj t'an; kamá' ( u t'ìbsínte u noj k'ìb ta u chen ) 

. K'ìlîn ubín u péte noj t'an ta a Iótob.

. Mach a se'tan luke u yelerán a Iótob.

Ko k'áda

- Kamá' a irán badá ta kì chénlaj noj ts'ají k'ìnîchich kì 
  lótoblaj jíni u chen yokot'án k'a a kubínlaj u péte lo ke u 
  yìlé’, lo ke u chinén, lo ke u yubín i lo ke gran kolbálaj, 
  ya'án otro nuk t'an ke u ts'aykunleránlob ya'án yebeták 
  ke kandélachich mach a kubílaj por ke mach u
  cheleránlob t'an kamá' kandéla, ya' la'anták mach unp'é 
  nuk t'ánob.

- Irán badá, ke k'a ajnék unp'é ts'ají, gran olóchich ajnék 
  cha'tú kristiánujob o ( yinkrélob ) o ajnék unp'é noj 
  woyóm ta tì chelkíntek; si mach, mach'án ni ts'ají.

- Woyóla-abála t'ok a lótob-la de a uxuxtú i sákìnlaj 
  unp'é noj patán gran k'ìnî i a jujuntú chénla noj patán jin 
  ya'án tu yabá.

U yelkínte ke noj ch'ok aj i' 
noj yíle' uté i noj yíle' uxé,
u numé tan na'ja' t'ok u yíle' 
ch'ok aj mach a yíle tì cha'núm

Ajní noj ij wakamáya 
wa'á tu pam noj ch'ok oj 
u ná'tìn tíkin u noj yích'ìk 
k'a u ch'oé' u noj yíle tan k'in

¿ Bujúp' ? ¿ kada a tét ? 
atón tan noj na'já' tì yíle 
kì sákìn kì ch'upim
ke undé tìkî muk' u sákìnon.

14 Nuk ìlì'íjob tan pitsíl t'an

Si u k'oté tan u jut ni a wotót 
untú noj ch'ok sem, sem ìlìk'i 
k'ìIí n k'ìnî k'ak'á uts
ke u pìsí a noj jut.

U cheleránlob ch'och'ók; 
u cheleránlob moj noj 
u cheleránlob noj ák'ot 
nuk aj ch'och'okáj tso'Iop'

Ák'ot, ák'ot, bit ch'ok mútob
i mach a ìk'îla tì ák'ot
aunke ajnék noj rey mut k'ojó
t'ok noj ák'ot ujé u ch'a'alesán u jin.

- Chen tan a noj jun otro nuk ts'ají ta uxtú kristiánu i
  ts'íbìn lo ke yo u yìle' a jujunp'é kamá' noj ts’ib
  ya'án iskí.

Kì na'tîn chénla ts'ají

Tsikí noj ts'ib ya'án yabá, irán kánba yinkrélob u
cheleránlob ni ts'ají i kónde muk'lerán.

Ts'ají ta untú noj ch'ok ajló'

- Kì na', gran k'ux kì noj ej a kì je kì pa'sén.

- Si che'én, kì jélaj tu yotót aj Chon, undé uje u pa'sbénet.

- Kandé kuyí káche'da kì je kì chen:
  ¿ Majká a wìle'chich ke a kì k'ak'á k'uxé' tsájela ixuk'á u   
  yìró kì noj ej ?

- Che'en.

- Mìnbénon jik'ín tsájela i kì noj ej u juntumá u je tì yìró.

- Irán ke jíni k'in a kì chénla ts'ají, untú kristiánu o
  yinkrélob u chen t'an i otro untú u yubín, i de yá'i u
  sútun ubá noj ts'ají ke jíni ajní u yubín badá u
  chen t'an. K'ìnî ke a jujuntú kristiánu ajnék u k'in ta
  tì t'an.

U k'ìnìleskán unp'é noj kája de pechté' o noj kartón de 22 
cm. u tìm-án por 7 cm u kom-án pìnte'; t'ok u noj ch'ejpá 
ke u Iaj xélob tì kolobán 18 cm. asta tu k'om noj kája. U 
k'ìné' 110 bit ch'ok jun t'ok u noj bóno kamá', noj patán ta 
nuk: ìlìk'íjob ( animájob ), kamá' bit ìlìk'í tan te'é, animájob 
ta noj ja', bit pìk'ìbí kamá'; noj nich, u júti bit pìk'ìbí, u 
k'ìnìlesíp' ni aj son, u k'ìnìlesíp' ta u chelkínte ni ye'é, nuk 
buk ta tì xojkínte, bit alás, noj kuxté pan ka'b i nuk patán u 
chelkínte pan ka'b.

U k'ìnìlesán tìkî 11 nuk ch'ok sek'é jun kama'; noj 
separador t'ok u noj k'ába' a jujunp'é noj patán. I a 
jujunp'é noj separador u je u tìm-eskínte u noj ok de a 1.5 
cm ta tì chinkínte u k'ába' noj patán.

Noj ch'ok sek'ejún tan unp'é ch'ok kája.

Noj ch'ok sek'ejun tan unp'é ch'ok kája u kìnìntán 
noj ts'ib ta noj patán te a kì chénla tan u yotót aj 
ye'jún, k'ìnì ta kì chénla uts i sep' noj patán por ke 
tamá ya'án k'en nuk sek'é jun ts'ibí ta u péte noj 
pataníp' ka a kì jéla kì ts'ìktesánla. Gran uts ta kì 
k'ìlín iranla u péte noj patán i noj t'an.

U chelkínte kánda:

- Woyóla a bála t'ok a Iótob-Ia de a uxuxtú tìkî
  unp'é noj kája kìda u ch'una'tínte noj ch'ok sek'é
  jun. Chénla patán k'a kolobák uts, ìlbén a wa'
  ye'jun u tìklénetla.

U k'ìnìleskínte che'dá.

Untú a lot a wìlbén unp'é uch'é noj ch'ok sek'ejún
k'uá'chichka ke u k'ìnìntán noj patán i ke u yìrbén
u noj bóno ya'án tamá.

T’ok noj ts'ib ta noj " tusult'án " ujé u tuse'ubá u noj
k'ába' nuk ts'ajíjob o noj xot'óm ts'ib kamá' u
kìnìntán tamá noj bóno.

- Badá ya'án otro unp'é noj k'ajalín ta tì chelkíntik 
  noj ch'ok sek'ejún, u yúte kánda:

    Ch'ujte'

  Pìk'ìbí ta múke ( sauko )

Obaj, yaj, tiwá, ts'ontabá

         Tsak tubá
         aj yokot'ánob.

Patán: pìk'ìbí ta ts'ak
Kìji: san karlu Makuspana Tabásku 
Loc. 1er. kajón ta noj ch'ují' jun. 
No. 3 PATANIP' TAN JAM

Patán: u júti bit pìk'ìbí ta ts'ak 
Kìjí: San Karlu Makuspana 
Loc: 1er. kajón ta noj ch'ují' jun 
No. 4 PATANIP' TAN JAM

Patán: Káche'da u ts'akìlskínte 
     noj bák'ìt
Kìjí : Mukte' de las Sabanas. 
Loc : 1er. kajón ta noj ch'uji jun. 
No. 7: PATANIP' TAN JAM

. K'atbén ke u yìlbénet. Ts'íbìn cha'p'é o uxp'é tan a noj jun.

. K'ìlín chen uts t'ok u noj jínchich u ts'ib.

. Ts'íbìn a jujunp'é noj patán lu ke u yìlé' noj ts'ib.

. K'átben si úte ta noj k'ay.

. K'átben tìkî si yuyiták káda u kìjí si tan kaj Méxiku 
  u Iajté.
. Chen t'ok u péte noj sub pìnté' a lótob.

Noj pitsíl t'an.

Noj ts'ib a tsikí najtìkî " Nuk animájob ( ìlìk'íjob )
tan pitsíl t'an " u kìnìntán noj pitsíl t'an kamá', ka'da.

Bujúp' ¿ káda a tet' ?
a ton tan noj na'ja' tì yíle, 
kì sákìn ch'upím.
Ke undé tìkî muk u sákìnón.

Si u k'oté tan u jut ni a wotót 
untú noj ch'ok sem, sen animá 
k'ìlín k'ìnì k'ak'á uts
ke u pìsí a noj jut.

- Kamá' a irán badá, mach kóchich bit animájob u
  kìnìntán u noj pitsilt'án ya'án ta k'ua'chichka noj
  patán kama' noj pitsíl t'an ta noj pìnkìbán, ta kì
  lótobla, ta ixiktákob, noj bixélob u chelerán ta
  noj Iótojan, etc.

  Irán kadá Ia'anták a noj kuxtélob, a Iótob kánba
  undélob yuyiták noj pitsíl t'an.

Ch'och'ók       noj        mìkî    jìbî 

Ch'óno' ( t'onó' )      wa'á        k'en    ts'itá'

Tam         kom        ch'uyú   jìksén

Iskí         yabá        púkum   woyó

Jup'ú         pa'sén       ijch'ók   ajló'

Súti' t'an ( antónimo )

Noj t'an u kìnìntán k'uá'chichka ta tì ìlkínte; ke
kandélachich a kìle'la sin ke kuyíla lo ke u yìlé;
kamá' noj suti' t'an: jíni nuk t'an ke u kìnìntán sutú
lu ke u yìlé'.

Kánda

       U kìnìntán

   Sìk          U yìle'    ik'   suti' t'an

        U kìnìntán

Pok'óm   U yìle'          Sem

- Tsikí badá lu ke u yìle' noj ts'ib ya'án yabá, irán
  káche'da la'anták.

- Sákìn tan a noj jun, otro nuk “ suti’t’án “ i ts’íbìn
  pan noj ráya ya’án yabá.

-  Ts’íbìn tan noj jot’óm ya’án yabá nuk ts’ajíjob t’ok
  noj t’an a tsikí najt’ikî.
  Ká’da:

1.- Aj chíku’ u mìní untú noj ch’och’ók aj tse’ ( aj ken ) i a 

sibintik untú mas noj.

2.-

3.-

4.-

5.-

Tan kì kìjílaj nuk aj Olmékajob ( kristiánujob tan noj kìjí tì 
úle ) u chílob noj gran patán tan unp'é te'e tu ti' noj nap' u 
k'ába' " las ilusiones ", káda la'anták u péte k'uá'chichka u
yajnibájob, u chelerílob tìkî bit ch'och'ók k'uá'chichka de 
ji'tún, u chelerílob patán t'ok noj pusú, che'chích t'ok noj 
jot'óm ta noj p'isilíp' ta u nuk otótlob. Jínba kìjí ajní gran 
k'ìnî por u péte nuk pataníp' ta nuk aj Olmékajob ke a Iaj 
k'otí titikí noj pa' ta noj ríyu Usumasínta, che'én tan noj
Chontalpa, a pojlíntik nuk kìjí ta nuk olmékajob kamá': 
Kárdenas, Wìymánwìyu i Komalkálku ka'án noj kìjí ta noj 
pa' i noj nap', kamá. Emiliánu Sapátu; Balankán i Tenosíke, 
peru tan kì kìjílaj a pojlíntik nuk pataníp' ta ojní, ojní ta 
nuk woyóm " pronto olmékajob " asta tìnxín ni na' pa' 
kama' tu ti' ni " na' ja' " káda a laj k'otílob titikí noj riyu 
Grijalba. Nuk kristiánujob a laj kuxtílob tan jíniba k'in u

Noj kristianu ( yinkrélob ) 
tan noj kìjí tì úle.15

124

4693 CHONTAL 102-151.indd   124 10/26/06   11:11:35 AM



chelerílob u nuk otót-Iob de xan, che' tìkî k'ìlín bìk'î t'ok 
pusú. A Iaj ajnílobchich u nuk jits'ojlé ke u ch'úch'i noj 
pìk'ìbi pan ka'b.
Che'chich kamá' u lukí tìkî noj buch' i u tsìmsí tìkî noj 
animájob tan te'é ta u k'uxé; p'tská'b tan jíni nok kìjí a tìk'é 
tì ch'íje ke de yá'i u kìnìntí noj ka'b mas noj ta u jirán noj 
kuxté mas uts, u chelerílob nuk mek'íja' t'ok u nuk bóno 
gran pitsí ke tajtá tubálob u ye'berílob u noj k'ajalín.

T’ok jíni nuk patán tan jíni noj jap' 600-400 a. de c. u 
kìnìnterílob noj gran kaj ke u Iaj tìklerílob tì páse ke a Iaj 
bixílob titikí nuk pa' ta noj riyu Usumasinta t'ok u noj 
k'ajalín ke a Iaj k'otiíob u súbun u noj yajtéjob, kamá tan 
noj kìjí, sìsìk ka'b, Pomoká, E. Zapata, i noj mirador ke 
tamá noj pa' u k'ába' Usumasinta i San Péku; a kolobí jìbì 
noj bij k'a yìrík tu ti' noj gran nap'.

- Sákin otro nuk patán ché'chich káma' ya'án iskí
  ts'íbìn tan a noj, ye'bén a Iótob i ubín tubálob.

Kì k'átìnla ta kì chénla patán.

* Tan kì kìjíla a Iaj ch'íji nuk Olmékajob ke u Iaj
  chelerílob tan u noj patán k'uá'chichka ke
  kandélachich a kiránla.

- Badá ajé a k'átben nuk noxí’p'ob káche'da a Iaj
  k'otílob nuk aj yokot'ánob tan a kìjí. Irán yabá
  nuk ts'ib ke ajé a k'ìnìlesán k'a a chen noj patán
  ká'da.

Noj k'atbeníp' 
Kónde ujé tì k'átbinte:

Kìjí:

K'in: 

Patán: 

Kónde u jélob u cheleránlob: 

Kónde ujé u yìle':

K'ába':

Jìyp'é k'in u kìnìntán:   ixík o winík 

Ka patán u chen:

Ka patán u chen tan kìjí: 

U joli'né noj k'átìn:

- Kamá' a irán badá a jujunp'é nuk bokálob u
  kìnìnteránlob u noj patán ta tì chelkínte uts ni noj
  ts'ib ta noj yokot'án, ke si mach ajníkob mach a
  kì chénla trebé kìlé'Ia i ta kì ts'íbìnla.

Nuk bokálob tì yokot'án.

* Noj tsik u kinintán u noj patán tubálob " Nuk
  yinkrélob ta noj ktp ti Úle " ( Nuk aj Olmékajob )
  ya' Iaj ts'ibiták t'ok nuk ts'ib ke u kìnìntán nuk bit
  Iétrajob ta u noj t'an aj yokot'án ke ta tì ts'ibkínte
  unp'é noj t'an u k’ák'a k'ìnìleskínte nuk bokálob u
  kinintán uxuxp'é.

- Badá a kì jélaj kiránla káche'da laj tusuták.

    a - e - i - o - u - ì       Nuk bokálob
    a' - e' - i' - o' - u' - ì'    Nuk bokálob t'ok noj ( ' ) 

Nuk uxuxp'é bokálob u kìnìntán nuk t'ánob jíni a kìlé'la 
sin ni unp'é patán, kamá': patá, ákum, ej, ich,
oj, uts, ìmîy, kìkîw.

Nuk uxuxp'é bokálob t'ok nuk ( ' ) u kìnìntán nuk t'ánob 
jínilob ta a kìlé'laj u kìnìntán unlip' noj patán kama': se'né, 
ma', te'é, ti'í, to'ó, bú'u, jì'ìska'b, ta’á.

- Chen tan a noj jun unp'é noj alás kadá a
  k'ìnìlesán u péte nuk bokálob sin ( ' ) i t'ok nuk
  ( ' ). Ye'ben a lótob i chinén lu ke u chelerílob
  undélob.

- Sákìn cha'k'ìb nuk t'an jíni u kìn'ìntán nuk bokálob
  sin( ' ).

- Sákìn cha'kîb nuk t'an jíni u kìnìntán nuk bokálob
 t'ok nuk ( ' ).

- Ts'íbìn tan a noj jun u péte noj t'an i tìnxín ajé a
  ts'íbìn lu ke yo u yìlé' a jujunp'é noj t'an.

- Ts'íbìn tan a noj jun nuk ts'ajíjob t'ok a jujunp'é noj
  t'an jíni a pojlí.

- Chen tu yabá noj jot'óm unxót' noj ts'ib káda a
  k'ìnìlesán nuk bokálob sin ( ' ) i t'ok nuk ( ' ).

- Chen unp'é noj pitsilt'án tan a noj jun, tsikí pìnté'
  a lótob, ubín u noj patán u chelerílob undélob.
- K'átben a wa'ye'jún u tìklénet a chen, si mach
  k'ajá a k'a ta a chen.

Noj pitsilt'án

Tsikí ch'ijká'b jínda noj pitsilt'án, irán kónde muk' u 
yìlé'.

It'obnán tan te'é.
Noj ochi'k'ín muk u yìró.. 
i noj ik':
u níkìn ke u níkìn noj te'é 
¡ Noj ik' !

Irán k'ák'a noj
u péte iskí sin ik'
Noj ák'ìb muk u jule'.. 
¡ Noj ik' !
u níkìn ke u níkìn noj te'é 
¡ Noj ik' !

Irán káche'da ya'án
noj ek' sin ik'
Noj ák'ìb jan ochí tan jam.. 
( k'ák'a ch'ijká'b uxé noj 
ja' tan pa' k'ak'á ch'ijká'b ) 
¡ nojik'
u níkìn ke u níkìn noj te'é 
¡ Noj ik' !

Noj kaxtrant'án a k'ak'á no 'í k'a a k'ìnìleskíntik noj
t'an kamá' noj náwatl i ta otro nuk t'an kamá' noj
yokot'án.

Noj k'ába' tì yokot'án

Tan noj ts'ib " Nuk yinkrélob tan noj kìjí tì ÚIe " u
kìnìntán nuk k'ába' ta unp'é o ta uxp'é noj t'an
káchichka kamá' ká'da:

T'an        U yìtlé'        Kìjí.

Olmékajob     yinkrélob tan noj kìjí tì Úle         ?

Komalkálku     noj otót tubá noj semét          yokot'án náwatl.

Kunduakán     kìjí kîda ya'án nuk p'et   yokot'án maya

Balankán      Bálun t'ok nuk chan    youkot'án maya

Tenosíke o
        Otot tubá a chu'yi'
Tonátsik       nok'        Náwatl.

- Sákìn otro nuk t'ánob tì yokot'ánob kamá' ta noj
  kìjí, ta noj k'ába' i ta k'uá'chichka, ts'íbìn yabá
  ka'án noj jot'óm.

- Ts' íbìn u péte noj patán tan a noj jun.

- Chen badá un xot' noj ts'ib káda a k'ìne' nuk
  t'ánob ta otro nuk kìjí o k'ìnìlesán jíni u sákìn
  najtìkî.

- Irán ke ya'án tìkî nuk t'an ta pìk'ìbí ke u kìnìntán
  noj t'an ta noj náwatl i noj mayat'ánob ká'da:

Náwatl    Kaxtrant'án       Mayat'ánob  Kaxtrant'ánob

kakawatl 

xitomatl 

kapuyi

cacao 

jitomate 

capulín

chom 

put 

num

piña 

papaya 

pitahaya

- Badá sákin tan noj gran pop jun ( enciclopedia )
  otro nuk t'ánob kamá' ta nuk k'ìnìlesip' ta noj
  kosína, kamá' u k'ába' tì yokot'án i ts'íbìn kónde
  yo u yìle' tì kaxtrant'án.

Najtìkî kì nuk kìjíla u kìnìntí u noj ch'únik ke káda u péte 
nuk aj nojála ta ototilbá ì'bíntik u noj patán k'a u chen 
t'ok u Iótob o t'ok u péte ni yinkrélob ( kristiánujob ) jíni u
kìnìntán tan u yotótchich. U péte nuk aj nojála t'ok noj
ch'únik u k'ak'á chelerílob ni patán tan kìji jíniba k'ín a Iaj 
o kuxtílob u k'ìlín ye'berílob k'uá'chichka nuk aj patawánob 
ke ajní uts ni kuxté, káda u péte bik'ít ch'ok a ye'bíntík u
kìné' ni jun i tì patán najtìkî u chen ubá noj winík, u 
kìnlerílob tìkî u p'isleránlob ni k'in, u kìnlerílob u tsikleránlob 
noj k'in káda u túts'e ni ují i noj k'in káda u pì'k'ínte noj 
pìk'ìbí i káda u pìskínte ché'chich k'uá'chichka ke tan jíni: 
ojní, jap'k'ín ajní u péte nuk aj kìnjún ke u jilerílob tìkî ka 
k'in u numé ni noj kométa pan ka'b i u tsiklerílob kánba jíni 
k'in, ché'chich kamá' mach u chelerílob yaj i a Iaj 
k'ak'a'no'ílob ke u noj tìm-án a k'oti asta 2 m, i 
ch'ilimtákob ta patán.

Noj sákìla tan kì kìjíla.

16

De yá'i a Iaj k'otílob nuk aj kaxtrant'ánob jínba k'ín ta 12
tubá octubre tan jap' tì 1492. U jak'Ieránlob u jín kì lótobla 
ka Ia'antákob tì patán kamá' u Iaj jìtsleránlob u Iaj
xuch'Ieránlob u péte k'uá'chichka kamá' u noj ta'k'ín 
( oro ) i u Iaj juleránlob tì ka'b ototilbá ke u chelerílob kì 
nuk aj nojála, a julílob nuk aj kaxtrant'ánob u ye'beránlob 
kì lótobla u noj kuxlélob kamá' u noj yajté i u péte 
k'uá'chichka yuyitáklob, u chelerílob nuk ototilbá u 
teskìnlerílob nuk sántujob ta u k'abìleskínte u péte nuj kaj i 
nuk kristianuilbá ke jíndaba k'ín a kìránlaj tan kìjí gran 
oloták nuk aj sub i nuk aj k'ìnti'yáj. Nuk aj kaxtrant'ánob u 
tìskìlerílob tìkî u péte noj yaj kamá' noj ts'ontabá 
(ts'onok'á ), noj tiwá, noj pìk; noj búya t'ok kì lótobla i u 
péte k'uá'chichka ke badá kandélajchich kiránla ke un
jap' mach uts Iajtík sámi nuk aj kaxtrant'ánob por ke mach 
num pìsì u kuxtélob k'a mach yoltákob u jileránlob u Iótob 
i un jap' uts porké a kì kìníla u péte u nuk mányajob, ta 
t'ok jínichich a kì sukpékìnla káchichka nuk kìjí a kì xéla.

133

4693 CHONTAL 102-151.indd   133 10/26/06   11:11:54 AM



- Badá andé a sákìn tan otro nuk júnilba kánba nuk 
  yajtélob u k'ìlín ch'íje tan kì kìjila, tsib'tn tan a noj 
  jun.
- Ts'íb'tn u péte nuk patán u chelerílob i ka' pìk'ín u 
  chelerílob.

- K'ìlín ts'íbìn u noj yajtélob u chelerílob tan kì 
  kìjíla.

- Ná'tìn irán kánba nuk patán u chelerílob ke badá kì 
  noxíp' pápob u cheleránlob t'ok.
- Chen unp'é noj bóno tan a noj jun káda a wìlé' u péte 
  nuk patánob u chelerílob a jujunp'é nuk yajtélob.

A kì kìné'Ia

U péte nuk yajtéjob ke a laj ch'íji pan ka'b tì
Mesoamérika ajní nuk Olmékajob, nuk
mayat'ánob, nuk Teotiwakánob, nuk Sapotékajob, 
nuk mixtékajob, nuk toltékajob i nuk astékajob.

Tu noj ch'íje ta u péte jíndalob nuk yajtéjob u yek'í
ubá káchichka k'in i káchichka kìjí. Yebeták u
tìk'lerílob t'ok u noj gran ch'íje i u chelerílob
k'uá'chichka tu kixtélob i yebeták u sìkteslerílob
noj gran ch'íje i otrontúlob u laj chelerílob búya t'ok
nuk aj kaxtrant'ánob.

134

4693 CHONTAL 102-151.indd   134 10/26/06   11:11:56 AM



U péte kristiánujob ya'ánlob tì kuxté pan ka'b u
kìnleránlobchich ta otro nuk kristiánujob k'a u
sakleránlob ni noj kuxtélob moj uts.

Nuk Olmékajob u ye'beránonla.

Tan noj ajní k'in ( preclásico ). A ì'bíntik u k'ába' noj na' 
patán ( cultura madre ) k'aj najtìkî u chelerílob noj gran 
patán ta u noj yajtélob ke de undélob u kìnlerílob otro nuk 
kulturájob ( yajtélob ) tan noj kìji Mesoamérika ke u 
p'islerílob kamá' u chelkínte noj p'isíl k'in ( kalendariu ) noj 
ts'ib, noj tsik ( conteo ) u noj k'inijé ta noj k'in i ta noj ja'. U 
chelerílob noj rey pop pam de ji'tún ke a pojlíntik tan noj 
kìji ta noj Venta tan kì noj na' kìjíla ( La Venta Tabásku ).

- Badá ts'íbìn tan a noj jun u péte ts'íbi ya'an yabá.

. A wìlé' andé ke a kì kìné'la u péte k'uá'chichka lu ke 
  yuyiták kì lótobla.

. U péte k'uá'chichka a kiránla u kìní u chen noj winík.

. K'átben a pap ka' patán u kìnlerílob t'ok u noj 
  noxip'pápob.

. Ts'íbìn kondé u kìnlerílob u cheleránlob nuk aj 
  kaxtrant'ánob jínba k'in a laj k'otílob tan kì noj kìjíla i 
  kónde u kìnlerílob kì nuk aj nojála ta undélob.

- K'átben aj noxi'ná o aj na' káche'da u chelkínte ni
  noj ye'e oloták o gran jîts'ìkna ta ni jo'yán tan a
  wotót o tan ni a noj kìjí, i ts'íbìn u péte noj
  k'uá'chichka u bisán tamá i káche'da u chelkínte,
  ts'íbìn tan noj jot'óm ya'án yabá.

Kì kìné'la chelkínte k'uá'chichka.

Kì nuk aj nojála tan ni ojní k'in u kìní k'uá'chíchka
ke u chelerílob tìkî u noj ye'élob, ché'chich u noj
alásob. Najtìkî u saklerílob káche'da u jélob u
cheleránlob.

- T'ok a wa' ye'jún sákìnla unp'é noj alás a chénla
  o u ìlìslerílob a noxíp'-pápla jíniba k'in ajnílob
  ch'och'óklob i ts'íbìn tan noj jot'óm ya'án yabá
  noj ts'ìktíp'.

- Tan otro nuk jun sákìn nuk " yokó k'ajalín ", ts'íbìn
  tan a noj júnchich i chen noj bóno ta noj "
  yokok'ajalín " ke a wìlé' andé ke gran pitsí.

Kì " yokó k'ajalínla ".

Kì noxi'pápla tan u noj t'ánob t'ok u noj lótob u.
yeleránlob nuk " yokó k'ajalín " ke a kubínIa moj
gran pisitákob ka' jínda:

Ta k'uá'chichka noj te' 
de jínchich u noj ch'ajté'

Ja' ke mach a wó a chen 
ìk'î tì bixé.

Badá andé sákìn otro nuk " yokó k'ajalín " ts'íbìn
tan noj jot'óm ya'án yabá, si mach a pojIén, 
k'átben a noxi'páp, a pap o a wa'ye'jún u tìklénet.

- Badá sákìn otro nuk t'ánob kamá' ya'án iskí tan
  otro nuk jun, ts'íbìn yabá u noj uxp'elíp' k'in u
  kìnìntán.

U noj uxp'elíp' ni k'in.

U péte k'uá'chichka a kì chénla u kìnìntán ka k'ín
u chelkínte kamá' nuk patán u yìlé' noj ts'ib najtìkî,
ka k'in a numí o a úti, kónde muk' u numé badá o
ya'án tì úte, kónde ujé tì numé pìskáb. O ujé tì úte.

- Na'tîn tsikí noj ts'ib u yìlé' yabá i ts'îbìn pìnté' ka
  k'in u kìnìntán: a úti, ya'án tì úte i jíni ujé tì úte.

1.- Kì nuk aj nojálaj u chelerílob nuk patán.

2.- Kandé a kì chen ts'ib badá.

3.- Nuk winkré u Iaj jélob tì patán pìská'b.

4.- Pìská'b a kì jéla kì lótìnla noj ch'únik. 

5.- Nuk aj Olmékajob u chelerílob noj " p'itsíl k'in ".

6.- Jíndaba k'in a kì k'ìnìlesánla noj " p'itsil k'in ".

7.- Kandé a kì jé' tu yotót aj ye'jún badá.

8.- Ik'ì a kì je kì mìné' kì noj buk.

9.- Aj Péku' u yustí noj ìmîy.

Ujé tì numé 
o ujé tì úte

Uje tì k'oté

- Irán ke nuk uxp'elíp' ni k'in u ye'bénonla ka k'in u
  numé k'uá'chichka.

Noj k'in u numé o ya'án tì úte, u ye'é' u péte lu ke
muk' u chelkínte badá kamá': " kandé muk' a kì
chen ts'ib badá ".

Noj k'in a numí o jíni a úti, u ye'é u péte lu ke jan
numí kamá': " k'ìbí a kì ché noj ts'ib ".

Noj k'in jini ujé tì numé o ujé tì úte, u ye'e' u péte
lo ke ujé tì numé táxto. Kama':
" Ik'ì a kì xe tì ts'ib ".

- Badá sákìn nuk t'ánob la'antá'kob tan ni
  k'uá'chichka k'in i ts'íbìn tu yabá ka'andá.

A numí, o 
jíni a úti

U buk'í

U numé o 
ya'án tì úte

muk' u bixé

Kì noxi'páp u yolkínte tan otót k'a u chen pitsíl ts'aji t'ok kì 
pap, kì na', kì chich i u péte u mámob jíni ya'Ia'anták tan-
chich kaj i tan otót. Unéba ya'an tì kolobán noxíp' i k'en u 
k'ajalín ya'án tubá, ke u Iaj kìní te a tìrí tì ch'íje t'ok u 
tsukúnob. Ni Noxip' ch'ajá u jin u numé k'in u chen ts'ají 
t'ok u mámob te u sukté tì patán. Te u k'oté tan otót 
jìkìkná u p'ulewá pan u pìchí k'a tikuw k'in u chen, ixuk'á 
tìnxín k'in u sukté tu yotot k'a u yúkun-ubá tan ap' ta u 
ch'e u muk' i de yáiba u k'átìn u buk'á t'ok u pa' ye'é k'a 
k'uxnák.

Te u yoché k'in kì noxi'páp u yajné tì múke i de yá'i u 
kolobán tì chumté pan otót k'a u chen ts'ají t'ok u péte bit 
bich'ok jíni la'anták tan otót. U ts'aykún pitsíl t'an tì 
yokot'án i tì kaxtrant'án, pitsíba u chen ts'ají ni kì 
noxi'páp. Ché'chich ch'ajá u jin u numé k'ín te u Iaj 
k'otélob u mámob tì wa'wa'né tan otót, u sijben 
k'uá'chichka u mámob k'a u ts'ónìn t'an u bit ch'ok 
mámob.

U pitsíl ts'ají kì noxi'páp

17

Ya'án yebé k'in kì noxi'pap u kìrìx-án t'ok u péte u 
mámob. Jíni mach u ts'ónajob t'an, k'a ni bit bich'ók puru 
ts'úp'ob, mach u ts'ónajob k'ìnkán te u tuskínte t'ok u na' 
o u pap. Ni noxi' yiník u woyé' u mámob k'a u chénob 
ts'ají i u laj k'ejpán a jujuntú k'a máni' sutwìnék u chénob 
ts'uplé. U Iaj kìntesíntejob káche' u Iaj xéjob tì patán, 
káche' u laj xéjob tì sákia tan nap', káche' u laj xéjob tì kìn 
jun tan otót tubá aj kìn jun, ché'chich u laj kìntesíntejob 
káche' uxé u chénob te uxé tì lótojanob o tì k'áxejob.

Ni noxíp' ya'án u k'ajalín k'a unélob u laj chíjob patán u 
péte k'ín tì cherá choj, tì cherá otót, tì pìk' ts'ín, tì pìk' 
ákum, tì pìk' oj, u péte lo ke u laj pìk'kán tan kì ká'bla ko 
yúte yokot'án.

Pitsí u ts'ají ni nuk aj t'ìbìrájob, nuk aj nojálob ché'chich ij 
ch'upímob, yuyitákob patán k'a u kìntesán u bit mámob; 
(ch'ok xi'ókob ).

- T'ok a wa' ye'júnlaj i t'ok a lótlaj chénlaj unp'é
  tobén ts'ají. K'a túts'ik uts jínbaj ts'ajidá ya xélaj a
  lótìn abálaj k'a mach a chénlaj bìbìlt'án i mach
  anéketlaj tì búya, i de yá'i ya xélaj a wìk'élaj untú
  aj nojá, k'a u chinén káche' u xe tì túts'e ni ts'ají i
  kache' uxé tì numé a jujuntú tì ts'ají ni a lótlaj.
- K'ajti-ínlaj chúne yaxé a ts'aykúnlaj.
- Bajka u t'ìbsén u k'ìb uxé tì numé tì ts'ají.
- ìrìlaj jìyp'éka óra ya xélaj tì ts'ají.
- ìrbénlaj a lótlaj ke u chénob úts yokot'án.

Káche' u chen untú aj nojá te u chen ts'ají.

Untú aj nojá te u chen ts'ají t'ok u lótob u ná'tìn
ubín chúne ya'án u yìlé' u lótob. Ní yinikdá mach
axí tì b'ib'ilt'án, ni tì kìrìxlé t'ok u lótob jíni ya'
la'antákob tì ts'ají.

Najtìkî ni aj nojá u xe u yìle' chúne u Iaj xéjob u 
ts'aykúnob. Ché'chich ni aj nojá u xé u Iaj ubín ni 
ts'ají káche'da u yìlé' a jujuntú u Iótob.

- Bich'ók tsikíla unp'é ts'ají ya'án ts'ibí tan a júnla u
  k'ába' " U pitsil ts'ají kì noxi'pap " i chénla unp'é
  lip' ts'ají lo ke a yina'tánla i ts'íbìnla yidá.

Káche' a kì yi'na'tánla chúne u yìlé' unp'é ts'ají 
ts'ibí.

Te ya'ánonla kì tsiké'la unp'é k'énel ts'ají a kì
k'átìnla chúne wìréka u yìle' jínba ts' ajidá ya'án
ts'ibí tan unk'é jun.

K'a a yi'na'tán chúne ya'ánet a tsike' yaxé a sákìn
najtìkî u k'ába' ni ts'ají i de yá'i yaxé a sákìn chúne
u yìlé' ni ts'ají mú'to a tsikbé.

Tan u k'ába' ni ts'ají ya kì xéla kì yi'na'tánla chúne
yo u yìlé' tan un som ts'ib, kaíniba ya kì xéla kì
ts'aykúnla kóne u yìlé', i de yá'i u páse un lip' ts'aji.

Un lip' ts'ají u yúte lo ke yo u yìle' na' ts'ají, tan
unp'é jun.

143

4693 CHONTAL 102-151.indd   143 10/26/06   11:12:10 AM



Nó'on ( kìné )

Kì lot 

Nó'on ( kìné ) 

Kì lot 

Nó'on ( kìné ) 

Kì lot

Káche' u yúte unp'é ts'ají tók kì lótla

TS'AJÍ: U péte t'an jin u yúte t'ok cha'tú, uxtú, chintú
     o más kì lótobla. Te u ts'íbìnte ni ts'ají u
     ts'ibkán najtìkî unts' ít yo ch'ok ráya, a 
     jujuntú ni yinkrélob ya'ánob tì ts'ají.

. Bá'a ya xéla a chinénla káche' u ts'ibkán ni
  " ts'ají ".

IXÍK       ¿ A tojí a bet tan otót tubá aj chóno ?

YINÍK       ¡ Machtó kì tojó !

IXÍK        ¿ Tuxtubá máchto a tojó  ?

YINÍK       ¡ Mach'án ta'k'ín tìk'á !

IXÍK        ¿ i a wotót a Iaj xupí tì tojkán u túriba ? 

YINÍK       ¡ Nun k'ìbitó undé !

- Chénla unp'é ts'ají t'ok a lot i ts'íbìnla yidá.

Unp'e ts'ají tubá untú aj chóno i untú ixík ( ch = aj
chóno, I = Ixík ).

Ch :- Yidá ya'án tì chonkán buk.

I :-   Peru mach kuyí si ya'án buk, jíni a kì sákìn. 

Ch :- Ya'án buk ta u péte xíktak jíni u sákìn buk.

I :-     Ya'ánon kì sákìn buk tubá k'it'ók k'a máni' an u buk 
    tubá.

Ch :- Mìnbén a wit'ók chap'é o uxp'é buk.

I :-   ¿ Káche' a wí ke kit'ók máni' an u buk ?

Ch :- Anéba mú'to a wìlé.

I :-     ¿ I si mach u táwa ?

Ch :- U péte buk a Iaj úti t'ok u p'isi'Iíp' k'a u táwìn ni yiník. 

I :-     Bá'a semá' u kolobán cha'p'é buk tubá ni k'it'ók.

Ch :- ¡ uts ! Bá'a ¿ ya xe a mìné' ni buk a mach a xet a 
   mìné' ?

I :-     ¡ uts pues ! chonbénonchich uxp'é buk k'a xík u 
   ná'tìn xojé ni k'it'ók.

-Chénlaj unp'é ts'ají t'ok a lótobla i ts'íbìnla tan a 
  júnla.

-Bá'a bich'ók, ts'íbìnla yidá, tu yabá a júnla si
  andélaba a k'átìnla k'uá'chichka i k'ìnî a k'ala
  sutáts'intik u péte lo ke andéla ya'ánetla a
  chénla.

Lo ke u k'átìn, a wì'bén.

-U péte lo ke u k'átìnte a kì yina'tánla chúnde u
  yolín untú ch'ok aj lo', untú ixík, untú yiník. U péte
  Kìnélaba a kì chénla ts'ají t'ok ni yinkrélob jin u
  k'átìn k'uá'chichka. Kì yina'tánla chúnde u yìlé' ta
  kìlbénla si kì lotínla o mach. Si ya kì jéla
  kìlbénla káche' ujé u chen k'uá'chichka, undéba
  ujé u yìlé' si ujé u lotínonla.

- Ts'íbìnla yidá u péte pìk'ìbí jíni u yúte t'ok ni k'ex,
   ché'chich k'uá'chichka ye'é o (we'é ).

Noj k'ex tubá k'uá'chichka ( chá'chikone ).

Ajní ajní u yúte no k'ex, k'a mach ajní kì ta'k'ínla, u
péte kì pìk'ìbíla ( jut te' ) a kì k'exé'la, si mach'án
unp'é pìk'ìbí tìk'ála a kì k'átbenla kì lótla,
kìnélaba a kì bénla otro nuk jut-te' jíni ya'án
tìk'ála, káma':
- A ì'bénon cha'k'îb a pa' ixím, kìnéba a kì je kì
   bénet unp'é kílu de bú'u.

Un jap' k'in untú noj winík tu noj kìjí San Kárlu a ch'oyí 
isapánto, a bixí tì paletería ta u pa'sen ni noj tsuk karrítu 
taj chon paléta k'a u kìnìntán u péte u noj ch'ókob 
la'anták tan u yotót, a k'otí tan paletería u k'áti, i a ì'bíntik 
unp'é noj tsuk karrítu, p'o'ó tìnxín noj tsuk yánta, u k'ìlín 
p'ití í u pokí uts, u tusí tìnxín noj yélu t'ok ats'ám tamá, i 
pìska'b u tìk'bí noj sijíp' sìk jun tamá, i de yá'i u k'ìlín tusí 
nuk paléta t'ok u noj jîts'ìkna de k'uá'chichka ke u túlesi; u 
pa'sí tu noj yex noj tsuk nok', u tsúki u noj ti' pam i u 
ch'ujna'tí tì cha'núm, a bixí tu noj bijí noj ch'uj tan kaj, a 
numí u ch'ujulchénuba i a bixí tu bijí tan noj kìjí noj Báyu 
káda u chonkínte ni gas, ya'i a kolobí u ch'e u muk' i u 
ná'tìn irán ni ch'ókob, Iaj chumutákob pan noj wi'te' u 
Iukleránlob ni buch' t'ok u noj mìts'k'îb, ke káda u yìrí ke u 
pa'sínte tan pa' nuk buch' maj ch'och'oktáklob, ke a 
k'ák'a u ch'a'alesí ni u jin ke u yìlí che' jíni: " ík'ì a kì jé tì

Aj chon paleta
Noj ch'ilim aj lo'

18

k'oté tì cha'núm, kìjé kì tìsén ( tuskún ) kì noj tsuk mìts'k'îb 
¡ kìjé kìrán si a kì Iuké' tìkî ".
Che'chich uchí, a k'otí k'in pìská'b isapán a numí uch'é u 
noj karrítu, u but'í, u ch'ujulchí-ubá i a bixí noj ánkre tu b'ijí 
noj Báyu ke a k'otí isapánto a chunwìní pan noj wi'té' u 
pa'sí tan u noi chim un xot' noj tújen sébu, t'ok u noj 
mìts'k'îb u k'ìrin lìkí i u tekí u jóbìn noj cháján i u tek'í u 
pam ke u tìk'í u yìle' che' jíni " A kì pap señor San kárlu; 
kótik kì luké' noj aj básuba, kì pap ya kìjé tì k'oté kì ts'ìbé' 
noj chìp' ta' wok ! " de yá'i ke u yìlí che'jíni u julí noj 
mìts'k'îb tìnxín noj pa' ke a kolobí ch'ijkáb u pítìn ke 
jínchich toba u tìk i u jolbén yabá ja; undé u yìrí u tìk'í u 
ná'tìn jólìn ke a k'otí tu ti' noj pa; u ch'o'í ke u jirán noj rey 
pop aj síts'ìk, ke maj yo u túts'e ke u ch'oni u tìk'mek'é i u 
pa'sbén noj mìts'k'îb ton ti; i u yìlí che'jíni. " ¡ A kì pap, jíni 
a kìlbét-ba kì pap, mach toj undé !" jínchichto muk u yìle', 
u ch i noj síts'ìk u tìk'í gran muk' ubá ke a bixí tì cha'num 
tan ja' ( a puts'í ), ke a taj kolobí no aj chúk'a t'ok u noj 
mìts'k'îb tu k'ìb ¡ u yìlí che' jíni. " ¡ A kì pap, mach awí alás 
kìrá kì pap ! ".

a).-

b).-

ch).-

Kì sìyé'Iaj noj páti.

Unp'é noj " sìy páti " u kìnìntán noj ts'ib káda a kì
jéla kì sìybénla u pat, káma' noj bij k'a mach taj
ìtíkonla káchich unp'é noj " sìy páti " káda a kì
jéla kì k'átìnla k'uá'chichka u kìnìntán nuk "
k'átom " káda jíni a kì jéla kì k'átìnla u p'áltìn u
péte jíni gran kólba kubínla.

-Chen uxp'é noj " k'átom " káda ajé a kìnìntán
uxp'é noj pataníp' a k'ajti'í. Woyó-abála de a 
unk'ìb k'a a chénla uts, ká'da:

Káma' untú noj aj ye'jún: T'ok u bit aj kìn jun, ke káche'da u 
k'ák'a kìnleránlob.

a). ¿ Kánba nuk aj kìnjúnlob u k'ák'a kìnleránlob ?
b). ¿ Kánba nuk aj kìnjúnlob u k'ák'a mach u kìnleránlob ?
c). ¿ Kánba nuk aj kìnjúnIob ch'ilimtákob ta u kìnleránlob
         jun ?

-Badá chen andé otromp'é noj " k'átom " káma'
  ya'án iskí.

Untú a lot: k'átben káche'da ya'án u noj íts'ìn tan u yotót.

150

4693 CHONTAL 102-151.indd   150 10/26/06   11:12:26 AM



Si andé a ì'bíntiket noj patán ta noj ch'únik ta a noj
kìjí ¿ Kónde a wìlé' ke ajé a chen ?

. Badá wpyó-abála de a uxuxtú. Sákìnla unp'é noj
  pataníp' káda ajéla a chéla unp'é noj "sìy páti "
  t'ok u noj k'átom.
. Sákìnla noj yinkrélob o ( kristiánujob ) kónde
  ajéla a k'átbenla.

Sákìnla noj patán káma' noj k'uá'chichka mach u
kìnìntán a kìjíla. Irán k'a mach a najyáketla
(nayesánla ) ke a k'ìlinchénla unp'é noj " sìy páti "
k'a túts'ik uts.

Uts a chénla noj k'átom káma' jínda:
¿ Kánba nuk serbísiujob u kìnìntán a noj kìjí ?
¿ Kónde a wìlé' andéba k'a ajnék uts tak nuk serbísiujob ? 
¿ Kánba nuk serbísiujob ( patanip' ) gran k'ìnî ?
¿ Kánba noj búya u kìnìntán a noj kìjí ?

* Jíni a k'átìn t'ok jíni a p'albínte u ts'ibkínte tan noj jun u
  k'ába' noj " ts'ib u péte k'in ".

Noj k'atóm o noj k'atbén t'an.

A totáj tsikí noj ts'ib " u k'ìnìlesíp' ni pusú " ke u yelé' k'a 
patán u ch'emkínte. Badá andé ajé a k'átben nin nuk 
kristiánu jini yuyiták k'uá'chichka tan a kìjí. Na'tìn irán jíni 
ya'án yabá, ts'íbìn tan a noj jun unp'é che'jíni peru t'ok 
otro noj patán i ts'ìktesbén u péte lu ke u yele' ka' jínda:

KÓNDE UJÉ Tì K'ÁT'ìNTE: Noj k'ìnìlesíp' jíni u chelkínte t'ok pusú. 

KìJI: San kì'ch Makuspana Tab.

K'IN: 2 tubá Febréru.

PATANIP': U k'ìnìlesíp' ni pusú.

UJÉLOB U CHELERÁNLOB: Aj ye'jun t'ok bich'ók.

KÁCHE'DA AN JÍNI U K'ATBÍNTE:

U K'ÁBA':

JìYP'É K'IN U BISÁN       IXIK O WINIK 

KÁMBA U PATAN:

KÁT'OK PATÁN U CHEN TAN KìJÍ 

TS'ìKTIP' TA NOJ KATBÉN T'AN. 

- ¿ Káche'da u chelkínte nuk k'ìnìlesíp' t'ok pusú tan a kìjí ?
- ¿ Kók'ada u chelkínte ?
- ¿ Káche'da u tuskínte ta tì chelkán ?
- ¿ Ka patán u ch'ìmkínte a junp'é nuk k'ìnìlesíp' ?
- ¿ Jìyp'é kristiánu u cheleránlob jíni nuk patán ?
- ¿ Káche'da u biskínte tì chonkán i a jìyp'é u chonkínte ?
- ¿ Káda a wìk'éla u péte ní tak'ín a chénla t'ok noj chóno ?

- U sákìnte noj pusú t'ok noj ji'.

- U júyinte u cha'p'elájob pan noj te'.

- De yá'i u jirkínte ke tsìts-ak ta pìská'b u chelkínte 
  kámá' noj p'étchich, u k'ìlín jóchinte t'ok ts'itá'
  ni ja' k'a kolobák uts i u bonkínte t'ok noj chìchìk-
  ka'b, k'ìlí puk'ú' tan t'ub.

- U ye'kínte uxp'é k'ín tan ni noj k'in, k'a tíkík.

- De yá'i u sákinte noj si' o noj tikín te' t'ok u noj pat 
  aj koróso, u k'ìlín tusínte káma' noj ch'ok otót 
  t'ok noj p'et tìnxín.

- U tek'bínte k'ak t'ok noj jomóch' ixím, u k'ìlí pulkínte 
  tu yoché k'ín, k'a isapánto u pa'sínte jínba 
  k'ín ke jan Iaj sis-í.

- De yá’i u k’ìnìleskínte.

Noj cheráj p'et.

Káda ya'án noj ts'ib " u k'ìnìlesíp' ni pusú " u yelé':
káche'da u k'ìlí chelkínte u péte nuk k'ìnìlesíp' t'ok
pusú k'a jeleknák un jap' k'in. Badá yabá u yelé'
káche'da u chelkínte unp'é no j p'et. Ka'dá:

- Chénla unp'é noj yokó ts'ají tìnxín a Iótob-Ia.

- Badá andé ajé a chen unp'é noj patán kamá' noj
  jop'ó noj pech, bit ìlìk'í t'ok xan o k'uá'chichka, si
  mach awî, k'átben a noxi'páp o a pápla u
  tìklénetla k'a kolobák uts. sákìn u péte nuk
  material jíni ajé a k'ìné' ta a chen. Ts'íbìn yabá u
  péte noj ts'ìktíp de káche'da u chelkínte.

- Ye'ben a patán a Iótob i undélob u ye'bénet lu ke
  u chílob, i k'átben u noj ts'ìktíp' de káche'da u
  chelerílob i ye'bén ta'á, k'a a kìné' a chen tìkí.

- Tusúla u péte a noj patánla tamá noj otót aj
  ye’jun ts'íbìnla a k'ába'la i lótìnla a Iótob-Ia ta
  otro nuk grádujob ke numíkob u jileránlob.

- Sutwìni' a tsiké' noj ts'ib " u k'ìnìlesíp' ni pusú " i na'tìn irán 
  káche'da u tìk'é u yìlé'.

U ts'aykínte

Badá ajé a na'tìn tsíke' un lip' noj ts'ib ke u kìnìntán unp'é noj 
ts'aykínte ( leyenda ), na'tìn irán káche'da u tìk'é.

* Ajní un jap' k'in kì noxi'páp u ts'aykìbón ke tan kì kajlá t'ókob, 
  méru kadá ajní no otót taj sìmsabek'ét, ya' ajní noj pa' i unxót' t'ok 
  noj pusúl ja' ke tìnxín u k'ìlín túts'e untú noj ixík t'ok unxót' u noj 
  wák'o t'ok u noj nej káma' noj buch'; t'ok u noj mìk tu k'ìb, u júyun
  tamá noj páylaj de kóbre, kaxtí k'uá'chichka i ke u péte kristíánu
  la'anták tì kuxté yá'i, nìts'î u túts'elob tìnxín ák'ìb u cheleránlob i 
  u yelkínte ke gran pitsí u chen, más ke muk' u chen k'ot.

- Woyó-abála de a unk'ìb i k'átìn-abála kánba noj ts'aykínte a 
  wíla i de a jujunp'é a lótob-la, ta a noj woyóm ujé u ts'aykún 
  unp'é, si mach a wila, k'átbénla a noxi'pápla u ts'aykìbénet-
  la unp'é.

-Ubínla noj ts'aykínte u chelerílob undélob.

. Irán ke u yìlé' ke u ts'aykínte un jap' k'in ke noj winík uchí u 
  péte noj k'ìnìlesíp' ta u jirán uts ni kuxté, u tìk'i u chen 
  k'uá'chichka t'ok u péte nuk material jíni ajní tu noj kuxté k'a u 
  jirán kánba jíni uts ta tì k'ìnìleskínte tan patán o ta u chen noj 
  patán sep'.

- K'a mach a nayesánla jíni a ts'aykíntela, ts'ísbìnla tan a 
  noj júnla.

- Tsikíla pìnté' a lótobla u péte noj ts'aykínte ke a chíla t'ok a 
  woyómla.

- Chen noj bóno widá ta noj " ts'aykínte " jíni a
  ts'íbi iskí.

- Ubínla noj " ts'aykínte " u chelerílob undélob,
  ts'íbìn tan a noj jun u k'ába' a jujunp'é.

- T'ok u péte a Iótob-Ia sákìn jíni noj gran pitsí i 
  sutwìní tì tsik-kínte tì cha'núm, ts'íbìn tu yabá noj
  jót'om.

. Jíni noj pach' gran paj ta tì k'uxkínte.

. Noj otót ya'án nánti muk' u bonkínte de yìyîx.

. Jínda noj wíchu' t'ok jínda naj mis u cheleránlob búya 
  ák'ìb.

Kì ye'é'Ia k'uá'chichka.
 Kì noxi'pápla u chleránlob t'ok noj otót ta tì
chonkínte jínda noj Jotsa' t'ok jíni noj p'et ché'chich
kamá' noj semét ya'án nanká' ke u péte kristiánu
u Iaj mìnleránlob ta k'uá'chichka k'ìnî tan kotótla.

- Irán ke noj ts'ib jíni Iaj jot'oták u kìnìntán noj " ye'
  k'ába' " ke u yìlé' si u péte k'uá'chichka jíni a kì
  ye'éla Ia'anták nìts'î o nat, kamá': jínda noj
  semét, jíni noj semét i noj semét ya'an nánti, ke u
  k'ába'chich noj " ye'k'ába' ".

Jínda noj mut                  Jíni noj mut             Noj mut ya'án nánti

- Sákìn tan otro nuk jun nuk " ye' k'ába' " o " ye' 
  k'uáchichka " i ts'íbìn tan a noj jun.
- Ts'íbìn tan noj jot'óm ya'án yabá ni nuk ts'ají a " ye' 
  k'ába' " i sákìnlaj kánba a " ye'k'uáchichka ".

- Jó't'ìn t'ok nuk chìchîk bóni nuk " ye' k'ába' "
  Ia'anták tamá nuk ts'ají.

Noj kìjí tì San karlu u kìnìntán 23 km asta tan kaj 
Makuspána, nìts'ìták tì norte t'ok noj jam ya'an tì " Vernet 
la" i tì Sur t'ok noj jam aj kakawatalíyu i tì noj este t'ok noj 
ototilba ya'an tì xoyó i tì oeste t'ok noj jam u k'ába' San 
Antonio u kìnìntán 30,000 yinkrélob ke ajní un jap' k'in ke a 
laj kuxtí tan jam, pími, sik'báj i tan te'é ke u péte kì noxip’- 
pápob u k'ìlín chelerílob noj gran patán ta u ts'isleránlob u 
péte bit ìlìk'í i uchí noj pìk'ìbí i ke upételob a laj ch'ijí i a 
túts'i pan noj ik'íl i pitsíl ka'b ka' ajní jíniba k'in, káda Iaj ajní 
noj nákì u péte k'uá'chíchká ta tì k'uxkínte ta tì chonkínte 
i ta patán kamá' nuk: bek'ét, chítám píyo', múlu', pátu', aj 
tentsutsé i bit mut, che'chích noj pìk'ìbí kama': noj ixim, 
bú'u, ch'um, xantía, melón, pach', arros pìk'ìbita ts'ak, un, 
wolja'ás, ja'ás, ts'in i k'uá'chichka ke káda u péte nuk 
ototilbá u kìnìnterílob ta tì k'uxkínte ta u péte noj jap'.

U péte yinkrélob tan kìjí ta jíniba k'in, mach u jirí kónde noj 
yaj, búya, xuch' i noj jats', tu noj ch'íjelob mach u laj jírilob 
ke u chelerílob alás t'ok u Iótob ke u ye'berílob u noj 
noxip' pápob ka'án jíni k'in mach u Iaj xélob tì jam o tan u 
yotót aj kìn jun.

Kì kìjí13

A numí un jap' k'in tan kaj sin unp'é k'ua ke de yá'i, 7 km 
más pìnté' tì este tan kaj a túts'i tu yabá ka'b unp'é noj 
ik'ìI choka' ke a bixí titikí noj isíl ka'b; u jíri ni yinkrélob u Iaj 
bìk'tesí-ubálob i a ts'aykìbíntik noj ch'únik tan noj na'kaj 
ke undéchich u bisí nuk aj kaxtrant'ánob ke u na'tîn 
jiránlob kánba kosa jíni muk' u yéte pan ka'b; nuk aj 
kaxtrant'ánob u yelerílob ke tan jíniba ka'b ya'án yabá noj 
gas i ke k'ìnî tuskák nuk mákinajob ta u pa'sén yabá ka'b i 
ke gran k'ìnî ta k'uá'chichka.

A julí nuk mákinajob t'ok nuk aj kaxtrant'ánob tì patán ya'i 
kadá a Iótintik ni yinkrélob tan kì kìjíla i ta otro nok kìjí 
nìts'ìták tì patán tìkî í a Iaj k'ak'ajtojlerílob káda u jíri uts, u 
yektí noj patán tan jam k'a bixík tì patán t'ok nuk aj 
chúk'a káda yebeták kristiánu u saklerílob patán yá'i, asta 
badá.

A numí k'in, che'chich ke badá noj gas jon Iaj supsí t'ok u 
péte bit pìk'ìbí u puk'ta'esí noj ka'b u xák'i noj ja' i u Iaj 
tsìmsí ni buch; asta u Iaj supsí u jit kotótlaj por noj gran 
xák'ìl p'os i pusú, ke badá u péte yinkrélob múk'u k'atbén 
no aj nojá ta ni gas ke u tojbén u péte k'ua'chichka u 
chelbí noj gas tan kì kìjílaj t'ókob.

- Bonó yidá noj bij ke uxé tan a wotót t'ok noj otót
  tubá aj kìn jun.

Káda ya'án noj kìjí.

- Noj ts'ib a totáj tsikí u yelé' káda ya'án noj kìjí i
  ka t'ok noj jam nìts'ìták ché'chich u yelé' tìkî ke
  mas pìnté' a túts'i noj gas yabá ka'b.

¿ Andé awí káda u kolobán jíni noj kaj u yelé' noj ts'ib ? 

¿ Nat t'ok a kìjí o nìts'î ?

¿ Achén konosé noj kaj ?

¿ Unp'é k'in ajé a k'ìlín chinén káda u pa'sínte gas ?

Badá ande ajé a ts'ibìn tan noj jot'óm ya'án yabá
a noj otót kadá ya'án i jìyp'é metru u kìnìntán ta
otro nuk ototilbá irán najtìkì káda ya'án noj k'ín k'a
mach a sìte'abá porke u túts'e tì noj éste.

- Bonó yidá unp'é noj kaj t'ok u noj bij ta tì oché.

- Ts'íbìn tan noj jot'óm a noj kìjí i jìyp'é km. u 
  kìnìntán ta otro nuk kìjí i t'ok noj na'káj; irán ke 
  mach a najyán a k'a ke k'ìní tìkî a irán káda u 
  túts'e noj k'ín k'a chen.

- Sákìn otro noj ts'ib tan a jun, de yá'i pa'sén noj ch'ok ts'ib, 
  ts'íbìn tan a jun i k'ìnî noj ts'ib ya'án iskí ta a chen uts.

K'ajalín ta kì chénla noj ch'ok ts'ib

Jínba k'in a kì tsiké'Ia un xot' noj ts'ib i gran kolbá 
a kì ts'aykúnla k'ìnîchich a kì chénla noj ch'ok 
ts'ib ta noj k'ajalín lu ke u yelé'.
Ya' Ia'anták mach unp'é noj patán ta tì chelkán 
noj ch'ok ts'ib.

- Irán noj ts'ib ya'án yabá, ujé u tìklénen a chen 
  unp'é noj ch'ok ts'ib.

- Tsikílaj ch'ijká'b noj ts'ib.

- Sákìn noj t'an jíni mach awí lu ke u yelé' i sákìn lu ke u 
  yelé' tan noj ch'újub t'an.

- Tsikí un xot' noj ts'ib, jót'ìn nuk t'an ke a wilé' gran k'ìnî. 

- Ts'íbìn noj ts'ají ke u kìnìntán jíni nuk t'an jot'ó. 

- Chen che' jíni t'ok u péte noj xót'em ts'ib.

- Woyó u péte nuk ts'ají k'a a chen unp'é noj xot' ts'ib.

- Badá andé ajé a ts'íbìn tan noj jot'óm ya'án yabá noj 
  ch'ok ts'ib tan jíni noj ts'ib " kì kìjí " ajé a k'ìnìlesán noj 
  ts'ib ya'án iskí k'a túts'ik uts.

1.

2.

Noj ts'ají

Noj ts'ají k'ìnî káchichka t'ok kì lótla tan kaj tan
jam i tan kotótla, si mach a kì kìnìntánla, mach a
kì chénla trebé kìtlé'laj u péte lu ke u yìle' kì
k'ajalínla ta a kìránla uts ni kuxté pan ka'b. No
ts'ají a tútsi ojní ojní, ke badá a kì k'ìné'lachich.

Tan u yotót aj ye'jún a kì k'ìné'la u péte k'in t'ok a
lótob-Ia, a wa' ye'jun i t'ok u péte yinkrélob u
lótìnet.

- Woyóla-abála de a cha'tú, chénla noj ts'ají ta u
  péte noj patán a chí la ek'bí i ji ni a wtyk'íla tan a
  k'ibla, ts Ibtnla tan noj jot'óm ya'án yabá nuk
  t'ánob a chénla a jujunp'éla, ts ibìn najtìkí noj
  ts'ají u yelbét a lot i de yá'i ts'íbìn yabá noj ts'ají
  ji ni achí andé.

- Bono' yidá unp'é noj kaj t'ok u noj bij ta tì oché.

- Ts'ibìn tan noj jot'óm a noj kìjí i jìyp'é km. u
  kìnìntán ta otro nuk kìjí i t'ok noj na'káj; irán ke
  mach a nayesán ak'á ke k'ìnî tìkî a irán kadá u
  túts'e noj k'ín k'a a chen.

- Irán kónde u yìle' noj patán
- K'ìnî a noj t'an ajé a wìle' ta jíni noj patán
- ìlkák kánba jíni no aj nojá ujé u chen dirijí noj búya. 
- Chénla unp'é noj tusúm búya.
- Ts ibinla noj t'an jíni k'ìnî.
- Sákìnla untú a lot, k'a u ts'aykún pìnté' a Iótob-la.

           Ta tì chelkínte unp'é noj tusúm búya k'ìnî:

. Chelkák kásu u noj t'an, jíni ya'án u chen dirijí

. U k'átinte noj t'an; kamá' ( u t'ìbsínte u noj k'ìb ta u chen ) 

. K'ìlîn ubín u péte noj t'an ta a Iótob.

. Mach a se'tan luke u yelerán a Iótob.

Ko k'áda

- Kamá' a irán badá ta kì chénlaj noj ts'ají k'ìnîchich kì 
  lótoblaj jíni u chen yokot'án k'a a kubínlaj u péte lo ke u 
  yìlé’, lo ke u chinén, lo ke u yubín i lo ke gran kolbálaj, 
  ya'án otro nuk t'an ke u ts'aykunleránlob ya'án yebeták 
  ke kandélachich mach a kubílaj por ke mach u
  cheleránlob t'an kamá' kandéla, ya' la'anták mach unp'é 
  nuk t'ánob.

- Irán badá, ke k'a ajnék unp'é ts'ají, gran olóchich ajnék 
  cha'tú kristiánujob o ( yinkrélob ) o ajnék unp'é noj 
  woyóm ta tì chelkíntek; si mach, mach'án ni ts'ají.

- Woyóla-abála t'ok a lótob-la de a uxuxtú i sákìnlaj 
  unp'é noj patán gran k'ìnî i a jujuntú chénla noj patán jin 
  ya'án tu yabá.

U yelkínte ke noj ch'ok aj i' 
noj yíle' uté i noj yíle' uxé,
u numé tan na'ja' t'ok u yíle' 
ch'ok aj mach a yíle tì cha'núm

Ajní noj ij wakamáya 
wa'á tu pam noj ch'ok oj 
u ná'tìn tíkin u noj yích'ìk 
k'a u ch'oé' u noj yíle tan k'in

¿ Bujúp' ? ¿ kada a tét ? 
atón tan noj na'já' tì yíle 
kì sákìn kì ch'upim
ke undé tìkî muk' u sákìnon.

14 Nuk ìlì'íjob tan pitsíl t'an

Si u k'oté tan u jut ni a wotót 
untú noj ch'ok sem, sem ìlìk'i 
k'ìIí n k'ìnî k'ak'á uts
ke u pìsí a noj jut.

U cheleránlob ch'och'ók; 
u cheleránlob moj noj 
u cheleránlob noj ák'ot 
nuk aj ch'och'okáj tso'Iop'

Ák'ot, ák'ot, bit ch'ok mútob
i mach a ìk'îla tì ák'ot
aunke ajnék noj rey mut k'ojó
t'ok noj ák'ot ujé u ch'a'alesán u jin.

- Chen tan a noj jun otro nuk ts'ají ta uxtú kristiánu i
  ts'íbìn lo ke yo u yìle' a jujunp'é kamá' noj ts’ib
  ya'án iskí.

Kì na'tîn chénla ts'ají

Tsikí noj ts'ib ya'án yabá, irán kánba yinkrélob u
cheleránlob ni ts'ají i kónde muk'lerán.

Ts'ají ta untú noj ch'ok ajló'

- Kì na', gran k'ux kì noj ej a kì je kì pa'sén.

- Si che'én, kì jélaj tu yotót aj Chon, undé uje u pa'sbénet.

- Kandé kuyí káche'da kì je kì chen:
  ¿ Majká a wìle'chich ke a kì k'ak'á k'uxé' tsájela ixuk'á u   
  yìró kì noj ej ?

- Che'en.

- Mìnbénon jik'ín tsájela i kì noj ej u juntumá u je tì yìró.

- Irán ke jíni k'in a kì chénla ts'ají, untú kristiánu o
  yinkrélob u chen t'an i otro untú u yubín, i de yá'i u
  sútun ubá noj ts'ají ke jíni ajní u yubín badá u
  chen t'an. K'ìnî ke a jujuntú kristiánu ajnék u k'in ta
  tì t'an.

U k'ìnìleskán unp'é noj kája de pechté' o noj kartón de 22 
cm. u tìm-án por 7 cm u kom-án pìnte'; t'ok u noj ch'ejpá 
ke u Iaj xélob tì kolobán 18 cm. asta tu k'om noj kája. U 
k'ìné' 110 bit ch'ok jun t'ok u noj bóno kamá', noj patán ta 
nuk: ìlìk'íjob ( animájob ), kamá' bit ìlìk'í tan te'é, animájob 
ta noj ja', bit pìk'ìbí kamá'; noj nich, u júti bit pìk'ìbí, u 
k'ìnìlesíp' ni aj son, u k'ìnìlesíp' ta u chelkínte ni ye'é, nuk 
buk ta tì xojkínte, bit alás, noj kuxté pan ka'b i nuk patán u 
chelkínte pan ka'b.

U k'ìnìlesán tìkî 11 nuk ch'ok sek'é jun kama'; noj 
separador t'ok u noj k'ába' a jujunp'é noj patán. I a 
jujunp'é noj separador u je u tìm-eskínte u noj ok de a 1.5 
cm ta tì chinkínte u k'ába' noj patán.

Noj ch'ok sek'ejún tan unp'é ch'ok kája.

Noj ch'ok sek'ejun tan unp'é ch'ok kája u kìnìntán 
noj ts'ib ta noj patán te a kì chénla tan u yotót aj 
ye'jún, k'ìnì ta kì chénla uts i sep' noj patán por ke 
tamá ya'án k'en nuk sek'é jun ts'ibí ta u péte noj 
pataníp' ka a kì jéla kì ts'ìktesánla. Gran uts ta kì 
k'ìlín iranla u péte noj patán i noj t'an.

U chelkínte kánda:

- Woyóla a bála t'ok a Iótob-Ia de a uxuxtú tìkî
  unp'é noj kája kìda u ch'una'tínte noj ch'ok sek'é
  jun. Chénla patán k'a kolobák uts, ìlbén a wa'
  ye'jun u tìklénetla.

U k'ìnìleskínte che'dá.

Untú a lot a wìlbén unp'é uch'é noj ch'ok sek'ejún
k'uá'chichka ke u k'ìnìntán noj patán i ke u yìrbén
u noj bóno ya'án tamá.

T’ok noj ts'ib ta noj " tusult'án " ujé u tuse'ubá u noj
k'ába' nuk ts'ajíjob o noj xot'óm ts'ib kamá' u
kìnìntán tamá noj bóno.

- Badá ya'án otro unp'é noj k'ajalín ta tì chelkíntik 
  noj ch'ok sek'ejún, u yúte kánda:

    Ch'ujte'

  Pìk'ìbí ta múke ( sauko )

Obaj, yaj, tiwá, ts'ontabá

         Tsak tubá
         aj yokot'ánob.

Patán: pìk'ìbí ta ts'ak
Kìji: san karlu Makuspana Tabásku 
Loc. 1er. kajón ta noj ch'ují' jun. 
No. 3 PATANIP' TAN JAM

Patán: u júti bit pìk'ìbí ta ts'ak 
Kìjí: San Karlu Makuspana 
Loc: 1er. kajón ta noj ch'ují' jun 
No. 4 PATANIP' TAN JAM

Patán: Káche'da u ts'akìlskínte 
     noj bák'ìt
Kìjí : Mukte' de las Sabanas. 
Loc : 1er. kajón ta noj ch'uji jun. 
No. 7: PATANIP' TAN JAM

. K'atbén ke u yìlbénet. Ts'íbìn cha'p'é o uxp'é tan a noj jun.

. K'ìlín chen uts t'ok u noj jínchich u ts'ib.

. Ts'íbìn a jujunp'é noj patán lu ke u yìlé' noj ts'ib.

. K'átben si úte ta noj k'ay.

. K'átben tìkî si yuyiták káda u kìjí si tan kaj Méxiku 
  u Iajté.
. Chen t'ok u péte noj sub pìnté' a lótob.

Noj pitsíl t'an.

Noj ts'ib a tsikí najtìkî " Nuk animájob ( ìlìk'íjob )
tan pitsíl t'an " u kìnìntán noj pitsíl t'an kamá', ka'da.

Bujúp' ¿ káda a tet' ?
a ton tan noj na'ja' tì yíle, 
kì sákìn ch'upím.
Ke undé tìkî muk u sákìnón.

Si u k'oté tan u jut ni a wotót 
untú noj ch'ok sem, sen animá 
k'ìlín k'ìnì k'ak'á uts
ke u pìsí a noj jut.

- Kamá' a irán badá, mach kóchich bit animájob u
  kìnìntán u noj pitsilt'án ya'án ta k'ua'chichka noj
  patán kama' noj pitsíl t'an ta noj pìnkìbán, ta kì
  lótobla, ta ixiktákob, noj bixélob u chelerán ta
  noj Iótojan, etc.

  Irán kadá Ia'anták a noj kuxtélob, a Iótob kánba
  undélob yuyiták noj pitsíl t'an.

Ch'och'ók       noj        mìkî    jìbî 

Ch'óno' ( t'onó' )      wa'á        k'en    ts'itá'

Tam         kom        ch'uyú   jìksén

Iskí         yabá        púkum   woyó

Jup'ú         pa'sén       ijch'ók   ajló'

Súti' t'an ( antónimo )

Noj t'an u kìnìntán k'uá'chichka ta tì ìlkínte; ke
kandélachich a kìle'la sin ke kuyíla lo ke u yìlé;
kamá' noj suti' t'an: jíni nuk t'an ke u kìnìntán sutú
lu ke u yìlé'.

Kánda

       U kìnìntán

   Sìk          U yìle'    ik'   suti' t'an

        U kìnìntán

Pok'óm   U yìle'          Sem

- Tsikí badá lu ke u yìle' noj ts'ib ya'án yabá, irán
  káche'da la'anták.

- Sákìn tan a noj jun, otro nuk “ suti’t’án “ i ts’íbìn
  pan noj ráya ya’án yabá.

-  Ts’íbìn tan noj jot’óm ya’án yabá nuk ts’ajíjob t’ok
  noj t’an a tsikí najt’ikî.
  Ká’da:

1.- Aj chíku’ u mìní untú noj ch’och’ók aj tse’ ( aj ken ) i a 

sibintik untú mas noj.

2.-

3.-

4.-

5.-

Tan kì kìjílaj nuk aj Olmékajob ( kristiánujob tan noj kìjí tì 
úle ) u chílob noj gran patán tan unp'é te'e tu ti' noj nap' u 
k'ába' " las ilusiones ", káda la'anták u péte k'uá'chichka u
yajnibájob, u chelerílob tìkî bit ch'och'ók k'uá'chichka de 
ji'tún, u chelerílob patán t'ok noj pusú, che'chích t'ok noj 
jot'óm ta noj p'isilíp' ta u nuk otótlob. Jínba kìjí ajní gran 
k'ìnî por u péte nuk pataníp' ta nuk aj Olmékajob ke a Iaj 
k'otí titikí noj pa' ta noj ríyu Usumasínta, che'én tan noj
Chontalpa, a pojlíntik nuk kìjí ta nuk olmékajob kamá': 
Kárdenas, Wìymánwìyu i Komalkálku ka'án noj kìjí ta noj 
pa' i noj nap', kamá. Emiliánu Sapátu; Balankán i Tenosíke, 
peru tan kì kìjílaj a pojlíntik nuk pataníp' ta ojní, ojní ta 
nuk woyóm " pronto olmékajob " asta tìnxín ni na' pa' 
kama' tu ti' ni " na' ja' " káda a laj k'otílob titikí noj riyu 
Grijalba. Nuk kristiánujob a laj kuxtílob tan jíniba k'in u

Noj kristianu ( yinkrélob ) 
tan noj kìjí tì úle.15

chelerílob u nuk otót-Iob de xan, che' tìkî k'ìlín bìk'î t'ok 
pusú. A Iaj ajnílobchich u nuk jits'ojlé ke u ch'úch'i noj 
pìk'ìbi pan ka'b.
Che'chich kamá' u lukí tìkî noj buch' i u tsìmsí tìkî noj 
animájob tan te'é ta u k'uxé; p'tská'b tan jíni nok kìjí a tìk'é 
tì ch'íje ke de yá'i u kìnìntí noj ka'b mas noj ta u jirán noj 
kuxté mas uts, u chelerílob nuk mek'íja' t'ok u nuk bóno 
gran pitsí ke tajtá tubálob u ye'berílob u noj k'ajalín.

T’ok jíni nuk patán tan jíni noj jap' 600-400 a. de c. u 
kìnìnterílob noj gran kaj ke u Iaj tìklerílob tì páse ke a Iaj 
bixílob titikí nuk pa' ta noj riyu Usumasinta t'ok u noj 
k'ajalín ke a Iaj k'otiíob u súbun u noj yajtéjob, kamá tan 
noj kìjí, sìsìk ka'b, Pomoká, E. Zapata, i noj mirador ke 
tamá noj pa' u k'ába' Usumasinta i San Péku; a kolobí jìbì 
noj bij k'a yìrík tu ti' noj gran nap'.

- Sákin otro nuk patán ché'chich káma' ya'án iskí
  ts'íbìn tan a noj, ye'bén a Iótob i ubín tubálob.

Kì k'átìnla ta kì chénla patán.

* Tan kì kìjíla a Iaj ch'íji nuk Olmékajob ke u Iaj
  chelerílob tan u noj patán k'uá'chichka ke
  kandélachich a kiránla.

- Badá ajé a k'átben nuk noxí’p'ob káche'da a Iaj
  k'otílob nuk aj yokot'ánob tan a kìjí. Irán yabá
  nuk ts'ib ke ajé a k'ìnìlesán k'a a chen noj patán
  ká'da.

Noj k'atbeníp' 
Kónde ujé tì k'átbinte:

Kìjí:

K'in: 

Patán: 

Kónde u jélob u cheleránlob: 

Kónde ujé u yìle':

K'ába':

Jìyp'é k'in u kìnìntán:   ixík o winík 

Ka patán u chen:

Ka patán u chen tan kìjí: 

U joli'né noj k'átìn:

- Kamá' a irán badá a jujunp'é nuk bokálob u
  kìnìnteránlob u noj patán ta tì chelkínte uts ni noj
  ts'ib ta noj yokot'án, ke si mach ajníkob mach a
  kì chénla trebé kìlé'Ia i ta kì ts'íbìnla.

Nuk bokálob tì yokot'án.

* Noj tsik u kinintán u noj patán tubálob " Nuk
  yinkrélob ta noj ktp ti Úle " ( Nuk aj Olmékajob )
  ya' Iaj ts'ibiták t'ok nuk ts'ib ke u kìnìntán nuk bit
  Iétrajob ta u noj t'an aj yokot'án ke ta tì ts'ibkínte
  unp'é noj t'an u k’ák'a k'ìnìleskínte nuk bokálob u
  kinintán uxuxp'é.

- Badá a kì jélaj kiránla káche'da laj tusuták.

    a - e - i - o - u - ì       Nuk bokálob
    a' - e' - i' - o' - u' - ì'    Nuk bokálob t'ok noj ( ' ) 

Nuk uxuxp'é bokálob u kìnìntán nuk t'ánob jíni a kìlé'la 
sin ni unp'é patán, kamá': patá, ákum, ej, ich,
oj, uts, ìmîy, kìkîw.

Nuk uxuxp'é bokálob t'ok nuk ( ' ) u kìnìntán nuk t'ánob 
jínilob ta a kìlé'laj u kìnìntán unlip' noj patán kama': se'né, 
ma', te'é, ti'í, to'ó, bú'u, jì'ìska'b, ta’á.

- Chen tan a noj jun unp'é noj alás kadá a
  k'ìnìlesán u péte nuk bokálob sin ( ' ) i t'ok nuk
  ( ' ). Ye'ben a lótob i chinén lu ke u chelerílob
  undélob.

- Sákìn cha'k'ìb nuk t'an jíni u kìn'ìntán nuk bokálob
  sin( ' ).

- Sákìn cha'kîb nuk t'an jíni u kìnìntán nuk bokálob
 t'ok nuk ( ' ).

- Ts'íbìn tan a noj jun u péte noj t'an i tìnxín ajé a
  ts'íbìn lu ke yo u yìlé' a jujunp'é noj t'an.

- Ts'íbìn tan a noj jun nuk ts'ajíjob t'ok a jujunp'é noj
  t'an jíni a pojlí.

- Chen tu yabá noj jot'óm unxót' noj ts'ib káda a
  k'ìnìlesán nuk bokálob sin ( ' ) i t'ok nuk ( ' ).

- Chen unp'é noj pitsilt'án tan a noj jun, tsikí pìnté'
  a lótob, ubín u noj patán u chelerílob undélob.
- K'átben a wa'ye'jún u tìklénet a chen, si mach
  k'ajá a k'a ta a chen.

Noj pitsilt'án

Tsikí ch'ijká'b jínda noj pitsilt'án, irán kónde muk' u 
yìlé'.

It'obnán tan te'é.
Noj ochi'k'ín muk u yìró.. 
i noj ik':
u níkìn ke u níkìn noj te'é 
¡ Noj ik' !

Irán k'ák'a noj
u péte iskí sin ik'
Noj ák'ìb muk u jule'.. 
¡ Noj ik' !
u níkìn ke u níkìn noj te'é 
¡ Noj ik' !

Irán káche'da ya'án
noj ek' sin ik'
Noj ák'ìb jan ochí tan jam.. 
( k'ák'a ch'ijká'b uxé noj 
ja' tan pa' k'ak'á ch'ijká'b ) 
¡ nojik'
u níkìn ke u níkìn noj te'é 
¡ Noj ik' !

Noj kaxtrant'án a k'ak'á no 'í k'a a k'ìnìleskíntik noj
t'an kamá' noj náwatl i ta otro nuk t'an kamá' noj
yokot'án.

Noj k'ába' tì yokot'án

Tan noj ts'ib " Nuk yinkrélob tan noj kìjí tì ÚIe " u
kìnìntán nuk k'ába' ta unp'é o ta uxp'é noj t'an
káchichka kamá' ká'da:

T'an        U yìtlé'        Kìjí.

Olmékajob     yinkrélob tan noj kìjí tì Úle         ?

Komalkálku     noj otót tubá noj semét          yokot'án náwatl.

Kunduakán     kìjí kîda ya'án nuk p'et   yokot'án maya

Balankán      Bálun t'ok nuk chan    youkot'án maya

Tenosíke o
        Otot tubá a chu'yi'
Tonátsik       nok'        Náwatl.

- Sákìn otro nuk t'ánob tì yokot'ánob kamá' ta noj
  kìjí, ta noj k'ába' i ta k'uá'chichka, ts'íbìn yabá
  ka'án noj jot'óm.

- Ts' íbìn u péte noj patán tan a noj jun.

- Chen badá un xot' noj ts'ib káda a k'ìne' nuk
  t'ánob ta otro nuk kìjí o k'ìnìlesán jíni u sákìn
  najtìkî.

- Irán ke ya'án tìkî nuk t'an ta pìk'ìbí ke u kìnìntán
  noj t'an ta noj náwatl i noj mayat'ánob ká'da:

Náwatl    Kaxtrant'án       Mayat'ánob  Kaxtrant'ánob

kakawatl 

xitomatl 

kapuyi

cacao 

jitomate 

capulín

chom 

put 

num

piña 

papaya 

pitahaya

- Badá sákin tan noj gran pop jun ( enciclopedia )
  otro nuk t'ánob kamá' ta nuk k'ìnìlesip' ta noj
  kosína, kamá' u k'ába' tì yokot'án i ts'íbìn kónde
  yo u yìle' tì kaxtrant'án.

Najtìkî kì nuk kìjíla u kìnìntí u noj ch'únik ke káda u péte 
nuk aj nojála ta ototilbá ì'bíntik u noj patán k'a u chen 
t'ok u Iótob o t'ok u péte ni yinkrélob ( kristiánujob ) jíni u
kìnìntán tan u yotótchich. U péte nuk aj nojála t'ok noj
ch'únik u k'ak'á chelerílob ni patán tan kìji jíniba k'ín a Iaj 
o kuxtílob u k'ìlín ye'berílob k'uá'chichka nuk aj patawánob 
ke ajní uts ni kuxté, káda u péte bik'ít ch'ok a ye'bíntík u
kìné' ni jun i tì patán najtìkî u chen ubá noj winík, u 
kìnlerílob tìkî u p'isleránlob ni k'in, u kìnlerílob u tsikleránlob 
noj k'in káda u túts'e ni ují i noj k'in káda u pì'k'ínte noj 
pìk'ìbí i káda u pìskínte ché'chich k'uá'chichka ke tan jíni: 
ojní, jap'k'ín ajní u péte nuk aj kìnjún ke u jilerílob tìkî ka 
k'in u numé ni noj kométa pan ka'b i u tsiklerílob kánba jíni 
k'in, ché'chich kamá' mach u chelerílob yaj i a Iaj 
k'ak'a'no'ílob ke u noj tìm-án a k'oti asta 2 m, i 
ch'ilimtákob ta patán.

Noj sákìla tan kì kìjíla.

16

De yá'i a Iaj k'otílob nuk aj kaxtrant'ánob jínba k'ín ta 12
tubá octubre tan jap' tì 1492. U jak'Ieránlob u jín kì lótobla 
ka Ia'antákob tì patán kamá' u Iaj jìtsleránlob u Iaj
xuch'Ieránlob u péte k'uá'chichka kamá' u noj ta'k'ín 
( oro ) i u Iaj juleránlob tì ka'b ototilbá ke u chelerílob kì 
nuk aj nojála, a julílob nuk aj kaxtrant'ánob u ye'beránlob 
kì lótobla u noj kuxlélob kamá' u noj yajté i u péte 
k'uá'chichka yuyitáklob, u chelerílob nuk ototilbá u 
teskìnlerílob nuk sántujob ta u k'abìleskínte u péte nuj kaj i 
nuk kristianuilbá ke jíndaba k'ín a kìránlaj tan kìjí gran 
oloták nuk aj sub i nuk aj k'ìnti'yáj. Nuk aj kaxtrant'ánob u 
tìskìlerílob tìkî u péte noj yaj kamá' noj ts'ontabá 
(ts'onok'á ), noj tiwá, noj pìk; noj búya t'ok kì lótobla i u 
péte k'uá'chichka ke badá kandélajchich kiránla ke un
jap' mach uts Iajtík sámi nuk aj kaxtrant'ánob por ke mach 
num pìsì u kuxtélob k'a mach yoltákob u jileránlob u Iótob 
i un jap' uts porké a kì kìníla u péte u nuk mányajob, ta 
t'ok jínichich a kì sukpékìnla káchichka nuk kìjí a kì xéla.

- Badá andé a sákìn tan otro nuk júnilba kánba nuk 
  yajtélob u k'ìlín ch'íje tan kì kìjila, tsib'tn tan a noj 
  jun.
- Ts'íb'tn u péte nuk patán u chelerílob i ka' pìk'ín u 
  chelerílob.

- K'ìlín ts'íbìn u noj yajtélob u chelerílob tan kì 
  kìjíla.

- Ná'tìn irán kánba nuk patán u chelerílob ke badá kì 
  noxíp' pápob u cheleránlob t'ok.
- Chen unp'é noj bóno tan a noj jun káda a wìlé' u péte 
  nuk patánob u chelerílob a jujunp'é nuk yajtélob.

A kì kìné'Ia

U péte nuk yajtéjob ke a laj ch'íji pan ka'b tì
Mesoamérika ajní nuk Olmékajob, nuk
mayat'ánob, nuk Teotiwakánob, nuk Sapotékajob, 
nuk mixtékajob, nuk toltékajob i nuk astékajob.

Tu noj ch'íje ta u péte jíndalob nuk yajtéjob u yek'í
ubá káchichka k'in i káchichka kìjí. Yebeták u
tìk'lerílob t'ok u noj gran ch'íje i u chelerílob
k'uá'chichka tu kixtélob i yebeták u sìkteslerílob
noj gran ch'íje i otrontúlob u laj chelerílob búya t'ok
nuk aj kaxtrant'ánob.

U péte kristiánujob ya'ánlob tì kuxté pan ka'b u
kìnleránlobchich ta otro nuk kristiánujob k'a u
sakleránlob ni noj kuxtélob moj uts.

Nuk Olmékajob u ye'beránonla.

Tan noj ajní k'in ( preclásico ). A ì'bíntik u k'ába' noj na' 
patán ( cultura madre ) k'aj najtìkî u chelerílob noj gran 
patán ta u noj yajtélob ke de undélob u kìnlerílob otro nuk 
kulturájob ( yajtélob ) tan noj kìji Mesoamérika ke u 
p'islerílob kamá' u chelkínte noj p'isíl k'in ( kalendariu ) noj 
ts'ib, noj tsik ( conteo ) u noj k'inijé ta noj k'in i ta noj ja'. U 
chelerílob noj rey pop pam de ji'tún ke a pojlíntik tan noj 
kìji ta noj Venta tan kì noj na' kìjíla ( La Venta Tabásku ).

- Badá ts'íbìn tan a noj jun u péte ts'íbi ya'an yabá.

. A wìlé' andé ke a kì kìné'la u péte k'uá'chichka lu ke 
  yuyiták kì lótobla.

. U péte k'uá'chichka a kiránla u kìní u chen noj winík.

. K'átben a pap ka' patán u kìnlerílob t'ok u noj 
  noxip'pápob.

. Ts'íbìn kondé u kìnlerílob u cheleránlob nuk aj 
  kaxtrant'ánob jínba k'in a laj k'otílob tan kì noj kìjíla i 
  kónde u kìnlerílob kì nuk aj nojála ta undélob.

135

4693 CHONTAL 102-151.indd   135 10/26/06   11:11:56 AM



- K'átben aj noxi'ná o aj na' káche'da u chelkínte ni
  noj ye'e oloták o gran jîts'ìkna ta ni jo'yán tan a
  wotót o tan ni a noj kìjí, i ts'íbìn u péte noj
  k'uá'chichka u bisán tamá i káche'da u chelkínte,
  ts'íbìn tan noj jot'óm ya'án yabá.

Kì kìné'la chelkínte k'uá'chichka.

Kì nuk aj nojála tan ni ojní k'in u kìní k'uá'chíchka
ke u chelerílob tìkî u noj ye'élob, ché'chich u noj
alásob. Najtìkî u saklerílob káche'da u jélob u
cheleránlob.

- T'ok a wa' ye'jún sákìnla unp'é noj alás a chénla
  o u ìlìslerílob a noxíp'-pápla jíniba k'in ajnílob
  ch'och'óklob i ts'íbìn tan noj jot'óm ya'án yabá
  noj ts'ìktíp'.

- Tan otro nuk jun sákìn nuk " yokó k'ajalín ", ts'íbìn
  tan a noj júnchich i chen noj bóno ta noj "
  yokok'ajalín " ke a wìlé' andé ke gran pitsí.

Kì " yokó k'ajalínla ".

Kì noxi'pápla tan u noj t'ánob t'ok u noj lótob u.
yeleránlob nuk " yokó k'ajalín " ke a kubínIa moj
gran pisitákob ka' jínda:

Ta k'uá'chichka noj te' 
de jínchich u noj ch'ajté'

Ja' ke mach a wó a chen 
ìk'î tì bixé.

Badá andé sákìn otro nuk " yokó k'ajalín " ts'íbìn
tan noj jot'óm ya'án yabá, si mach a pojIén, 
k'átben a noxi'páp, a pap o a wa'ye'jún u tìklénet.

- Badá sákìn otro nuk t'ánob kamá' ya'án iskí tan
  otro nuk jun, ts'íbìn yabá u noj uxp'elíp' k'in u
  kìnìntán.

U noj uxp'elíp' ni k'in.

U péte k'uá'chichka a kì chénla u kìnìntán ka k'ín
u chelkínte kamá' nuk patán u yìlé' noj ts'ib najtìkî,
ka k'in a numí o a úti, kónde muk' u numé badá o
ya'án tì úte, kónde ujé tì numé pìskáb. O ujé tì úte.

- Na'tîn tsikí noj ts'ib u yìlé' yabá i ts'îbìn pìnté' ka
  k'in u kìnìntán: a úti, ya'án tì úte i jíni ujé tì úte.

1.- Kì nuk aj nojálaj u chelerílob nuk patán.

2.- Kandé a kì chen ts'ib badá.

3.- Nuk winkré u Iaj jélob tì patán pìská'b.

4.- Pìská'b a kì jéla kì lótìnla noj ch'únik. 

5.- Nuk aj Olmékajob u chelerílob noj " p'itsíl k'in ".

6.- Jíndaba k'in a kì k'ìnìlesánla noj " p'itsil k'in ".

7.- Kandé a kì jé' tu yotót aj ye'jún badá.

8.- Ik'ì a kì je kì mìné' kì noj buk.

9.- Aj Péku' u yustí noj ìmîy.

Ujé tì numé 
o ujé tì úte

Uje tì k'oté

- Irán ke nuk uxp'elíp' ni k'in u ye'bénonla ka k'in u
  numé k'uá'chichka.

Noj k'in u numé o ya'án tì úte, u ye'é' u péte lu ke
muk' u chelkínte badá kamá': " kandé muk' a kì
chen ts'ib badá ".

Noj k'in a numí o jíni a úti, u ye'é u péte lu ke jan
numí kamá': " k'ìbí a kì ché noj ts'ib ".

Noj k'in jini ujé tì numé o ujé tì úte, u ye'e' u péte
lo ke ujé tì numé táxto. Kama':
" Ik'ì a kì xe tì ts'ib ".

- Badá sákìn nuk t'ánob la'antá'kob tan ni
  k'uá'chichka k'in i ts'íbìn tu yabá ka'andá.

A numí, o 
jíni a úti

U buk'í

U numé o 
ya'án tì úte

muk' u bixé

Kì noxi'páp u yolkínte tan otót k'a u chen pitsíl ts'aji t'ok kì 
pap, kì na', kì chich i u péte u mámob jíni ya'Ia'anták tan-
chich kaj i tan otót. Unéba ya'an tì kolobán noxíp' i k'en u 
k'ajalín ya'án tubá, ke u Iaj kìní te a tìrí tì ch'íje t'ok u 
tsukúnob. Ni Noxip' ch'ajá u jin u numé k'in u chen ts'ají 
t'ok u mámob te u sukté tì patán. Te u k'oté tan otót 
jìkìkná u p'ulewá pan u pìchí k'a tikuw k'in u chen, ixuk'á 
tìnxín k'in u sukté tu yotot k'a u yúkun-ubá tan ap' ta u 
ch'e u muk' i de yáiba u k'átìn u buk'á t'ok u pa' ye'é k'a 
k'uxnák.

Te u yoché k'in kì noxi'páp u yajné tì múke i de yá'i u 
kolobán tì chumté pan otót k'a u chen ts'ají t'ok u péte bit 
bich'ok jíni la'anták tan otót. U ts'aykún pitsíl t'an tì 
yokot'án i tì kaxtrant'án, pitsíba u chen ts'ají ni kì 
noxi'páp. Ché'chich ch'ajá u jin u numé k'ín te u Iaj 
k'otélob u mámob tì wa'wa'né tan otót, u sijben 
k'uá'chichka u mámob k'a u ts'ónìn t'an u bit ch'ok 
mámob.

U pitsíl ts'ají kì noxi'páp

17

140

4693 CHONTAL 102-151.indd   140 10/26/06   11:12:04 AM



Ya'án yebé k'in kì noxi'pap u kìrìx-án t'ok u péte u 
mámob. Jíni mach u ts'ónajob t'an, k'a ni bit bich'ók puru 
ts'úp'ob, mach u ts'ónajob k'ìnkán te u tuskínte t'ok u na' 
o u pap. Ni noxi' yiník u woyé' u mámob k'a u chénob 
ts'ají i u laj k'ejpán a jujuntú k'a máni' sutwìnék u chénob 
ts'uplé. U Iaj kìntesíntejob káche' u Iaj xéjob tì patán, 
káche' u laj xéjob tì sákia tan nap', káche' u laj xéjob tì kìn 
jun tan otót tubá aj kìn jun, ché'chich u laj kìntesíntejob 
káche' uxé u chénob te uxé tì lótojanob o tì k'áxejob.

Ni noxíp' ya'án u k'ajalín k'a unélob u laj chíjob patán u 
péte k'ín tì cherá choj, tì cherá otót, tì pìk' ts'ín, tì pìk' 
ákum, tì pìk' oj, u péte lo ke u laj pìk'kán tan kì ká'bla ko 
yúte yokot'án.

Pitsí u ts'ají ni nuk aj t'ìbìrájob, nuk aj nojálob ché'chich ij 
ch'upímob, yuyitákob patán k'a u kìntesán u bit mámob; 
(ch'ok xi'ókob ).

- T'ok a wa' ye'júnlaj i t'ok a lótlaj chénlaj unp'é
  tobén ts'ají. K'a túts'ik uts jínbaj ts'ajidá ya xélaj a
  lótìn abálaj k'a mach a chénlaj bìbìlt'án i mach
  anéketlaj tì búya, i de yá'i ya xélaj a wìk'élaj untú
  aj nojá, k'a u chinén káche' u xe tì túts'e ni ts'ají i
  kache' uxé tì numé a jujuntú tì ts'ají ni a lótlaj.
- K'ajti-ínlaj chúne yaxé a ts'aykúnlaj.
- Bajka u t'ìbsén u k'ìb uxé tì numé tì ts'ají.
- ìrìlaj jìyp'éka óra ya xélaj tì ts'ají.
- ìrbénlaj a lótlaj ke u chénob úts yokot'án.

Káche' u chen untú aj nojá te u chen ts'ají.

Untú aj nojá te u chen ts'ají t'ok u lótob u ná'tìn
ubín chúne ya'án u yìlé' u lótob. Ní yinikdá mach
axí tì b'ib'ilt'án, ni tì kìrìxlé t'ok u lótob jíni ya'
la'antákob tì ts'ají.

Najtìkî ni aj nojá u xe u yìle' chúne u Iaj xéjob u 
ts'aykúnob. Ché'chich ni aj nojá u xé u Iaj ubín ni 
ts'ají káche'da u yìlé' a jujuntú u Iótob.

142

4693 CHONTAL 102-151.indd   142 10/26/06   11:12:09 AM



- Bich'ók tsikíla unp'é ts'ají ya'án ts'ibí tan a júnla u
  k'ába' " U pitsil ts'ají kì noxi'pap " i chénla unp'é
  lip' ts'ají lo ke a yina'tánla i ts'íbìnla yidá.

Káche' a kì yi'na'tánla chúne u yìlé' unp'é ts'ají 
ts'ibí.

Te ya'ánonla kì tsiké'la unp'é k'énel ts'ají a kì
k'átìnla chúne wìréka u yìle' jínba ts' ajidá ya'án
ts'ibí tan unk'é jun.

K'a a yi'na'tán chúne ya'ánet a tsike' yaxé a sákìn
najtìkî u k'ába' ni ts'ají i de yá'i yaxé a sákìn chúne
u yìlé' ni ts'ají mú'to a tsikbé.

Tan u k'ába' ni ts'ají ya kì xéla kì yi'na'tánla chúne
yo u yìlé' tan un som ts'ib, kaíniba ya kì xéla kì
ts'aykúnla kóne u yìlé', i de yá'i u páse un lip' ts'aji.

Un lip' ts'ají u yúte lo ke yo u yìle' na' ts'ají, tan
unp'é jun.

Nó'on ( kìné )

Kì lot 

Nó'on ( kìné ) 

Kì lot 

Nó'on ( kìné ) 

Kì lot

Káche' u yúte unp'é ts'ají tók kì lótla

TS'AJÍ: U péte t'an jin u yúte t'ok cha'tú, uxtú, chintú
     o más kì lótobla. Te u ts'íbìnte ni ts'ají u
     ts'ibkán najtìkî unts' ít yo ch'ok ráya, a 
     jujuntú ni yinkrélob ya'ánob tì ts'ají.

. Bá'a ya xéla a chinénla káche' u ts'ibkán ni
  " ts'ají ".

IXÍK       ¿ A tojí a bet tan otót tubá aj chóno ?

YINÍK       ¡ Machtó kì tojó !

IXÍK        ¿ Tuxtubá máchto a tojó  ?

YINÍK       ¡ Mach'án ta'k'ín tìk'á !

IXÍK        ¿ i a wotót a Iaj xupí tì tojkán u túriba ? 

YINÍK       ¡ Nun k'ìbitó undé !

- Chénla unp'é ts'ají t'ok a lot i ts'íbìnla yidá.

Unp'e ts'ají tubá untú aj chóno i untú ixík ( ch = aj
chóno, I = Ixík ).

Ch :- Yidá ya'án tì chonkán buk.

I :-   Peru mach kuyí si ya'án buk, jíni a kì sákìn. 

Ch :- Ya'án buk ta u péte xíktak jíni u sákìn buk.

I :-     Ya'ánon kì sákìn buk tubá k'it'ók k'a máni' an u buk 
    tubá.

Ch :- Mìnbén a wit'ók chap'é o uxp'é buk.

I :-   ¿ Káche' a wí ke kit'ók máni' an u buk ?

Ch :- Anéba mú'to a wìlé.

I :-     ¿ I si mach u táwa ?

Ch :- U péte buk a Iaj úti t'ok u p'isi'Iíp' k'a u táwìn ni yiník. 

I :-     Bá'a semá' u kolobán cha'p'é buk tubá ni k'it'ók.

Ch :- ¡ uts ! Bá'a ¿ ya xe a mìné' ni buk a mach a xet a 
   mìné' ?

I :-     ¡ uts pues ! chonbénonchich uxp'é buk k'a xík u 
   ná'tìn xojé ni k'it'ók.

-Chénlaj unp'é ts'ají t'ok a lótobla i ts'íbìnla tan a 
  júnla.

-Bá'a bich'ók, ts'íbìnla yidá, tu yabá a júnla si
  andélaba a k'átìnla k'uá'chichka i k'ìnî a k'ala
  sutáts'intik u péte lo ke andéla ya'ánetla a
  chénla.

Lo ke u k'átìn, a wì'bén.

-U péte lo ke u k'átìnte a kì yina'tánla chúnde u
  yolín untú ch'ok aj lo', untú ixík, untú yiník. U péte
  Kìnélaba a kì chénla ts'ají t'ok ni yinkrélob jin u
  k'átìn k'uá'chichka. Kì yina'tánla chúnde u yìlé' ta
  kìlbénla si kì lotínla o mach. Si ya kì jéla
  kìlbénla káche' ujé u chen k'uá'chichka, undéba
  ujé u yìlé' si ujé u lotínonla.

146

4693 CHONTAL 102-151.indd   146 10/26/06   11:12:17 AM



- Ts'íbìnla yidá u péte pìk'ìbí jíni u yúte t'ok ni k'ex,
   ché'chich k'uá'chichka ye'é o (we'é ).

Noj k'ex tubá k'uá'chichka ( chá'chikone ).

Ajní ajní u yúte no k'ex, k'a mach ajní kì ta'k'ínla, u
péte kì pìk'ìbíla ( jut te' ) a kì k'exé'la, si mach'án
unp'é pìk'ìbí tìk'ála a kì k'átbenla kì lótla,
kìnélaba a kì bénla otro nuk jut-te' jíni ya'án
tìk'ála, káma':
- A ì'bénon cha'k'îb a pa' ixím, kìnéba a kì je kì
   bénet unp'é kílu de bú'u.

Un jap' k'in untú noj winík tu noj kìjí San Kárlu a ch'oyí 
isapánto, a bixí tì paletería ta u pa'sen ni noj tsuk karrítu 
taj chon paléta k'a u kìnìntán u péte u noj ch'ókob 
la'anták tan u yotót, a k'otí tan paletería u k'áti, i a ì'bíntik 
unp'é noj tsuk karrítu, p'o'ó tìnxín noj tsuk yánta, u k'ìlín 
p'ití í u pokí uts, u tusí tìnxín noj yélu t'ok ats'ám tamá, i 
pìska'b u tìk'bí noj sijíp' sìk jun tamá, i de yá'i u k'ìlín tusí 
nuk paléta t'ok u noj jîts'ìkna de k'uá'chichka ke u túlesi; u 
pa'sí tu noj yex noj tsuk nok', u tsúki u noj ti' pam i u 
ch'ujna'tí tì cha'núm, a bixí tu noj bijí noj ch'uj tan kaj, a 
numí u ch'ujulchénuba i a bixí tu bijí tan noj kìjí noj Báyu 
káda u chonkínte ni gas, ya'i a kolobí u ch'e u muk' i u 
ná'tìn irán ni ch'ókob, Iaj chumutákob pan noj wi'te' u 
Iukleránlob ni buch' t'ok u noj mìts'k'îb, ke káda u yìrí ke u 
pa'sínte tan pa' nuk buch' maj ch'och'oktáklob, ke a 
k'ák'a u ch'a'alesí ni u jin ke u yìlí che' jíni: " ík'ì a kì jé tì

Aj chon paleta
Noj ch'ilim aj lo'

18

k'oté tì cha'núm, kìjé kì tìsén ( tuskún ) kì noj tsuk mìts'k'îb 
¡ kìjé kìrán si a kì Iuké' tìkî ".
Che'chich uchí, a k'otí k'in pìská'b isapán a numí uch'é u 
noj karrítu, u but'í, u ch'ujulchí-ubá i a bixí noj ánkre tu b'ijí 
noj Báyu ke a k'otí isapánto a chunwìní pan noj wi'té' u 
pa'sí tan u noi chim un xot' noj tújen sébu, t'ok u noj 
mìts'k'îb u k'ìrin lìkí i u tekí u jóbìn noj cháján i u tek'í u 
pam ke u tìk'í u yìle' che' jíni " A kì pap señor San kárlu; 
kótik kì luké' noj aj básuba, kì pap ya kìjé tì k'oté kì ts'ìbé' 
noj chìp' ta' wok ! " de yá'i ke u yìlí che'jíni u julí noj 
mìts'k'îb tìnxín noj pa' ke a kolobí ch'ijkáb u pítìn ke 
jínchich toba u tìk i u jolbén yabá ja; undé u yìrí u tìk'í u 
ná'tìn jólìn ke a k'otí tu ti' noj pa; u ch'o'í ke u jirán noj rey 
pop aj síts'ìk, ke maj yo u túts'e ke u ch'oni u tìk'mek'é i u 
pa'sbén noj mìts'k'îb ton ti; i u yìlí che'jíni. " ¡ A kì pap, jíni 
a kìlbét-ba kì pap, mach toj undé !" jínchichto muk u yìle', 
u ch i noj síts'ìk u tìk'í gran muk' ubá ke a bixí tì cha'num 
tan ja' ( a puts'í ), ke a taj kolobí no aj chúk'a t'ok u noj 
mìts'k'îb tu k'ìb ¡ u yìlí che' jíni. " ¡ A kì pap, mach awí alás 
kìrá kì pap ! ".

a).-

b).-

ch).-

Kì sìyé'Iaj noj páti.

Unp'é noj " sìy páti " u kìnìntán noj ts'ib káda a kì
jéla kì sìybénla u pat, káma' noj bij k'a mach taj
ìtíkonla káchich unp'é noj " sìy páti " káda a kì
jéla kì k'átìnla k'uá'chichka u kìnìntán nuk "
k'átom " káda jíni a kì jéla kì k'átìnla u p'áltìn u
péte jíni gran kólba kubínla.

-Chen uxp'é noj " k'átom " káda ajé a kìnìntán
uxp'é noj pataníp' a k'ajti'í. Woyó-abála de a 
unk'ìb k'a a chénla uts, ká'da:

Káma' untú noj aj ye'jún: T'ok u bit aj kìn jun, ke káche'da u 
k'ák'a kìnleránlob.

a). ¿ Kánba nuk aj kìnjúnlob u k'ák'a kìnleránlob ?
b). ¿ Kánba nuk aj kìnjúnlob u k'ák'a mach u kìnleránlob ?
c). ¿ Kánba nuk aj kìnjúnIob ch'ilimtákob ta u kìnleránlob
         jun ?

-Badá chen andé otromp'é noj " k'átom " káma'
  ya'án iskí.

Untú a lot: k'átben káche'da ya'án u noj íts'ìn tan u yotót.

Si andé a ì'bíntiket noj patán ta noj ch'únik ta a noj
kìjí ¿ Kónde a wìlé' ke ajé a chen ?

. Badá wpyó-abála de a uxuxtú. Sákìnla unp'é noj
  pataníp' káda ajéla a chéla unp'é noj "sìy páti "
  t'ok u noj k'átom.
. Sákìnla noj yinkrélob o ( kristiánujob ) kónde
  ajéla a k'átbenla.

Sákìnla noj patán káma' noj k'uá'chichka mach u
kìnìntán a kìjíla. Irán k'a mach a najyáketla
(nayesánla ) ke a k'ìlinchénla unp'é noj " sìy páti "
k'a túts'ik uts.

Uts a chénla noj k'átom káma' jínda:
¿ Kánba nuk serbísiujob u kìnìntán a noj kìjí ?
¿ Kónde a wìlé' andéba k'a ajnék uts tak nuk serbísiujob ? 
¿ Kánba nuk serbísiujob ( patanip' ) gran k'ìnî ?
¿ Kánba noj búya u kìnìntán a noj kìjí ?

- Sákìn otro nuk ts'ib tan otro noj jun, ts'íbìn tan a jun, tsikí,
wa'wìnén káda an nuk síknujob, k'a a ch'e a muts'-ik'.

Nuk púntujob ( . ) t'ok noj kóma ( , ).

Nuk púntujob t'ok u noj k'áxe ( . ) U kìnìntan noj síknu ta
noj kaxtrant'án káda u yelé' ke yá'i u xupó
noj k'ajalín ya'án ts'ibí tamá nuk jun. I jíni lo ke ujé u tìk'é
ujé u kìnìntán noj ts'ib t'ok otro nuk k'ajalín.

Nuk púntujob tu xupiba ni ts'ají, u yìlé' ke jan xupí u péte
noj ts'ib t'ok u péte nuk k'ajalín (u péte noj patán ).

Num kóma ( , ) u kìnìntán noj síknu ta noj t'an tì kaxtrant'án
ke u kìnkínte káchichka káma' ta a kì tsikbénla t'an por
t'an.

-Tan noj ts'ib ya'án yabá jó't'ìnla de chìk nuk púntujob
  t'ok u noj k'áxe' i jó't'ìnlachich de k'ìn nuk púntujob tu
  xupibá ní ts'ají, i nuk kóma ( , ) de ik'.

Nuk aj yokot'ánob

Jínba k'in u péte yinkrélob u chi xìmbá k'a u mìnleránlob. U
kìnìnterílob u noj tsimímlob aj Frech' t'ok aj Chílu', undélob kóchich
tan jíni noj kìjí u chelerílob t'an tì kaxtrant'ánob. Ke de yá'i u péte
kristianujob ( yinkrélob ) u chelerílob t'an tì yokot'án ta noj kìjí, ta noj 
na' kaj Tabásku.
Badá, jíndaba k'in, mach ts'itá' kristiánu káma' kandéla a túts'onla 
tan ni kì noj kìjíla por bixíkonla tan noj na' kaj ta kì sákìnlaj ni 
patán.
Badá u péte ya'ánonla kì chénla t'an tì kaxtrant'án, ché'chich noj
yokot'án.
¡ Che'chich a kìlbén kì lótla ke mach kì nayesánla t'ókob kì noj
yokot'ánla.!

- Sutwìní a tsiké' noj ts'ib " Noj ch'ílim aj lo' " k'a a irán lu ke 
  u yìIe'.
- Sákìn tan otro noj jun noj k'ajalín káche'da u tuskínte 
  unp'é noj ts'ají tubá ìlìk'íjob. Ché'chich káche'da u 
  tuskínte unp'é noj pitsíl ts'ají. Ts'íbìn tan a jun.
- Irán káche'da ya'án a jujunp'é nuk ts'ají mú'to a tsikbélaj. 
- Tsikí pìnte' a lótob i wubín lu ke u chelerílob undélob. 
- Chénla unp'é noj bóno ta jíni noj patán más uts.

Lu ke u kìnìntán nuk ts'ají tubá ìlìk'iíob i nuk yokó 
ts'ají tubá yinkrélob.

Nuk ts'ají tubá ìlìk'íjob ( animájob ) u kìnìntán nuk
ts'ají tubá p'ísintik t'ok nuk yets', t'ok kì wák'ola
( ts'ibí o mach ts'ibí ) . Ilotíchich nuk pitsíl ts'ají, ke
káda a kì tsiké'la u ye'bénonla unp'é noj k'ajalín
uts káche' a túts'onla najtìkî, noj kuxté pan ka'b.

Noj kuéntu ( pitsíl ts'ají ) u kìnìntán unp'é noj ch'ok
ts'ají ta unp'é k'uá'chichka, peru gran toj o
k'uáchichka ke u tìré tan kì k'ajalínla, káma' a kì
pìpì'ìle'la. U kìnìntán u péte noj k'ajalín k'ìnî tan
ni pataníp' káma' nuk presonájelob, noj k'in káda u
ts'aykínte, lu ke u numé i u xupibá nuk yokots'ají.

1.- Noj wichu' u cheleránlob k'ux ák'ìb. 
2.-         u mukté yabá ka'b.
3.-         u ch'íjelob tan pa'.
4.-         u cheleránlob patán tan jam.
5.-         u chonkinte tan u yotót aj chóno.
6.-         u k'uxi noj kuxú ja'ás.
7.-         u yile tan jam.

Noj k'ába' t'ok otro unxót' noj ts'ají.

Noj k'ába' u kìnìntán unxot' noj ts'ají káda ya'an
untú yinkrélob ( kristianujob ), ìlìk'íjob o
k'uá'chichka. Ká'da:
Kì pap u luké' buch' tì noj pa'.

Otro unxot' ts'ají u kìnìntán lo ke u chen ni k'aba'
ká'da:
Kì pap u luke' buch' tì noj pa'.

Noj t'an k'ìnì ta noj k'aba' u yelkintechich
sustantíbu.
Ka'da: Ni yiník u chen xìnbá tan bíj.

Noj t'an kìnî lo ke u chen ni k'ába' u kìnìntán noj
bérbu, ká'da:
Ni yiník u chen xìnbá tan bij.

- Ts'ìktesán nuk ts'ají ya'án tu yabá a júnla; ì'bénla
  u k'ába'.

Kì noj otót u kolobán moj nat.
kì noj wíchu' u        ye'é
Aj Sí be' u         ixík ta patán
Kì pap u         ni noj si'
Aj Frech' u         pa' ts'ak
Aj Karlu' u         k'uá'chichka.

-Chen t'ok a k'ajalín i ts'íbìn lo ke uchén ni " k'ába'
" ( sujétu )

Ká'da:

- Kì lótobla u chelerílob noj gran jo'yán.
- Aj Juánu'
- Kì chich 
- Kì ja'án
- Aj síbe' 
- Noj tsuk
- Noj mut

- Chen t'ok a k'ajalín noj k'ába', k'a a ts'ìktesán lo
  ke ya'án ts'ibí i lo ke u chi noj k'ába'.

Kì íts'ìn a bìk'tí por noj wíchu'.
Aj         u mìní u noj xìnîp'
Tan         ya' Ia'án ototilbá.
Nuk         u cheleránlob patán tan jam.
Kì         u buk'sénon káda kì k'oté
Aj         a pási najtìkî tan u yotót a kìn jun.

- Ts'íbìn nuk berbu tan ts'ají.

Tan kì kìjí t'ókob a Iaj k'otílob nuk aj " se'tíjob " ke u péte 
ni kristiánujob a Iaj k'ojtílob u jileránlob káda u Iaj 
cheleránlob patán ta u wa'ats'Ieránlob u noj ototilbálob u 
laj tuskelerílob de k'uá'chichka nuk bik it animájob 
( ìl'tkijob ) ke mach a kì kìnìntánla tan kì kìjíla t'ók'ob. A 
chelberíntik a jujunp'é u noj otót nuk aj artístajob 
ché'chich ta nuk animájob kìrìxtákob tan noj gran te'é ta 
otro nuk kìjí káma' Africa, ke káda u pételob nuk 
kristiánujob u wa'télob u k'ìlín chinleránlob.

Un jap' k'in tan kì kìjí, ch'oka'Ió'onto a Iaj k'otílob nuk aj " 
se'tíjob " a túts'on ( páson ) mukú tan kotót, a bixón noj 
ánkre kadá a Iaj k'otílob i ke kirán ke muk' u Iaj jáke tan ni 
noj tsuk kamión, káda a'kubí kúts'i noj tújema ta u péte 
nuk kristiánujob muk' u Iaj jáke, ché'chich káma' u péte noj 
animájob káda u péte ni noj kristiánujob, jíni mach u Iaj 
múkelob i káda u'bínte noj kuxú ye'é noj animájob, 
ché'chich a numí uxp'é k in ke u cheleránlob patán tan 
kìjí, a kubí de yá'i ke tu yoché k'ín ke a Iaj puts'íob cha'tú 
nuk bálumjob, ke káda u lotínte u péte nuk kristiánujob

Ch'a'elíp' ta kì kuxtéla tan kì kìjíla.
19

tan kìjí, ke k'otíkob u pìmleránlob i u k'echleránlob u Iaj 
jélob tì tojleránlob; a Iaj bìk'tílob ke u péte ni kristianujob u 
Iaj ch'im-mìklerílob u yototlób k'a mach ochík tamá noj 
bálum, perú ajní winkré t'ok u noj muk' ke a túts'i pìjná o 
tan kaj u sakleránlob t'ok u noj ts'onbálob i otrontúlob t'ok 
u noj kamiónjob i t'ok u noj sum Iìkìtákob tu noj 
pechkémlob ke a numí noj ochí k'ín t'ok noj ák'ìb ke 
isapánto aj pojlíntik nuk bálumjob tan noj bij tu páse tan 
noj kaj u k'aba' noj Eskaléra, kada ya'án u noj otót aj kìn 
jun ta bit ch'och'okájlob ke muk' u Iaj t'ìberánlob iskí noj " 
maya " kada bojte'e-án. De ya'i u jíri winkré jílob muk' u 
Iaj sakleránlob, untú u jich'í tu noj Iuk'úb, otrontú u jích'í tu 
noj ok ke a laj pìykíntik t'ok noj kamionéta, ke por más 
muk' a pìykíntik mach u laj chílob trebé u jìksleránlob, u 
jilerílob ke mach u cheleránlob trebé a sìmsíntik a jujunp'é 
t'ok'unp'é noj tíru tu noj pámlob i ke de ya'i a k'otílob u 
noj yum ta noj bálum u chiníjob ke jan laj chìmí nuk 
bálumlob, u tìklerílob noj úk'e porke gran chojtákob u 
mìmlerílob i u yelerílob ke t'ok jíni u kìnìnteránlob u noj 
kuxtélob káchichka ni kìjí.

1.- ¿ káche'da a noj ts'ìkìl k'ába' ?

2.- ¿ Kónde gran a wólba a chén ?

3.- ¿ Ko káda uts o mach uts u jirkínte noj televisión ?

4.- ¿ Káche'da a wìlé' ajnék uts noj programa ta noj 
   televisión ?

5.- ¿ Jìyp'é k'í n a wìlé' ajnék u kìnìntán bijch'ók aj chúk'a' 
  ta u yirán noj televisión ?

6.- ¿ Kánba programa ta noj televisión k'ìnî ta u jirán bit 
  ch'ok aj ch'úkalob ?

7.- ¿ Kánba programa ta noj televisión mach k'ìnî ta u jirán 
  bit ch'ok aj ch'úka'lob ?

8.- ¿ Kánba noj komersialjob mach utsták ta bitch'ók aj 
  ch'ukalob ?

Kì chénla noj k'átìn k'a kubínla noj ts'ají ta
winkrélob

Unp'é noj " Sìy páti ",u kìnìntán u péte noj ts'ib
káda a kì jélaj kì sìybénlaj u páti, káma' noj bij k'a
mach sìtíkonla.

-T'ok jínda noj " sìypátí " ya'án yabá, chen unp'é
  noj k'átìn t'ok untú noj yinkrélob jíni a chen
  konosé o ta a wíts'in o a tsukún. Ts'íbìn tan noj
  jot'óm u pete lu ke u yelbénet.

- Woyóla-abála de a uxuxtú i sákìnla unp'é noj patanip' 
  k'ìnî ta a chénla unp'é noj k'átìn tan a kìjíla.

- Sákìnla noj kristiánujob ( yinkrélob ) pnilob a jéla a 
  k'átbenla u péte.

- Chénla unp'é noj " síypáti " k'a a chénla uts.

- Kánba jínba k'in a tsubsénla, tusúla u péte nuk 
  resultádujob i ye'bénla a lótobla ta otro noj woyóm.

9.- ¿ Káche'da a wìlé' ke nuk pápob ta bijch'ók u 
  cheleránlob k'a mach u k'ák'a jileránlob noj 
  televisión ?

10.- ¿ Kánba patán o alás a wìlé' andé ke yo chelkínte k'a 
    mach u jirkínte noj televisión. ?

- Chénla unp'é noj " tusult'án " t'ok u péte nuk t'an
  tì yokot'án i tusúla t'ok nuk létrajob ya'án iskí.

Kóla kì tuse'Ia noj t'an

Noj " tusult'án " u kìnìntán noj jun káda ya' ts'ibiták
u péte noj t'an, t'ok u péte lu ke yo u yìlé' a
jujunp'é i ka pìk'ín k'ìnî.

Ta a chen unp'é noj " tusul tán " ajé a chén:

1.- A tusé' uts noj t'an t'ok nuk Iétrajob tì yokot'án.

2.- Ajé a wìk'é noj t'an t'ok noj abreviatura, si k'ìnî.

3.- Ajé a sákìn si ixík, oj aj lo'

4.- Ajé a sákìn si u kìnìntán otro nuk t'an jínchich u yìlé' o 
      mach jinichich.

- Ts'íbìn u péte nuk t'an jíni u bisán nuk létrajob ka' jínda: 

    a - ì - b - ch - ch' - d - e - i - j - k - k' - l - m - n - o - 

    p - p' - r - s - t - t' - ts' - u - w - x - y .-

-Ba'dá tusúla tan a júnla i sákìnla mas t'an.

   * ch'á'ela ( escenifica )

- Untú kristiánu u túts'e ti áwìt porke u k'uxkán tan u ti' u pusik'aI. 
- U pojlén u lot i u k'átben kónde u k'echí.
- U bísan tan u yotot aj ts'ákela, káda uch'é untú ij kìnîn k'ojpán sin
  unp'é módo ta patán.
- U jup'kínte no aj k'ojpán tamá noj otót káda ujé ti p'okínte, u
  ch'a'eskínte pan ts'en i noj doctor u chen komo ke ujé u p'o'e; u
  pa'seben u péte k'uá'chichka tan u noj ntk' najttkì jup'ú tu pat noj
  aj k'ojpán k'a mach irkák káda muk' u pa'sínte; káma': noj muk 
  píyo; tsuk semét, jun, te; Iáux, u péte k'uá'chichka, k'a u Iaj 
  sinla'irkínte ke u pa'sínte tan u noj nìk' ta noj aj k'ojpán ke mach u 
  y'tktá áwìt káda ya'án.

Kì ch'a'esánla kì jínla.

Unp'é noj " ch'aélesip' ( escenificación ) u kìnìntán noj 
obra káda u cheleránlob patán nuk aktórjob káda u 
cheleránlob t'an i u nikleránlob ubálob k'a u jileránlob u 
péte ni kristiánujob i u yubínlob lo ke u yile'ránlob.

- Jínba k'in an ni " ch'a'elesíp' " ( escenificación ) u
  k'ìnìleskínte unp'é noj " ch'á'ela " ( escenario )
  kìjí kadá laj tuskínte kama' t'ok u péte noj pisilip'
  k'a u jirkínte uts noj obra jíni ujé tì súbinte pìnte' u
  péte noj kristíanujob.

- Kándéla kìjé kì bénet noj k'ajalín ta unp'é noj " 
  ch'a'elesíp " noj t'an noj pitsilíp' ta noj kìjí i noj buk 
  ajéla a xojé'Ia káda ajéla tì túts'e andé ajé a 
  chen, káchichka a wo a chen.

- K'ák'a sutwìní a chen noj patán i sutwìní a wìlé'
  noj t'an, de yá'i chen noj " ch'á'ela " pìnté' u péte
  nuk kristiánujob.

. De yá'i ke u xupkínte ta tì chuykínte u noj nìk' no
  aj k'ojpán u wa'té, u yelbén k'a dios noj doctor i u
  bixé ch'a'á ujín.

Nuk kristianulob u k'ìlín cheleránlob si káda u
p'okíntik u chelkínte t'ok noj k'ajalín ta noj teatru
t'ok u yéts', káma': a wìk'é unp'é noj rey pop
( lámpara ) tu pat a k'ojpán, de yá'i a wìk'é unp'é
noj sìsîk nok' pìnte' noj kristiánujob, k'a túts'ik noj
yets' pan noj sìsîk nok'.

- Bonóla yidá káche' a wolínla túts'ik ni " ch'á'ela" 
  tubá ni teatru.

- Ba'dá chénla unp'é noj " ch'á'ela" i ts'íbìnla yidá 
  káche' ajé a chénla i ko k'ába' a jéla a wì'bénla.

Un jap' k'in tan kì kìjíla t'ókob a chelkíntik u noj k'inijé noj 
ts'in por noj ch'únik aj Tomás Garrido ke u kìnìntí kì kìjíla 
t'ok u péte ni patán ta u péte ni winkré, jínba k'in u péte 
kristiánu u k'ák'a chelberíob u noj k'inijélob u péte nuk 
sántujob káda noj ch'únik mach u tobén ìrí lu ke u 
cheleríob kì noxi'pápla, de yá'i u yelbí u noj soldádujob 
ke sep' pulkák u péte nuk sántujob porke jinilob mach'án 
u noj kuxté pan ka'b i u yelí si gran kólbala ni jo'yán undé 
ujé u chen t'ok u péte nuk kristiánujob ta u péte noj na' kaj 
Tabasku i ke u jélob tu woyleránlob ubálob tan unp'é noj 
kìjí káda u péte noj kájilba mach u kolobesán k'ák'anat, 
ché'chich a numí k'in ke a jujunp'é nuk kájob t'ok u noj 
kristiánujob a laj k'otí tan kìjí Sentru t'ok u péte 
k'uá'chichka kuchuták tu pat, tu pechkém i tu k'ìb, káma' 
noj pìk'ìbí, káma': noj ákum, ts'in, juk, wolja'ás, ja'ás, 
aránxax, ich, mánku, ts'umúy, aj wìch: Ché'chich káma' tìkî 
bit ìlìk'í káma': noj múlu; aj tse' ( aj ken ), tsimím, bek'ét,

Jo'yán ta noj ts'ín.20

wíchu; aj tentsusé, chimay, aj chíku; ché'chich 
k'uá'chichka u péte nuk k'enelesíp' ta tì patán, u k'ìnkínte 
tan otót i ta tì k'uxkán káma': noj tsájela t'ok noj tikín 
tsîmìlì t'ok chij ke de yá'i a julí u woyleránlob u bálob 
mach untú kristiánu ke u chelerílob ák'ot t'ok noj son ke u 
k'ìylerílob ch'ókob ta noj kìjí Nakajuka káma': noj aj jústa 
ìmîy i noj aj kun pìchí ( jìts' jobén ), káda u pételob a 
k'ák'a ch'a'elesíjob ujín por noj jo'yán. U jirí noj ch'únik ke a 
k'ak'a k'otí ni noj ts'ín u ye'bí u k'ába' noj " Jo'yán ta noj 
ts'in " ché'chich u jirí ke ajní pitsíl ij chúk'a, u yìlí tìkî ke 
ajnék untú, u chen representá noj jo'yán i u ye'bí u k'ába: " 
Noj pitsíl nich mas pitsí tan kì kìjíla ": Ke ché'chich atí che' 
jíni noj jo'yán ke u chelkínte a jújun jap' pìská'b a 
k'exberíntik u noj k'ába' por otrojob noj ch'únik i aj jo'kíntik 
u k'ába' ( Exposición Tabasco ) i de yá'i a k'atberíntik noj 
kìjí káda ya'án badá noj, porke u bisán u k'ába' aj Tomás 
Garrido Canabal" badá mach nat t'ok a k'axkíntik u péte tì 
noj, porke noj ij chúk'a tan noj kìjí Tabasku 2000 i u k'ába' 
ni jo'yán ( Exposición Tabasco 2000 ).

Tan kì kìjíla noj ch'únik jínba k'in u yìlí pulkák u péte nuk
Sántujob k'a u péte kristiánu mach u cheleránlob ni jo'yán
ta u noj yum ta noj kaj, jíxtrok'a u jok'í kristiánubjob ta u
péte nuk kìjí k'a chelkák unp'é noj jo'ján kóchich ta unp'é
jap' k'a u péte kristiánu mach u jak'eskínte ujín káda
la'anták tì patán tan jam.

Tan jo'yán noj ch'únik u k'ìlín yáki u péte noj ye'é ke u
bislerílob u péte nuk kìjílob káma' noj aj juj t'ok ts'in, juk' i
kuxú ja'ás, ché'chich noj sájìp' ìjín ( juts' ) i noj ìjín t'ok juk',
ts'ín i kuxú ja'as, sits'ák, pìkto'buch', xex, míts'it, i
k'uá'chichka ta tì k'uxkínte ke jínba k'in a k'otílob nuk aj
kaxtrant'ánob por noj bijí noj pa' tì noj Grijalba ta u
lotleránlob nuk ch'únik ta noj patán noj na' kaj Tabasku
t'ok noj gran kaj Méxiku, a k'otílob t'ok noj na' gran jits'ó ke u
jílerilob ni ye'é tusuták pan pìyté' u k'atlerílob ka ye'é
jínilob, i a ìlberítik i u yelerílo ke mach u k'uxléranlob de
jíni, de yá'i u yubí noj ch'únik u yelbílob u pitlerán ke ujé tì
sìmsínte nuk múlu' k'a u chelbéríntik u noj ye'élob. Nuk
ch'únik u jok'í nuk soldá-ujob ke u yelbílob tu chikín mukú
ke bixíkob u sìmsleránlob ni noj aj ma' ( utsí ) ke u k'ìlín
chelkíntik t'ok k'uá'chichka, u bínte u k'uxleránlob 'nuk aj
kaxtrant'ánob. Ché'chich a chelkíntik, a'bíntik u
k'uxleránlob i u yelerílob ka kósa jínda muk' kì k'uxé'laj
gran pap jîts'ìkna, i noj ch'únik u yelbí: ye'éla, ye'éla,
taxto a kì jéla kì ts'aykúnla. De yá'i tu xupó u ye'bí ke
jínob u k'uxlerílob no aj ma' (utsí ) i u yubílob nuk aj
kaxtrant'ánob ( ts'ul ) u teklerílob xej peru mach a túts'i
( sutwìní ).

Noj jo'yán tan kì kìjí.

- Ná'tìn ts'íbìn káche'da u chelkínte ni jo'yán ta nuk
  aj chìmenbá ( las-ánima ) tan a kìjí i ka ye'é u
  k'ìlín chelkínte i de yá'i chelbén u noj bóno yabá.

- Badá andé ajé a wìlé' ka' jo'yán u chelkíntë tan a
  noj kìjí ta u péte noj jap', ts'íbìn tan noj jot'óm k'a
  k'in u chelkínte i kónde u biskínte tì chonkínte
  yá'i, i káche'da u chelkínte.

patán         pa'

tan          t'an

Kì najyesánlaj noj ts'ib.

- Noj yokot'án u kìnìntán u noj Iétrajob ke t'ok jin u
  ts'ibkán u péte noj yokot'án káma' jíni a kìlé'Ia i a
  kì tsiké'Ia tan jínda noj jun.

- Tan jíndaba jun a kì jéla kiránlaj un lip' ta u péte
  ke u kìnìntán; káma' noj ( a'a-e'e-i'i-o'o-u'u-t't. )
  ke káda u ts'ibkínte uts u kìnìntán noj k'ajalín o
  k'ìnî ta tì ts'ibkínte uts noj t'an káda:

ja'as         me'én  bú'u’    to'ó    ch'a'á 

ye'é         ti'í   mu'unumé   p'o'ó   ma'án

je'én         ta'án   te'ém      Ia'ám   i'ík'

p'a'á        ch'a'á  che'én    te'é     k'u'ú

ya'ánon        ya'án           bá'a    kuché'et    ma'

-Ts'íbìn yidá u péte
  noj t'an jíni mach u
  bisán ( , )

Ts'íbìn yidá ( widá ) u
péte noj t'an jíni u
bisán noj ( , ).

- Badá chen unp'é noj ch'ok ts'ají ( kuéntu ) tan noj
  jot'óm ya'án yabá káda u k'enelesán noj t'an a jirí
  najtìkî, o sákìn otro nuk t'an si k'ìnî.

-Ts'íbìn tan noj jot'óm nuk ts'ajílob t'ok noj t'an
  ya'án najtìkî.

- Chen unk'ìb nuk ts'ajílob ke u kìnìntán noj t'an
  tan u noj " k'ába' ".

- Chen unk'ìb nuk ts'ajíob ke u kìnìntán noj t'an lo
  ke uchén noj k'ába' ( Predikádu ).

1.-

2.-

3.-

4.-

5.-

1.-

2.-

3.-

4.-

5.-

- Tan a noj jun chen unp'é noj k'ay, sákben u noj
  tóno, ìlbén a lot a k'ìyé' t'ok.

Kì chénla k'ay

Najtìkî kì nuk aj nojála u chelerílob k'ay káma' u
noj k'ajalín u ye'bí, jínchich u sáki k'uá'chichka ta u
chen búya t'ok u noj t'an k'a túts'ik uts noj k'ay
jínba k'in uchí ák'ot i uchí k'ay, porke káma' u tek'í
k'ay a bixí u níkìn u noj wák'o.

Noj k'ay u kìnìntán unp'é noj patán gran pitsítak u
péte kandéla, tan jam, tan u yotót aj kìn jun, tan
noj woyóm kì chénla trebé kì chénla k'ay,
che'chich káma' a kì chénla ni noj ák'ot.

-Kìnî i k'ìyî káda Ia'anták nuk k'ay ke andéchich
  awí o a wubí unjáp' k'ín káchichka.

          Kì sìsîk aj pémpen. 
Mach a ch'ujna'tan nichte'ob 
kì sìsìk aj pémpen
Mach a chinén ni pitsil t'an 
ke tubá a kìchí
Mach a k'ajti’ín jíni a kì
chíjla, de k'uá'chichka pitsiták 
k'a a yo pixán
a kì yi'na'tí ke a kì sìtét.

     Kì ka'b.
- Te a kì k'oté tan kì ka'b 
  k'átìn a pa' já'ch'im 
  i a júyìn t'ok a mìk 
  k'a túts'ik u xixí
- Ya xé a chinén
  ke mach jóp'oti' lo
  ke kì ka'b u yìk'é

- Sákìn otro nuk t'ánob u cheleránlob noj tìk'óm i 
  ts'íbìn tan a noj júnla.

Kì chénla noj tìk'óm t'ok noj t'an.

- Káda a kì chénla noj t'an a kì chénla noj tìk'óm 
  ta otro unp'é káma': Aj Líku' t'ok aj Páxu, Aj Péku' i 
  u noj wíchu', Noj si' tubá aj Líku'.

- Irán noj t'an jot'oták a tótaj tsikí, u cheleránlob
  noj tìk'óm t'ok otro unp'é nuk t'ánlob, jínilob a 
  kìlbénlaj noj " tìk'óm " ( nexo ).

- Chen tan noj jot'óm ya'án yabá nuk ts'ajílob ke u
  kìnìntán noj " tìk'óm " káma': t'ok, i, tubá.

Unjáp' tan kì kìjí ajní nuk aj ch'une'ibá ke u chelerílob noj 
ts'atayáj, ke káda, u pételob undélobchich u chelerílob ni 
noj búya káda u tonté' chelerílob ubálob ke de yá'i a 
jirkíntik kánba nuk aj ts'ata'yálob moj utstákob ta u 
cheleránlob ni k'uá'chichka patán káma', ta tì 
tsìkìlesleránlob nuk aj k'ojpán, ta u cheleránlob noj 
ts'ata'yáj ta u lótob ché'chich káma' u cheleránlob patán 
ta noj ts'ata'yáj ta otro nuk kristiánujob, che' tìkî káma' 
nuk ts'ak ta jínilob nuk kristiánujob mach yolták lótojan 
t'ok otro, ke yoltak lótojan perú mach olotákob, t'ok u 
pételob jínda noj patán a k'ìlín ajní oló por nuk aj 
kaxtrant'ánob ke a laj julílob tan kì kìjílaj t'ókob, ta 
chelberíntik nuk patánob, ché'chich káma' ta u
kìnleránlob ta u chelerónlob tìkî u noj ta'k'ínlob t'ok jíni noj 
patánlo si mach ta u cheleránlob noj sukpekyáj t'ok otro 
u nuk lótob ta u pa'seleránlob ni ta'k'ín, ke badá a kì k'ák'a 
iránlaj ke u chelkínte súkpekyáj káchichka.
Jínba k'in a kelí najtìkî, kì noxi'páplob u k'ìlín kenlerílob noj 
ts'ata'yáj t'ok u noxi'pápob tubálob k'a u cheleránlob u 
noj patánob ta u jileránlob uts u noj kuxtélob tan jam, tan 
kaj i tan noj na' kaj.

Noj ts'atayáj tan kì kìji

21

An yebé nuk aj ts'ata'yáj u cheleránlob patán tì k'ín i 
yebeták tì ák'ìb; kì noxi'páp u ts'aykìbón, tan kì noj kájla 
jínba k'in mach ajní noj korriente, ke tu yoché ki'ín u Iaj 
túts'e nuk aj ts'ata'yáj t'ok u noj wá'k'o káma' nuk 
animájob la'antákob tan ni te'é, u numélob tan bíj u Iaj 
bixélob tan jam ke káxti káda u Iaj k'otélob u woyleránlob 
ubálob k'a u cheleránlob ts'ají ta jínichich nuk patán, ke 
de yá'i u k'otélob tu yotót-Iob isapánto, ke ché'chich u 
cheleránlob u péte nuk ák'ìb.

Unjáp' k'ín kì noxi'páp a bixí tì patán tan jam yá'i u k'echí 
noj ák'ìb k'o u patán de yá'i tu sutwìné tu yotót a kolobí 
nat noj bij i káda ujé tì numé ujé u k'asén noj te'e’ilbá káda 
Iaj ajní nuk animájob de káchichka ke u jirí untú noj aj 
chimáy pitsí i pok'óm, a bixí tu pat k'a u sìmsén ke a 
k'ak'a' u chí xìmbá tan te'é ke a sìtí i a tonto'eskíntik i noj 
chimáy káxti u kolobesí i a bìk'teskíntik ka' an unp'é noj 
pa' ke a k'otí k'ín a ch'oyí yabá noj wi'té' ta noj séybu.

Desde jínba k'in, u yìlí mach sutwìnék u chen patán ák'ìb i 
u sìypìtín u pat nuk animájob tan ni te'é, porke puede ke 
u chen ubá konjundí t'ok nuk aj ts'ata'yáj Ia'anták tan kìjí i 
undé mach yoj noj búya.

Noj resúltadu ta noj k'átìn

. Woyóla-abá de un k'ìb t'ok a lótob-la jínilob
  la'anták tì kuxtélob nìts'ìtákob t'ok a wotót.

. K'átbenla u péte kristiánujob, káma' jínilob u
  cheleránlob chóno tan kaj i jínilob u mìnleránlob
  k'uá'chichka ke a jìyp'é u mìnkán u péte noj
  k'ene'lesíp' ta tì k'uxkínte káma' : noj léche, bú'u,
  asúkara, aséyte, sìktók' ( yel piyo' ) arróz, i
  k'uá'chichka iránla kánba mas choj, i kánba mas
  nun chojták.

. Ts'íbìn u péte noj présiu tan noj jot'óm ya'án yabá.

Yotót aj chono            SUPER DIMAK   AJ CHÉ'LU              CHON K'ENELESÍP  KRISTAL                 A WOTÓT

K'enelesíp'

léche           $1.80                     $1.75           $1.95   $2.00   $1.90 

Sìktok'

asúkara

aséyte

arróz

bú'u

. Jínba k'in a supsénla ta a but'éla noj pìyté', bonóla de
  yìx, noj présiu mach choj, i de chìk noj présiu mas choj.

. Tsikíla noj resultádujob ta noj k'áìn, pìnte' a lótob-la.

. Ts'aykúnla t'ok u péte a noj pápla y ná'la, káda mach
  nun choj u péte noj k'uá'chichka ta k'enelesíp' ta a 
  noj wotótla.

21.-

22.-

23.-

24.-

25.-

26.-

27.-

28.-

29.-

30.-

Noj t'an

- Tan kì kuxtéla a kì kìnìntánla kì noj t'an káda a
  kìlé'la u péte k'uá'chichka a kì kìnìntánla aj jíni a
  kubínla; tìk kák'o o luké u yelbénonla kì
  k'ajalínla; ché'chich u péte kristiánu pan ka'b u
  chen ts'ají káma' yo u yìlé' t'ok u lot o pìnté' u
  lótob.

- Báda tusú káma' noj létrajob u péte nuk t'an
  ya'án yabá ( k'ìlín irán noj sílaba ya'án najtìkî ).

ye'é
yex
bú'u
ja'
mìlî 

ákum
ts'ín
ach
ap'
tìk'î 

saj
Iuch
la'ux 
lóke 
Iupú

mu'
maja'
pìsî
buk'ú
tìskún

tentsúts 
ch'ok 
Iowó 
mìnî 
woló

ch'a'á
koló
mek'é
p'ìsî
oló.

1.-

2.-

3.-

4.-

5.-

6.-

7.-

8.-

9.-

10.-

11.-

12.-

13.-

14.-

15.-

16.-

17.-

18.-

19.-

20.-

. Sákìn otro nuk t'an ke mach awí kónde yo u yìlé.
  ts'íbìn tan a noj jun, woyóla a bála i chénla t'ok
  a Iótob-Ia.

- Woyó-abála de a uxuxtú t'ok a lótobla, ajéla a
  chénla búya k'a a wìlé'la káche'da ujé tì kolobán
  Iuké yo u yìlé' a jujunp'é noj t'an ya'án yabá ts'ibí.
  Ká'da:

1.- Á kum. wi' bìlìná ke u no'án-ubá yabá ka'b ke u 
     k'echkínte ta buk'á, ta tì k'uxkán popó i ta 
     tì'bínte u k'uxe' noj chitám k'a pok'mák.

2.- Ap'

3.- Xìnîp' 

4.- Sits'ák

5.- Kupú

6.- Mìtî 

7.- Xuch' 

8.- Pulú

9.- Tìpî 

10.- Pok'óm

Unpé k'ín u pojlí untú noj aj uch noj sits'ák i u k'átbi:
- ¿ Káda xé ki lot ? - ya kìjéda, u yìlí noj sits'ák; mach a worin kì 
chénla noj ánkre, de wída asta tu pam no ìskìlká'b, u yìlí noj aj 
uch; - ko k'adá mach, u yìlí noj sits'ák. De ya'i a bixílob u cha'tumá 
noj ánkre, ke a k'otí najtìkì noj aj uch pan ìskìlká'b, noj tse'né; de 
yá'i badá u yìlí noj sits'ák, kì jélaj kì chénla noj ánkre, káda kì jéla 
kiránla kónde ujé tì k'ote najtìkì yabá; - chéchich u chelerílob, a 
jáki najtìkì noj sits'ák porké u wolí-ubá a jaki tì kìrìkná pan noj 
ji'tún ke a k'otí ch'a'á u jin.

Kì yákìnla noj pitsíl ts'ají ( kuentu )

- U péte nuk pitsíl ts'ají u kìnìntán u nuk k'ába' ke a 
  jujunp'é noj ts'ib u kìnìntán lu ke yo u yelé' u
  k'ajalín jíni u ts'íbi tan jíni kìjí i tan jíni noj k'ín.

. Ná' tìn irán unxót' noj kuéntu la'anták yabá i
  ts'aykún t'ok a lot kónde u yìlé' a jujunp'é.

. Sákìnla otro cha'p'é noj kuéntujob i ts'íbìnla tan
  a júnla.

U yum ka'b o ( u yum te'é )

Unjáp' k'in untú noj winík a ch'oyí isapánto, u chi u nijíts a bixí tan 
noj jam tì patán, tan noj bij u pámi untú noj ij chúk'a, gran pitsí t'ok u 
noj sìk támìlpik i u noj támìl tsuk tìkì asta tu noj pix ke u lóti i u yìlbí: 
káda axé lo', noj wínik u yeri: ya' kìjé, da. Noj ij chúk'a u yelbí, lótìnon, 
a kìjé tu yotót kì noj íts'ìn, jíni la'anták tì kuxtélob najtìkì noj bij a 
numét nanka; de yá'i a bixílob u cha'tumá, noj winík u jirán ke u 
chelerílob xìmbá i xìmbá mach u laj k'ot. U k'átbi káda u kolobán; 
noj ij chúk'a u yelí ke' mach u kolobán ni unp'é k'ua, u bìk'í u k'ìb noj 
wìnik t'ok u tsuk, u bisí tan noj te'é i u laj sìtílob u cha'tumálob.

" Aj uch t'ok noj sits'ák "

. Chen najtìkî noj patán t'ok bit ch'ok ji'tún o t'ok
  káchichka noj t'an jíni u yìlé' ts'ibiták iskí.

Kì yákìnla ta kì púkunla

Tan jam kì noxi'páp u yìlí chen noj ts'ata'yá tan u péte u 
noj ka'b k'a túts'ik noj pìk'ìbí utsták i moj noj k'a u 
chenleránlob najtìkî tan kaj o ta u k'exleránlob najtìkî t'ok 
otro nuk pìk'ìbí. Jínba k'ín noj kìkîw u kìnìntí noj patán 
káma' noj ta'k’ín a kiránla badá si ajnék kristiánu ke mach 
u kìnìntán u noj kìkîw mach u k'exbínte k'uá'chichka ji 
xuk'á yebeták nuk aj ts'atayáj jínilob ke mach u
kìnìnterílob kìkîw ta u cheleránlob noj k'ex, u chelerílob 
noj yopól te' k'a u yustánob tamá noj botéya k'a k'otík 
t'ok noj ik' u péte k'uá'chichka ke u jélob u k'eneleskán ta 
jinba k'ín, o u péte nuk k'enelesíp' tan u yotótob.

. Kì nuk aj nojála u puklerílob k'uá' chichka por
  unlíp', cha'líp', uxlíp', chìnlíp', jonlíp' i uxuxlip'.
  Ché' chich por, untáj, cha'táj, uxtáj, chìntáj, jontáj i
  uxuxtáj. I tìkì por: unsóm, cha'sóm, uxsóm,
  chìnsóm, jonsóm, i uxuxsóm.

. Andé ajé a wirán ka bìye' an a jujunp'e nuk t'an
  ts'ibiták iskí, si mach awí, k'átben a noxi'páp o a 
  pap u yìlbénet.

    unlíp' waj      uxuxlíp' waj       jonlíp' waj

   untáj xántia         chìntáj xantia     cha'táj xántia

unsóm ákum        uxsóm aránxax   uxuxsóm chìp'té'

. Bonó tan noj jot'óm u péte lu ke a k'átbinte de
  káchichka.

Unp'é k'ín, untú noj winík a bo'í u jin por u chen patán tan 
jam u péte k'in u yelí u kìné' noj jun ta noj kìn ts'atayáj, ke 
káda u yoché noj ák'ìb u tìk'é u tsiké' i u kìné' u péte 
k'uá'chichka u kìnìntán tamá ke a numí ché'chich u péte 
k'in ke u k'ák'a kìní sep' i u tek'í u susu'chén noj patán k'a 
u yirán si u kìní uts ta u chen noj ts'atayáj. Najtìkî u péte 
noj patán u chi tan noj te'é káda u kìnìntán noj it'obán 
tamá, u noj bo'óy i u yelkán tan kì kìjí ke untú kristiánu por 
mach ke u che trebé u chen tsik u yoché sep' jíni noj tsik 
tan u noj pam, porke mach ta kristiánu noj jun. Unp'é 
dominku tu yoché k'in, a bixí noj aj chúk'a tì wa'wa'né tan 
noj párke tan kaj, tan kì kìjílaj t'ókob a chunwìní tan noj 
chunlíp' ya'án pìnte' noj bij u bixé tan jam " Sarlat " ka ajní 
noj gas a kolobí unjáp' u chinén iskí ch'ijka'b ke de yá'i a 
túts'i unp'é noj ík'em kóche a ch'in wa'we'ní tu noj ts'ej 
káda chumú-an a jáki untú noj aj chúk'a t'ok u noj gran 
tìm-án t'ok u noj ik'buk u súben patán tan u noj jam, i si 
yo ni patán bixík t'ok badá tu noj kóche k'a ík'ì isapánto 
u tìk'é u chen; pero noj winík u yelbí; peru bada jan ochí 
ák'ìb mach a kì che trebé, ìlbénon káda u kolobán, ík'ì 
a kì bixé isapán a kì chen a noj patán; noj aj chúk'a u yelbi:

Kóla nanká ( nánti ) u chonkínte chíj, kì jélaj tì ná'tìn ts'ají, 
a Iaj bixílob t'ok tì xìmbá a Iaj ochílob tan noj kantína u 
chelerílob ts'ají u yuch'Ierílob unp'é noj media a jujunp'é a

Noj kìn ts'ata yáj22

túts'ilob pìjná, yá'i u jirí noj winík noj ík'em kóche, ya wa'á 
ke káxti ora a k'otí yá'i, noj aj chúk'a u yelbí: t'ìbén tamá, i 
noj winík sin u yìle' ni unp'é k'ua; a t'ìbí u tìk'í tì xìrnbá noj 
kóche sin ni unp'é ruídu i lotí ke u bixé pan noj ik; a numí 
tan u péte noj jam, ke noj winík u bìk'tesí-ubá ke u tek'í u 
chen k'ìnti'yáj ch'ijká'b, ke noj aj chúk'a u yelbí " ch'ijkìben 
me'én " kok'áda mu' a kìrìxbénon, si máchda a kì jìksénet 
widá, i noj winík tì cha'núm t'ok u noj k'ìntiyáj ke a ch'exí 
( kìrìx--í ) noj aj chúk'a u jìksí pan unp'é noj bij ke mach 
yuyí káda i ke k'ak'achí xìmbá jinba ák'ìb ke tu noj 
sìpìknán u pojlí chìnp'é noj bij a wa'wì'ní u pítìn si u numé 
kristiánujob k'a u k'átben káda u laj k'oté nuk bijílob, a 
numí tìnxín k'ín ke de ya'i u jirí tan unp'é bij ke uté ka'án 
untú noj noxip' t'ok u noj si' tu pat, noj winík u kátbi káda u 
kolobán kaj, u yìlbí ke u kolobán nat i u yìlbí ke bixík káda 
u túts'e k'in ke si bixík sep' ujé tì k'oté ochik in si mach ujé 
tì sìtó.

Che'chich a numí uxp'é k'in ke noj winík a k'otí tu yoché 
k'in káda u jirí unp'é noj otót u k'átìn ja' porke gran jíts' u 
ts'aykí luke u chelbí pasa yá'i a ì'bíntik tì ye'é i a biskíntik 
yotót tì noj kamión i u ij ch'upím ajní u sákìn káchichka i 
mach u pojlí ke de ya'i u jirí u noj noxip' u péte Iìchî tu 
choj, tu jut, tu pat i káchichka u noj wák'o ke a julí tì 
chìmenwìyé ke asta otronp'é noj k'in u ts'aykí lo ke u 
numsí.

sóntle:

k'ìb:

arróba: 

ákre: 

buxél: 

galón: 

líbra:

ónsa:

Tan jam kì kìne'Ia tsík

. Jínba k'in a kuxtílob kì noxi'pápla a k'ák'a
  pa'síntik tan jam nuk pìk'ìbí ke u tek'lerínlob u
  tsiklerán por nuk sóntle, nuk k'ìb, nuk arrobánjob i
  otro nuk k'enán chéchich káma' noj tìm-án o
  kábiyé nuk ka'b u p'iskínte ta tì pì'kínte
  k'uá'chichka tan jam.

- Sákìn tan u péte nuk junilbá jìyp'é u kìnìntán noj
  sóntle noj k'ìb, nuk arróba, noj ákre, moj buxél, noj
  galón, noj libra, noj ónsa; ts'íbìn tan noj jot'óm
  ya'án yabá.

Yarda        ( yd )

Pie         ( ft )

Pulgada       ( in )

Brazada

-Sákìn tan u péte nuk junilbá jìyp'é u kìnìntán noj
  medida agrariajob. Káma' noj:

-Badá kiránla noj tìm-án

K'abá       Káche u 
        na'tîn ts'ibkán    U kìnìntán

Hectária       ( ha )

Area        ( a ) 

Centiárea       ( ca )

- Báda ts'íbìnla tan a noj júnla u 'péte nuk t'an jíni
  u bisán aséntu.

Kóla kì ts'íbìnla uts ni yokot'án

- Ya,án yebé nuk t'an mach u bisá aséntu, u péte
  jínba t'an u kìnìntán unp'é sílaba; ka'jínba:
  tan, k'in, luch, sìk, uch', uch', t'an, uts, pa'.
  Jíndajob mach u bisá ni asentu k'a mach'án otro
  nuk sílaba u lotín. U péte t'an jíni u jirkán t'ok
  unp'é sílaba mach u bisá ni acéntu.

. Ta kì ts'íbìnla otro nuk t'an tì yokot'án jíni u bisán
  cha'p'é sílaba, uxp'é sílaba, chìnp'é sílaba, jonp'é
  sílaba i uxuxp'é sílaba; jínilob u laj bisán ni aséntu.
  Ka' jíndalob:
  Patán, iskí, k'uá'chichka, kìnìntán, ts'íbìnlaj, jíni,
  uxuxp'é, chìnp'é, wa'wì'ní, it'obán, numí, kìjí,
  yuch'lerílob, bixílob, xìmbá, k'átbi, kolobán patá,
  pémpen. U péte nuk t'ánobda u bisán aséntu
  kîda u túts'e u tóno muk', peru ni jíndaba mach
  k'a noj ( ' ).

- Bá'a, sákìnla u péte nuk t'an jíni mach u bisá
  aséntu i ts'íbìnla yidá:

. Badá chénla unp'é noj dráma; pa'sénlaj unp'é noj
  obra káchichka i woyóla abála u péte k'a a
  chénla uts. Mach a nayesán a k'ála ke ajéla a
  chénla t'an tì yokot'án.

Kì chenlaj noj t'ok lu ke a kìlbíntelaj

- Noj tóno ta noj t'an ya' la'anták agúdu ( tam ) i
  grabe (émìn ) .
- U noj intensidad ta noj t'an ya'án: muk', k'ìs muk', i
  mach muk'.
- Noj tímbre u kìnìntán noj módo káche'da u chen
  t'an a jujunp'é kristiánu i t'ok jínda a kiránla kánba
  jíni ni kristiánu si ixík o winík.

Ta a kì púkunla noj jun ta unp'é noj obra ajé a k'ìlín
irán noj tóno, noj intensidad (muk' o mach
muk' ) i noj timbre ta a noj lótla. Ya'án kristiánu u
cheleránlob t'an de kìrîx i u ná'tìn yìlé', utsták ta u
chen de yiník, kìrîx-kìrîx o ( p'om u jut ). Ya'án a 
lótla ke gran ch'ajá u jín i k'ìnî ta u chen ni patán
de a se'tíjob. Ya'án kristíánu ke u tuklún i u 
cheleránlob úk'e káchichka, utstákob k'a u chen
noj teatru.

. Ts'íbìn tan noj jot'óm ya'án yabá kánba
  k'uá'chichka achí unjáp' i ke a wìlé' ke gran toj a 
  k'ìlínchi i tsikbén a lótobla.

Che'én o mach che'én

Káda ánonla tì kuxtéla a kìlé'laj unjáp' lo ke u
numé káda a kì chénla k'uá'chichka i unjáp'mach
a kìlé'la u péte jínda noj k'ajalín u numé ka'án u
péte ni kristiánulob.

. Ts'íbìn tan noj jot'óm ya'án yabá kánba
  k'uá'chichka a chi unjáp' k'ín i ke a wìlé' ke mach
  a chi k'a mach aj k'ejpíntiket.

1.-

2.-

3.-

. Ts'íbìnla yidá u péte nuk jóp'oti jíni a chénla tan
  a wotótla k'a mach k'ejpíntiketla t'ok a pap o a 
  na'.

- Badá woyó-abála k'a achénla unp'é noj drama
  de untú yiník ya'án tì pulé u yotót. ¿ Káche' ajé a 
  lotín ni yiníkda ? Ts'íbìnla yidá i bonóla ni dráma.

1.- García García Isidro.  T'an tì yokot'án. Lengua 
          Chontal, Tabasco. Primer 
          ciclo Parte I y II. Edit. SEP. 
          México. 1994.

2.- García García Isidro.  T'an tì yokot'án 
          Lengua Chontal, Tabasco. 
          Segundo ciclo Parte I. 
          Edit. SEP. México, 1995.

3.- Inchaustegui Carlos.   Las márgenes del Tabasco 
          Chontal. Edit. Gobierno del 
          Estado de Tabasco. 
          México,D.F 1987.

4.- Pérez González Benjamín. El Chontal de Tucta. 
          Edit. Gobierno del Estado 
          de Tabasco, México, D.F. 
          1985

Nuk librujob jini a la j k'ìnìleskí ta tì úte ni patánda.

- Sákìn otro nuk ts'ib tan otro noj jun, ts'íbìn tan a jun, tsikí,
wa'wìnén káda an nuk síknujob, k'a a ch'e a muts'-ik'.

Nuk púntujob ( . ) t'ok noj kóma ( , ).

Nuk púntujob t'ok u noj k'áxe ( . ) U kìnìntan noj síknu ta
noj kaxtrant'án káda u yelé' ke yá'i u xupó
noj k'ajalín ya'án ts'ibí tamá nuk jun. I jíni lo ke ujé u tìk'é
ujé u kìnìntán noj ts'ib t'ok otro nuk k'ajalín.

Nuk púntujob tu xupiba ni ts'ají, u yìlé' ke jan xupí u péte
noj ts'ib t'ok u péte nuk k'ajalín (u péte noj patán ).

Num kóma ( , ) u kìnìntán noj síknu ta noj t'an tì kaxtrant'án
ke u kìnkínte káchichka káma' ta a kì tsikbénla t'an por
t'an.

-Tan noj ts'ib ya'án yabá jó't'ìnla de chìk nuk púntujob
  t'ok u noj k'áxe' i jó't'ìnlachich de k'ìn nuk púntujob tu
  xupibá ní ts'ají, i nuk kóma ( , ) de ik'.

Nuk aj yokot'ánob

Jínba k'in u péte yinkrélob u chi xìmbá k'a u mìnleránlob. U
kìnìnterílob u noj tsimímlob aj Frech' t'ok aj Chílu', undélob kóchich
tan jíni noj kìjí u chelerílob t'an tì kaxtrant'ánob. Ke de yá'i u péte
kristianujob ( yinkrélob ) u chelerílob t'an tì yokot'án ta noj kìjí, ta noj 
na' kaj Tabásku.
Badá, jíndaba k'in, mach ts'itá' kristiánu káma' kandéla a túts'onla 
tan ni kì noj kìjíla por bixíkonla tan noj na' kaj ta kì sákìnlaj ni 
patán.
Badá u péte ya'ánonla kì chénla t'an tì kaxtrant'án, ché'chich noj
yokot'án.
¡ Che'chich a kìlbén kì lótla ke mach kì nayesánla t'ókob kì noj
yokot'ánla.!

- Sutwìní a tsiké' noj ts'ib " Noj ch'ílim aj lo' " k'a a irán lu ke 
  u yìIe'.
- Sákìn tan otro noj jun noj k'ajalín káche'da u tuskínte 
  unp'é noj ts'ají tubá ìlìk'íjob. Ché'chich káche'da u 
  tuskínte unp'é noj pitsíl ts'ají. Ts'íbìn tan a jun.
- Irán káche'da ya'án a jujunp'é nuk ts'ají mú'to a tsikbélaj. 
- Tsikí pìnte' a lótob i wubín lu ke u chelerílob undélob. 
- Chénla unp'é noj bóno ta jíni noj patán más uts.

Lu ke u kìnìntán nuk ts'ají tubá ìlìk'iíob i nuk yokó 
ts'ají tubá yinkrélob.

Nuk ts'ají tubá ìlìk'íjob ( animájob ) u kìnìntán nuk
ts'ají tubá p'ísintik t'ok nuk yets', t'ok kì wák'ola
( ts'ibí o mach ts'ibí ) . Ilotíchich nuk pitsíl ts'ají, ke
káda a kì tsiké'la u ye'bénonla unp'é noj k'ajalín
uts káche' a túts'onla najtìkî, noj kuxté pan ka'b.

Noj kuéntu ( pitsíl ts'ají ) u kìnìntán unp'é noj ch'ok
ts'ají ta unp'é k'uá'chichka, peru gran toj o
k'uáchichka ke u tìré tan kì k'ajalínla, káma' a kì
pìpì'ìle'la. U kìnìntán u péte noj k'ajalín k'ìnî tan
ni pataníp' káma' nuk presonájelob, noj k'in káda u
ts'aykínte, lu ke u numé i u xupibá nuk yokots'ají.

1.- Noj wichu' u cheleránlob k'ux ák'ìb. 
2.-         u mukté yabá ka'b.
3.-         u ch'íjelob tan pa'.
4.-         u cheleránlob patán tan jam.
5.-         u chonkinte tan u yotót aj chóno.
6.-         u k'uxi noj kuxú ja'ás.
7.-         u yile tan jam.

Noj k'ába' t'ok otro unxót' noj ts'ají.

Noj k'ába' u kìnìntán unxot' noj ts'ají káda ya'an
untú yinkrélob ( kristianujob ), ìlìk'íjob o
k'uá'chichka. Ká'da:
Kì pap u luké' buch' tì noj pa'.

Otro unxot' ts'ají u kìnìntán lo ke u chen ni k'aba'
ká'da:
Kì pap u luke' buch' tì noj pa'.

Noj t'an k'ìnì ta noj k'aba' u yelkintechich
sustantíbu.
Ka'da: Ni yiník u chen xìnbá tan bíj.

Noj t'an kìnî lo ke u chen ni k'ába' u kìnìntán noj
bérbu, ká'da:
Ni yiník u chen xìnbá tan bij.

- Ts'ìktesán nuk ts'ají ya'án tu yabá a júnla; ì'bénla
  u k'ába'.

Kì noj otót u kolobán moj nat.
kì noj wíchu' u        ye'é
Aj Sí be' u         ixík ta patán
Kì pap u         ni noj si'
Aj Frech' u         pa' ts'ak
Aj Karlu' u         k'uá'chichka.

-Chen t'ok a k'ajalín i ts'íbìn lo ke uchén ni " k'ába'
" ( sujétu )

Ká'da:

- Kì lótobla u chelerílob noj gran jo'yán.
- Aj Juánu'
- Kì chich 
- Kì ja'án
- Aj síbe' 
- Noj tsuk
- Noj mut

- Chen t'ok a k'ajalín noj k'ába', k'a a ts'ìktesán lo
  ke ya'án ts'ibí i lo ke u chi noj k'ába'.

Kì íts'ìn a bìk'tí por noj wíchu'.
Aj         u mìní u noj xìnîp'
Tan         ya' Ia'án ototilbá.
Nuk         u cheleránlob patán tan jam.
Kì         u buk'sénon káda kì k'oté
Aj         a pási najtìkî tan u yotót a kìn jun.

- Ts'íbìn nuk berbu tan ts'ají.

155

4693 CHONTAL 152-192.indd   155 10/26/06   11:14:15 AM



Tan kì kìjí t'ókob a Iaj k'otílob nuk aj " se'tíjob " ke u péte 
ni kristiánujob a Iaj k'ojtílob u jileránlob káda u Iaj 
cheleránlob patán ta u wa'ats'Ieránlob u noj ototilbálob u 
laj tuskelerílob de k'uá'chichka nuk bik it animájob 
( ìl'tkijob ) ke mach a kì kìnìntánla tan kì kìjíla t'ók'ob. A 
chelberíntik a jujunp'é u noj otót nuk aj artístajob 
ché'chich ta nuk animájob kìrìxtákob tan noj gran te'é ta 
otro nuk kìjí káma' Africa, ke káda u pételob nuk 
kristiánujob u wa'télob u k'ìlín chinleránlob.

Un jap' k'in tan kì kìjí, ch'oka'Ió'onto a Iaj k'otílob nuk aj " 
se'tíjob " a túts'on ( páson ) mukú tan kotót, a bixón noj 
ánkre kadá a Iaj k'otílob i ke kirán ke muk' u Iaj jáke tan ni 
noj tsuk kamión, káda a'kubí kúts'i noj tújema ta u péte 
nuk kristiánujob muk' u Iaj jáke, ché'chich káma' u péte noj 
animájob káda u péte ni noj kristiánujob, jíni mach u Iaj 
múkelob i káda u'bínte noj kuxú ye'é noj animájob, 
ché'chich a numí uxp'é k in ke u cheleránlob patán tan 
kìjí, a kubí de yá'i ke tu yoché k'ín ke a Iaj puts'íob cha'tú 
nuk bálumjob, ke káda u lotínte u péte nuk kristiánujob

Ch'a'elíp' ta kì kuxtéla tan kì kìjíla.
19

tan kìjí, ke k'otíkob u pìmleránlob i u k'echleránlob u Iaj 
jélob tì tojleránlob; a Iaj bìk'tílob ke u péte ni kristianujob u 
Iaj ch'im-mìklerílob u yototlób k'a mach ochík tamá noj 
bálum, perú ajní winkré t'ok u noj muk' ke a túts'i pìjná o 
tan kaj u sakleránlob t'ok u noj ts'onbálob i otrontúlob t'ok 
u noj kamiónjob i t'ok u noj sum Iìkìtákob tu noj 
pechkémlob ke a numí noj ochí k'ín t'ok noj ák'ìb ke 
isapánto aj pojlíntik nuk bálumjob tan noj bij tu páse tan 
noj kaj u k'aba' noj Eskaléra, kada ya'án u noj otót aj kìn 
jun ta bit ch'och'okájlob ke muk' u Iaj t'ìberánlob iskí noj " 
maya " kada bojte'e-án. De ya'i u jíri winkré jílob muk' u 
Iaj sakleránlob, untú u jich'í tu noj Iuk'úb, otrontú u jích'í tu 
noj ok ke a laj pìykíntik t'ok noj kamionéta, ke por más 
muk' a pìykíntik mach u laj chílob trebé u jìksleránlob, u 
jilerílob ke mach u cheleránlob trebé a sìmsíntik a jujunp'é 
t'ok'unp'é noj tíru tu noj pámlob i ke de ya'i a k'otílob u 
noj yum ta noj bálum u chiníjob ke jan laj chìmí nuk 
bálumlob, u tìklerílob noj úk'e porke gran chojtákob u 
mìmlerílob i u yelerílob ke t'ok jíni u kìnìnteránlob u noj 
kuxtélob káchichka ni kìjí.

1.- ¿ káche'da a noj ts'ìkìl k'ába' ?

2.- ¿ Kónde gran a wólba a chén ?

3.- ¿ Ko káda uts o mach uts u jirkínte noj televisión ?

4.- ¿ Káche'da a wìlé' ajnék uts noj programa ta noj 
   televisión ?

5.- ¿ Jìyp'é k'í n a wìlé' ajnék u kìnìntán bijch'ók aj chúk'a' 
  ta u yirán noj televisión ?

6.- ¿ Kánba programa ta noj televisión k'ìnî ta u jirán bit 
  ch'ok aj ch'úkalob ?

7.- ¿ Kánba programa ta noj televisión mach k'ìnî ta u jirán 
  bit ch'ok aj ch'úka'lob ?

8.- ¿ Kánba noj komersialjob mach utsták ta bitch'ók aj 
  ch'ukalob ?

Kì chénla noj k'átìn k'a kubínla noj ts'ají ta
winkrélob

Unp'é noj " Sìy páti ",u kìnìntán u péte noj ts'ib
káda a kì jélaj kì sìybénlaj u páti, káma' noj bij k'a
mach sìtíkonla.

-T'ok jínda noj " sìypátí " ya'án yabá, chen unp'é
  noj k'átìn t'ok untú noj yinkrélob jíni a chen
  konosé o ta a wíts'in o a tsukún. Ts'íbìn tan noj
  jot'óm u pete lu ke u yelbénet.

- Woyóla-abála de a uxuxtú i sákìnla unp'é noj patanip' 
  k'ìnî ta a chénla unp'é noj k'átìn tan a kìjíla.

- Sákìnla noj kristiánujob ( yinkrélob ) pnilob a jéla a 
  k'átbenla u péte.

- Chénla unp'é noj " síypáti " k'a a chénla uts.

- Kánba jínba k'in a tsubsénla, tusúla u péte nuk 
  resultádujob i ye'bénla a lótobla ta otro noj woyóm.

9.- ¿ Káche'da a wìlé' ke nuk pápob ta bijch'ók u 
  cheleránlob k'a mach u k'ák'a jileránlob noj 
  televisión ?

10.- ¿ Kánba patán o alás a wìlé' andé ke yo chelkínte k'a 
    mach u jirkínte noj televisión. ?

- Chénla unp'é noj " tusult'án " t'ok u péte nuk t'an
  tì yokot'án i tusúla t'ok nuk létrajob ya'án iskí.

Kóla kì tuse'Ia noj t'an

Noj " tusult'án " u kìnìntán noj jun káda ya' ts'ibiták
u péte noj t'an, t'ok u péte lu ke yo u yìlé' a
jujunp'é i ka pìk'ín k'ìnî.

Ta a chen unp'é noj " tusul tán " ajé a chén:

1.- A tusé' uts noj t'an t'ok nuk Iétrajob tì yokot'án.

2.- Ajé a wìk'é noj t'an t'ok noj abreviatura, si k'ìnî.

3.- Ajé a sákìn si ixík, oj aj lo'

4.- Ajé a sákìn si u kìnìntán otro nuk t'an jínchich u yìlé' o 
      mach jinichich.

- Ts'íbìn u péte nuk t'an jíni u bisán nuk létrajob ka' jínda: 

    a - ì - b - ch - ch' - d - e - i - j - k - k' - l - m - n - o - 

    p - p' - r - s - t - t' - ts' - u - w - x - y .-

-Ba'dá tusúla tan a júnla i sákìnla mas t'an.

   * ch'á'ela ( escenifica )

- Untú kristiánu u túts'e ti áwìt porke u k'uxkán tan u ti' u pusik'aI. 
- U pojlén u lot i u k'átben kónde u k'echí.
- U bísan tan u yotot aj ts'ákela, káda uch'é untú ij kìnîn k'ojpán sin
  unp'é módo ta patán.
- U jup'kínte no aj k'ojpán tamá noj otót káda ujé ti p'okínte, u
  ch'a'eskínte pan ts'en i noj doctor u chen komo ke ujé u p'o'e; u
  pa'seben u péte k'uá'chichka tan u noj ntk' najttkì jup'ú tu pat noj
  aj k'ojpán k'a mach irkák káda muk' u pa'sínte; káma': noj muk 
  píyo; tsuk semét, jun, te; Iáux, u péte k'uá'chichka, k'a u Iaj 
  sinla'irkínte ke u pa'sínte tan u noj nìk' ta noj aj k'ojpán ke mach u 
  y'tktá áwìt káda ya'án.

Kì ch'a'esánla kì jínla.

Unp'é noj " ch'aélesip' ( escenificación ) u kìnìntán noj 
obra káda u cheleránlob patán nuk aktórjob káda u 
cheleránlob t'an i u nikleránlob ubálob k'a u jileránlob u 
péte ni kristiánujob i u yubínlob lo ke u yile'ránlob.

- Jínba k'in an ni " ch'a'elesíp' " ( escenificación ) u
  k'ìnìleskínte unp'é noj " ch'á'ela " ( escenario )
  kìjí kadá laj tuskínte kama' t'ok u péte noj pisilip'
  k'a u jirkínte uts noj obra jíni ujé tì súbinte pìnte' u
  péte noj kristíanujob.

- Kándéla kìjé kì bénet noj k'ajalín ta unp'é noj " 
  ch'a'elesíp " noj t'an noj pitsilíp' ta noj kìjí i noj buk 
  ajéla a xojé'Ia káda ajéla tì túts'e andé ajé a 
  chen, káchichka a wo a chen.

- K'ák'a sutwìní a chen noj patán i sutwìní a wìlé'
  noj t'an, de yá'i chen noj " ch'á'ela " pìnté' u péte
  nuk kristiánujob.

. De yá'i ke u xupkínte ta tì chuykínte u noj nìk' no
  aj k'ojpán u wa'té, u yelbén k'a dios noj doctor i u
  bixé ch'a'á ujín.

Nuk kristianulob u k'ìlín cheleránlob si káda u
p'okíntik u chelkínte t'ok noj k'ajalín ta noj teatru
t'ok u yéts', káma': a wìk'é unp'é noj rey pop
( lámpara ) tu pat a k'ojpán, de yá'i a wìk'é unp'é
noj sìsîk nok' pìnte' noj kristiánujob, k'a túts'ik noj
yets' pan noj sìsîk nok'.

- Bonóla yidá káche' a wolínla túts'ik ni " ch'á'ela" 
  tubá ni teatru.

- Ba'dá chénla unp'é noj " ch'á'ela" i ts'íbìnla yidá 
  káche' ajé a chénla i ko k'ába' a jéla a wì'bénla.

Un jap' k'in tan kì kìjíla t'ókob a chelkíntik u noj k'inijé noj 
ts'in por noj ch'únik aj Tomás Garrido ke u kìnìntí kì kìjíla 
t'ok u péte ni patán ta u péte ni winkré, jínba k'in u péte 
kristiánu u k'ák'a chelberíob u noj k'inijélob u péte nuk 
sántujob káda noj ch'únik mach u tobén ìrí lu ke u 
cheleríob kì noxi'pápla, de yá'i u yelbí u noj soldádujob 
ke sep' pulkák u péte nuk sántujob porke jinilob mach'án 
u noj kuxté pan ka'b i u yelí si gran kólbala ni jo'yán undé 
ujé u chen t'ok u péte nuk kristiánujob ta u péte noj na' kaj 
Tabasku i ke u jélob tu woyleránlob ubálob tan unp'é noj 
kìjí káda u péte noj kájilba mach u kolobesán k'ák'anat, 
ché'chich a numí k'in ke a jujunp'é nuk kájob t'ok u noj 
kristiánujob a laj k'otí tan kìjí Sentru t'ok u péte 
k'uá'chichka kuchuták tu pat, tu pechkém i tu k'ìb, káma' 
noj pìk'ìbí, káma': noj ákum, ts'in, juk, wolja'ás, ja'ás, 
aránxax, ich, mánku, ts'umúy, aj wìch: Ché'chich káma' tìkî 
bit ìlìk'í káma': noj múlu; aj tse' ( aj ken ), tsimím, bek'ét,

Jo'yán ta noj ts'ín.20

wíchu; aj tentsusé, chimay, aj chíku; ché'chich 
k'uá'chichka u péte nuk k'enelesíp' ta tì patán, u k'ìnkínte 
tan otót i ta tì k'uxkán káma': noj tsájela t'ok noj tikín 
tsîmìlì t'ok chij ke de yá'i a julí u woyleránlob u bálob 
mach untú kristiánu ke u chelerílob ák'ot t'ok noj son ke u 
k'ìylerílob ch'ókob ta noj kìjí Nakajuka káma': noj aj jústa 
ìmîy i noj aj kun pìchí ( jìts' jobén ), káda u pételob a 
k'ák'a ch'a'elesíjob ujín por noj jo'yán. U jirí noj ch'únik ke a 
k'ak'a k'otí ni noj ts'ín u ye'bí u k'ába' noj " Jo'yán ta noj 
ts'in " ché'chich u jirí ke ajní pitsíl ij chúk'a, u yìlí tìkî ke 
ajnék untú, u chen representá noj jo'yán i u ye'bí u k'ába: " 
Noj pitsíl nich mas pitsí tan kì kìjíla ": Ke ché'chich atí che' 
jíni noj jo'yán ke u chelkínte a jújun jap' pìská'b a 
k'exberíntik u noj k'ába' por otrojob noj ch'únik i aj jo'kíntik 
u k'ába' ( Exposición Tabasco ) i de yá'i a k'atberíntik noj 
kìjí káda ya'án badá noj, porke u bisán u k'ába' aj Tomás 
Garrido Canabal" badá mach nat t'ok a k'axkíntik u péte tì 
noj, porke noj ij chúk'a tan noj kìjí Tabasku 2000 i u k'ába' 
ni jo'yán ( Exposición Tabasco 2000 ).

Tan kì kìjíla noj ch'únik jínba k'in u yìlí pulkák u péte nuk
Sántujob k'a u péte kristiánu mach u cheleránlob ni jo'yán
ta u noj yum ta noj kaj, jíxtrok'a u jok'í kristiánubjob ta u
péte nuk kìjí k'a chelkák unp'é noj jo'ján kóchich ta unp'é
jap' k'a u péte kristiánu mach u jak'eskínte ujín káda
la'anták tì patán tan jam.

Tan jo'yán noj ch'únik u k'ìlín yáki u péte noj ye'é ke u
bislerílob u péte nuk kìjílob káma' noj aj juj t'ok ts'in, juk' i
kuxú ja'ás, ché'chich noj sájìp' ìjín ( juts' ) i noj ìjín t'ok juk',
ts'ín i kuxú ja'as, sits'ák, pìkto'buch', xex, míts'it, i
k'uá'chichka ta tì k'uxkínte ke jínba k'in a k'otílob nuk aj
kaxtrant'ánob por noj bijí noj pa' tì noj Grijalba ta u
lotleránlob nuk ch'únik ta noj patán noj na' kaj Tabasku
t'ok noj gran kaj Méxiku, a k'otílob t'ok noj na' gran jits'ó ke u
jílerilob ni ye'é tusuták pan pìyté' u k'atlerílob ka ye'é
jínilob, i a ìlberítik i u yelerílo ke mach u k'uxléranlob de
jíni, de yá'i u yubí noj ch'únik u yelbílob u pitlerán ke ujé tì
sìmsínte nuk múlu' k'a u chelbéríntik u noj ye'élob. Nuk
ch'únik u jok'í nuk soldá-ujob ke u yelbílob tu chikín mukú
ke bixíkob u sìmsleránlob ni noj aj ma' ( utsí ) ke u k'ìlín
chelkíntik t'ok k'uá'chichka, u bínte u k'uxleránlob 'nuk aj
kaxtrant'ánob. Ché'chich a chelkíntik, a'bíntik u
k'uxleránlob i u yelerílob ka kósa jínda muk' kì k'uxé'laj
gran pap jîts'ìkna, i noj ch'únik u yelbí: ye'éla, ye'éla,
taxto a kì jéla kì ts'aykúnla. De yá'i tu xupó u ye'bí ke
jínob u k'uxlerílob no aj ma' (utsí ) i u yubílob nuk aj
kaxtrant'ánob ( ts'ul ) u teklerílob xej peru mach a túts'i
( sutwìní ).

Noj jo'yán tan kì kìjí.

- Ná'tìn ts'íbìn káche'da u chelkínte ni jo'yán ta nuk
  aj chìmenbá ( las-ánima ) tan a kìjí i ka ye'é u
  k'ìlín chelkínte i de yá'i chelbén u noj bóno yabá.

- Badá andé ajé a wìlé' ka' jo'yán u chelkíntë tan a
  noj kìjí ta u péte noj jap', ts'íbìn tan noj jot'óm k'a
  k'in u chelkínte i kónde u biskínte tì chonkínte
  yá'i, i káche'da u chelkínte.

patán         pa'

tan          t'an

Kì najyesánlaj noj ts'ib.

- Noj yokot'án u kìnìntán u noj Iétrajob ke t'ok jin u
  ts'ibkán u péte noj yokot'án káma' jíni a kìlé'Ia i a
  kì tsiké'Ia tan jínda noj jun.

- Tan jíndaba jun a kì jéla kiránlaj un lip' ta u péte
  ke u kìnìntán; káma' noj ( a'a-e'e-i'i-o'o-u'u-t't. )
  ke káda u ts'ibkínte uts u kìnìntán noj k'ajalín o
  k'ìnî ta tì ts'ibkínte uts noj t'an káda:

ja'as         me'én  bú'u’    to'ó    ch'a'á 

ye'é         ti'í   mu'unumé   p'o'ó   ma'án

je'én         ta'án   te'ém      Ia'ám   i'ík'

p'a'á        ch'a'á  che'én    te'é     k'u'ú

ya'ánon        ya'án           bá'a    kuché'et    ma'

-Ts'íbìn yidá u péte
  noj t'an jíni mach u
  bisán ( , )

Ts'íbìn yidá ( widá ) u
péte noj t'an jíni u
bisán noj ( , ).

- Badá chen unp'é noj ch'ok ts'ají ( kuéntu ) tan noj
  jot'óm ya'án yabá káda u k'enelesán noj t'an a jirí
  najtìkî, o sákìn otro nuk t'an si k'ìnî.

-Ts'íbìn tan noj jot'óm nuk ts'ajílob t'ok noj t'an
  ya'án najtìkî.

- Chen unk'ìb nuk ts'ajílob ke u kìnìntán noj t'an
  tan u noj " k'ába' ".

- Chen unk'ìb nuk ts'ajíob ke u kìnìntán noj t'an lo
  ke uchén noj k'ába' ( Predikádu ).

1.-

2.-

3.-

4.-

5.-

1.-

2.-

3.-

4.-

5.-

- Tan a noj jun chen unp'é noj k'ay, sákben u noj
  tóno, ìlbén a lot a k'ìyé' t'ok.

Kì chénla k'ay

Najtìkî kì nuk aj nojála u chelerílob k'ay káma' u
noj k'ajalín u ye'bí, jínchich u sáki k'uá'chichka ta u
chen búya t'ok u noj t'an k'a túts'ik uts noj k'ay
jínba k'in uchí ák'ot i uchí k'ay, porke káma' u tek'í
k'ay a bixí u níkìn u noj wák'o.

Noj k'ay u kìnìntán unp'é noj patán gran pitsítak u
péte kandéla, tan jam, tan u yotót aj kìn jun, tan
noj woyóm kì chénla trebé kì chénla k'ay,
che'chich káma' a kì chénla ni noj ák'ot.

-Kìnî i k'ìyî káda Ia'anták nuk k'ay ke andéchich
  awí o a wubí unjáp' k'ín káchichka.

          Kì sìsîk aj pémpen. 
Mach a ch'ujna'tan nichte'ob 
kì sìsìk aj pémpen
Mach a chinén ni pitsil t'an 
ke tubá a kìchí
Mach a k'ajti’ín jíni a kì
chíjla, de k'uá'chichka pitsiták 
k'a a yo pixán
a kì yi'na'tí ke a kì sìtét.

     Kì ka'b.
- Te a kì k'oté tan kì ka'b 
  k'átìn a pa' já'ch'im 
  i a júyìn t'ok a mìk 
  k'a túts'ik u xixí
- Ya xé a chinén
  ke mach jóp'oti' lo
  ke kì ka'b u yìk'é

- Sákìn otro nuk t'ánob u cheleránlob noj tìk'óm i 
  ts'íbìn tan a noj júnla.

Kì chénla noj tìk'óm t'ok noj t'an.

- Káda a kì chénla noj t'an a kì chénla noj tìk'óm 
  ta otro unp'é káma': Aj Líku' t'ok aj Páxu, Aj Péku' i 
  u noj wíchu', Noj si' tubá aj Líku'.

- Irán noj t'an jot'oták a tótaj tsikí, u cheleránlob
  noj tìk'óm t'ok otro unp'é nuk t'ánlob, jínilob a 
  kìlbénlaj noj " tìk'óm " ( nexo ).

- Chen tan noj jot'óm ya'án yabá nuk ts'ajílob ke u
  kìnìntán noj " tìk'óm " káma': t'ok, i, tubá.

Unjáp' tan kì kìjí ajní nuk aj ch'une'ibá ke u chelerílob noj 
ts'atayáj, ke káda, u pételob undélobchich u chelerílob ni 
noj búya káda u tonté' chelerílob ubálob ke de yá'i a 
jirkíntik kánba nuk aj ts'ata'yálob moj utstákob ta u 
cheleránlob ni k'uá'chichka patán káma', ta tì 
tsìkìlesleránlob nuk aj k'ojpán, ta u cheleránlob noj 
ts'ata'yáj ta u lótob ché'chich káma' u cheleránlob patán 
ta noj ts'ata'yáj ta otro nuk kristiánujob, che' tìkî káma' 
nuk ts'ak ta jínilob nuk kristiánujob mach yolták lótojan 
t'ok otro, ke yoltak lótojan perú mach olotákob, t'ok u 
pételob jínda noj patán a k'ìlín ajní oló por nuk aj 
kaxtrant'ánob ke a laj julílob tan kì kìjílaj t'ókob, ta 
chelberíntik nuk patánob, ché'chich káma' ta u
kìnleránlob ta u chelerónlob tìkî u noj ta'k'ínlob t'ok jíni noj 
patánlo si mach ta u cheleránlob noj sukpekyáj t'ok otro 
u nuk lótob ta u pa'seleránlob ni ta'k'ín, ke badá a kì k'ák'a 
iránlaj ke u chelkínte súkpekyáj káchichka.
Jínba k'in a kelí najtìkî, kì noxi'páplob u k'ìlín kenlerílob noj 
ts'ata'yáj t'ok u noxi'pápob tubálob k'a u cheleránlob u 
noj patánob ta u jileránlob uts u noj kuxtélob tan jam, tan 
kaj i tan noj na' kaj.

Noj ts'atayáj tan kì kìji

21

An yebé nuk aj ts'ata'yáj u cheleránlob patán tì k'ín i 
yebeták tì ák'ìb; kì noxi'páp u ts'aykìbón, tan kì noj kájla 
jínba k'in mach ajní noj korriente, ke tu yoché ki'ín u Iaj 
túts'e nuk aj ts'ata'yáj t'ok u noj wá'k'o káma' nuk 
animájob la'antákob tan ni te'é, u numélob tan bíj u Iaj 
bixélob tan jam ke káxti káda u Iaj k'otélob u woyleránlob 
ubálob k'a u cheleránlob ts'ají ta jínichich nuk patán, ke 
de yá'i u k'otélob tu yotót-Iob isapánto, ke ché'chich u 
cheleránlob u péte nuk ák'ìb.

Unjáp' k'ín kì noxi'páp a bixí tì patán tan jam yá'i u k'echí 
noj ák'ìb k'o u patán de yá'i tu sutwìné tu yotót a kolobí 
nat noj bij i káda ujé tì numé ujé u k'asén noj te'e’ilbá káda 
Iaj ajní nuk animájob de káchichka ke u jirí untú noj aj 
chimáy pitsí i pok'óm, a bixí tu pat k'a u sìmsén ke a 
k'ak'a' u chí xìmbá tan te'é ke a sìtí i a tonto'eskíntik i noj 
chimáy káxti u kolobesí i a bìk'teskíntik ka' an unp'é noj 
pa' ke a k'otí k'ín a ch'oyí yabá noj wi'té' ta noj séybu.

Desde jínba k'in, u yìlí mach sutwìnék u chen patán ák'ìb i 
u sìypìtín u pat nuk animájob tan ni te'é, porke puede ke 
u chen ubá konjundí t'ok nuk aj ts'ata'yáj Ia'anták tan kìjí i 
undé mach yoj noj búya.

Noj resúltadu ta noj k'átìn

. Woyóla-abá de un k'ìb t'ok a lótob-la jínilob
  la'anták tì kuxtélob nìts'ìtákob t'ok a wotót.

. K'átbenla u péte kristiánujob, káma' jínilob u
  cheleránlob chóno tan kaj i jínilob u mìnleránlob
  k'uá'chichka ke a jìyp'é u mìnkán u péte noj
  k'ene'lesíp' ta tì k'uxkínte káma' : noj léche, bú'u,
  asúkara, aséyte, sìktók' ( yel piyo' ) arróz, i
  k'uá'chichka iránla kánba mas choj, i kánba mas
  nun chojták.

. Ts'íbìn u péte noj présiu tan noj jot'óm ya'án yabá.

Yotót aj chono            SUPER DIMAK   AJ CHÉ'LU              CHON K'ENELESÍP  KRISTAL                 A WOTÓT

K'enelesíp'

léche           $1.80                     $1.75           $1.95   $2.00   $1.90 

Sìktok'

asúkara

aséyte

arróz

bú'u

. Jínba k'in a supsénla ta a but'éla noj pìyté', bonóla de
  yìx, noj présiu mach choj, i de chìk noj présiu mas choj.

. Tsikíla noj resultádujob ta noj k'áìn, pìnte' a lótob-la.

. Ts'aykúnla t'ok u péte a noj pápla y ná'la, káda mach
  nun choj u péte noj k'uá'chichka ta k'enelesíp' ta a 
  noj wotótla.

21.-

22.-

23.-

24.-

25.-

26.-

27.-

28.-

29.-

30.-

Noj t'an

- Tan kì kuxtéla a kì kìnìntánla kì noj t'an káda a
  kìlé'la u péte k'uá'chichka a kì kìnìntánla aj jíni a
  kubínla; tìk kák'o o luké u yelbénonla kì
  k'ajalínla; ché'chich u péte kristiánu pan ka'b u
  chen ts'ají káma' yo u yìlé' t'ok u lot o pìnté' u
  lótob.

- Báda tusú káma' noj létrajob u péte nuk t'an
  ya'án yabá ( k'ìlín irán noj sílaba ya'án najtìkî ).

ye'é
yex
bú'u
ja'
mìlî 

ákum
ts'ín
ach
ap'
tìk'î 

saj
Iuch
la'ux 
lóke 
Iupú

mu'
maja'
pìsî
buk'ú
tìskún

tentsúts 
ch'ok 
Iowó 
mìnî 
woló

ch'a'á
koló
mek'é
p'ìsî
oló.

1.-

2.-

3.-

4.-

5.-

6.-

7.-

8.-

9.-

10.-

11.-

12.-

13.-

14.-

15.-

16.-

17.-

18.-

19.-

20.-

. Sákìn otro nuk t'an ke mach awí kónde yo u yìlé.
  ts'íbìn tan a noj jun, woyóla a bála i chénla t'ok
  a Iótob-Ia.

- Woyó-abála de a uxuxtú t'ok a lótobla, ajéla a
  chénla búya k'a a wìlé'la káche'da ujé tì kolobán
  Iuké yo u yìlé' a jujunp'é noj t'an ya'án yabá ts'ibí.
  Ká'da:

1.- Á kum. wi' bìlìná ke u no'án-ubá yabá ka'b ke u 
     k'echkínte ta buk'á, ta tì k'uxkán popó i ta 
     tì'bínte u k'uxe' noj chitám k'a pok'mák.

2.- Ap'

3.- Xìnîp' 

4.- Sits'ák

5.- Kupú

6.- Mìtî 

7.- Xuch' 

8.- Pulú

9.- Tìpî 

10.- Pok'óm

Unpé k'ín u pojlí untú noj aj uch noj sits'ák i u k'átbi:
- ¿ Káda xé ki lot ? - ya kìjéda, u yìlí noj sits'ák; mach a worin kì 
chénla noj ánkre, de wída asta tu pam no ìskìlká'b, u yìlí noj aj 
uch; - ko k'adá mach, u yìlí noj sits'ák. De ya'i a bixílob u cha'tumá 
noj ánkre, ke a k'otí najtìkì noj aj uch pan ìskìlká'b, noj tse'né; de 
yá'i badá u yìlí noj sits'ák, kì jélaj kì chénla noj ánkre, káda kì jéla 
kiránla kónde ujé tì k'ote najtìkì yabá; - chéchich u chelerílob, a 
jáki najtìkì noj sits'ák porké u wolí-ubá a jaki tì kìrìkná pan noj 
ji'tún ke a k'otí ch'a'á u jin.

Kì yákìnla noj pitsíl ts'ají ( kuentu )

- U péte nuk pitsíl ts'ají u kìnìntán u nuk k'ába' ke a 
  jujunp'é noj ts'ib u kìnìntán lu ke yo u yelé' u
  k'ajalín jíni u ts'íbi tan jíni kìjí i tan jíni noj k'ín.

. Ná' tìn irán unxót' noj kuéntu la'anták yabá i
  ts'aykún t'ok a lot kónde u yìlé' a jujunp'é.

. Sákìnla otro cha'p'é noj kuéntujob i ts'íbìnla tan
  a júnla.

U yum ka'b o ( u yum te'é )

Unjáp' k'in untú noj winík a ch'oyí isapánto, u chi u nijíts a bixí tan 
noj jam tì patán, tan noj bij u pámi untú noj ij chúk'a, gran pitsí t'ok u 
noj sìk támìlpik i u noj támìl tsuk tìkì asta tu noj pix ke u lóti i u yìlbí: 
káda axé lo', noj wínik u yeri: ya' kìjé, da. Noj ij chúk'a u yelbí, lótìnon, 
a kìjé tu yotót kì noj íts'ìn, jíni la'anták tì kuxtélob najtìkì noj bij a 
numét nanka; de yá'i a bixílob u cha'tumá, noj winík u jirán ke u 
chelerílob xìmbá i xìmbá mach u laj k'ot. U k'átbi káda u kolobán; 
noj ij chúk'a u yelí ke' mach u kolobán ni unp'é k'ua, u bìk'í u k'ìb noj 
wìnik t'ok u tsuk, u bisí tan noj te'é i u laj sìtílob u cha'tumálob.

" Aj uch t'ok noj sits'ák "

. Chen najtìkî noj patán t'ok bit ch'ok ji'tún o t'ok
  káchichka noj t'an jíni u yìlé' ts'ibiták iskí.

Kì yákìnla ta kì púkunla

Tan jam kì noxi'páp u yìlí chen noj ts'ata'yá tan u péte u 
noj ka'b k'a túts'ik noj pìk'ìbí utsták i moj noj k'a u 
chenleránlob najtìkî tan kaj o ta u k'exleránlob najtìkî t'ok 
otro nuk pìk'ìbí. Jínba k'ín noj kìkîw u kìnìntí noj patán 
káma' noj ta'k’ín a kiránla badá si ajnék kristiánu ke mach 
u kìnìntán u noj kìkîw mach u k'exbínte k'uá'chichka ji 
xuk'á yebeták nuk aj ts'atayáj jínilob ke mach u
kìnìnterílob kìkîw ta u cheleránlob noj k'ex, u chelerílob 
noj yopól te' k'a u yustánob tamá noj botéya k'a k'otík 
t'ok noj ik' u péte k'uá'chichka ke u jélob u k'eneleskán ta 
jinba k'ín, o u péte nuk k'enelesíp' tan u yotótob.

. Kì nuk aj nojála u puklerílob k'uá' chichka por
  unlíp', cha'líp', uxlíp', chìnlíp', jonlíp' i uxuxlip'.
  Ché' chich por, untáj, cha'táj, uxtáj, chìntáj, jontáj i
  uxuxtáj. I tìkì por: unsóm, cha'sóm, uxsóm,
  chìnsóm, jonsóm, i uxuxsóm.

. Andé ajé a wirán ka bìye' an a jujunp'e nuk t'an
  ts'ibiták iskí, si mach awí, k'átben a noxi'páp o a 
  pap u yìlbénet.

    unlíp' waj      uxuxlíp' waj       jonlíp' waj

   untáj xántia         chìntáj xantia     cha'táj xántia

unsóm ákum        uxsóm aránxax   uxuxsóm chìp'té'

. Bonó tan noj jot'óm u péte lu ke a k'átbinte de
  káchichka.

Unp'é k'ín, untú noj winík a bo'í u jin por u chen patán tan 
jam u péte k'in u yelí u kìné' noj jun ta noj kìn ts'atayáj, ke 
káda u yoché noj ák'ìb u tìk'é u tsiké' i u kìné' u péte 
k'uá'chichka u kìnìntán tamá ke a numí ché'chich u péte 
k'in ke u k'ák'a kìní sep' i u tek'í u susu'chén noj patán k'a 
u yirán si u kìní uts ta u chen noj ts'atayáj. Najtìkî u péte 
noj patán u chi tan noj te'é káda u kìnìntán noj it'obán 
tamá, u noj bo'óy i u yelkán tan kì kìjí ke untú kristiánu por 
mach ke u che trebé u chen tsik u yoché sep' jíni noj tsik 
tan u noj pam, porke mach ta kristiánu noj jun. Unp'é 
dominku tu yoché k'in, a bixí noj aj chúk'a tì wa'wa'né tan 
noj párke tan kaj, tan kì kìjílaj t'ókob a chunwìní tan noj 
chunlíp' ya'án pìnte' noj bij u bixé tan jam " Sarlat " ka ajní 
noj gas a kolobí unjáp' u chinén iskí ch'ijka'b ke de yá'i a 
túts'i unp'é noj ík'em kóche a ch'in wa'we'ní tu noj ts'ej 
káda chumú-an a jáki untú noj aj chúk'a t'ok u noj gran 
tìm-án t'ok u noj ik'buk u súben patán tan u noj jam, i si 
yo ni patán bixík t'ok badá tu noj kóche k'a ík'ì isapánto 
u tìk'é u chen; pero noj winík u yelbí; peru bada jan ochí 
ák'ìb mach a kì che trebé, ìlbénon káda u kolobán, ík'ì 
a kì bixé isapán a kì chen a noj patán; noj aj chúk'a u yelbi:

Kóla nanká ( nánti ) u chonkínte chíj, kì jélaj tì ná'tìn ts'ají, 
a Iaj bixílob t'ok tì xìmbá a Iaj ochílob tan noj kantína u 
chelerílob ts'ají u yuch'Ierílob unp'é noj media a jujunp'é a

Noj kìn ts'ata yáj22

túts'ilob pìjná, yá'i u jirí noj winík noj ík'em kóche, ya wa'á 
ke káxti ora a k'otí yá'i, noj aj chúk'a u yelbí: t'ìbén tamá, i 
noj winík sin u yìle' ni unp'é k'ua; a t'ìbí u tìk'í tì xìrnbá noj 
kóche sin ni unp'é ruídu i lotí ke u bixé pan noj ik; a numí 
tan u péte noj jam, ke noj winík u bìk'tesí-ubá ke u tek'í u 
chen k'ìnti'yáj ch'ijká'b, ke noj aj chúk'a u yelbí " ch'ijkìben 
me'én " kok'áda mu' a kìrìxbénon, si máchda a kì jìksénet 
widá, i noj winík tì cha'núm t'ok u noj k'ìntiyáj ke a ch'exí 
( kìrìx--í ) noj aj chúk'a u jìksí pan unp'é noj bij ke mach 
yuyí káda i ke k'ak'achí xìmbá jinba ák'ìb ke tu noj 
sìpìknán u pojlí chìnp'é noj bij a wa'wì'ní u pítìn si u numé 
kristiánujob k'a u k'átben káda u laj k'oté nuk bijílob, a 
numí tìnxín k'ín ke de ya'i u jirí tan unp'é bij ke uté ka'án 
untú noj noxip' t'ok u noj si' tu pat, noj winík u kátbi káda u 
kolobán kaj, u yìlbí ke u kolobán nat i u yìlbí ke bixík káda 
u túts'e k'in ke si bixík sep' ujé tì k'oté ochik in si mach ujé 
tì sìtó.

Che'chich a numí uxp'é k'in ke noj winík a k'otí tu yoché 
k'in káda u jirí unp'é noj otót u k'átìn ja' porke gran jíts' u 
ts'aykí luke u chelbí pasa yá'i a ì'bíntik tì ye'é i a biskíntik 
yotót tì noj kamión i u ij ch'upím ajní u sákìn káchichka i 
mach u pojlí ke de ya'i u jirí u noj noxip' u péte Iìchî tu 
choj, tu jut, tu pat i káchichka u noj wák'o ke a julí tì 
chìmenwìyé ke asta otronp'é noj k'in u ts'aykí lo ke u 
numsí.

sóntle:

k'ìb:

arróba: 

ákre: 

buxél: 

galón: 

líbra:

ónsa:

Tan jam kì kìne'Ia tsík

. Jínba k'in a kuxtílob kì noxi'pápla a k'ák'a
  pa'síntik tan jam nuk pìk'ìbí ke u tek'lerínlob u
  tsiklerán por nuk sóntle, nuk k'ìb, nuk arrobánjob i
  otro nuk k'enán chéchich káma' noj tìm-án o
  kábiyé nuk ka'b u p'iskínte ta tì pì'kínte
  k'uá'chichka tan jam.

- Sákìn tan u péte nuk junilbá jìyp'é u kìnìntán noj
  sóntle noj k'ìb, nuk arróba, noj ákre, moj buxél, noj
  galón, noj libra, noj ónsa; ts'íbìn tan noj jot'óm
  ya'án yabá.

Yarda        ( yd )

Pie         ( ft )

Pulgada       ( in )

Brazada

-Sákìn tan u péte nuk junilbá jìyp'é u kìnìntán noj
  medida agrariajob. Káma' noj:

-Badá kiránla noj tìm-án

K'abá       Káche u 
        na'tîn ts'ibkán    U kìnìntán

Hectária       ( ha )

Area        ( a ) 

Centiárea       ( ca )

- Báda ts'íbìnla tan a noj júnla u 'péte nuk t'an jíni
  u bisán aséntu.

Kóla kì ts'íbìnla uts ni yokot'án

- Ya,án yebé nuk t'an mach u bisá aséntu, u péte
  jínba t'an u kìnìntán unp'é sílaba; ka'jínba:
  tan, k'in, luch, sìk, uch', uch', t'an, uts, pa'.
  Jíndajob mach u bisá ni asentu k'a mach'án otro
  nuk sílaba u lotín. U péte t'an jíni u jirkán t'ok
  unp'é sílaba mach u bisá ni acéntu.

. Ta kì ts'íbìnla otro nuk t'an tì yokot'án jíni u bisán
  cha'p'é sílaba, uxp'é sílaba, chìnp'é sílaba, jonp'é
  sílaba i uxuxp'é sílaba; jínilob u laj bisán ni aséntu.
  Ka' jíndalob:
  Patán, iskí, k'uá'chichka, kìnìntán, ts'íbìnlaj, jíni,
  uxuxp'é, chìnp'é, wa'wì'ní, it'obán, numí, kìjí,
  yuch'lerílob, bixílob, xìmbá, k'átbi, kolobán patá,
  pémpen. U péte nuk t'ánobda u bisán aséntu
  kîda u túts'e u tóno muk', peru ni jíndaba mach
  k'a noj ( ' ).

- Bá'a, sákìnla u péte nuk t'an jíni mach u bisá
  aséntu i ts'íbìnla yidá:

. Badá chénla unp'é noj dráma; pa'sénlaj unp'é noj
  obra káchichka i woyóla abála u péte k'a a
  chénla uts. Mach a nayesán a k'ála ke ajéla a
  chénla t'an tì yokot'án.

Kì chenlaj noj t'ok lu ke a kìlbíntelaj

- Noj tóno ta noj t'an ya' la'anták agúdu ( tam ) i
  grabe (émìn ) .
- U noj intensidad ta noj t'an ya'án: muk', k'ìs muk', i
  mach muk'.
- Noj tímbre u kìnìntán noj módo káche'da u chen
  t'an a jujunp'é kristiánu i t'ok jínda a kiránla kánba
  jíni ni kristiánu si ixík o winík.

Ta a kì púkunla noj jun ta unp'é noj obra ajé a k'ìlín
irán noj tóno, noj intensidad (muk' o mach
muk' ) i noj timbre ta a noj lótla. Ya'án kristiánu u
cheleránlob t'an de kìrîx i u ná'tìn yìlé', utsták ta u
chen de yiník, kìrîx-kìrîx o ( p'om u jut ). Ya'án a 
lótla ke gran ch'ajá u jín i k'ìnî ta u chen ni patán
de a se'tíjob. Ya'án kristíánu ke u tuklún i u 
cheleránlob úk'e káchichka, utstákob k'a u chen
noj teatru.

. Ts'íbìn tan noj jot'óm ya'án yabá kánba
  k'uá'chichka achí unjáp' i ke a wìlé' ke gran toj a 
  k'ìlínchi i tsikbén a lótobla.

Che'én o mach che'én

Káda ánonla tì kuxtéla a kìlé'laj unjáp' lo ke u
numé káda a kì chénla k'uá'chichka i unjáp'mach
a kìlé'la u péte jínda noj k'ajalín u numé ka'án u
péte ni kristiánulob.

. Ts'íbìn tan noj jot'óm ya'án yabá kánba
  k'uá'chichka a chi unjáp' k'ín i ke a wìlé' ke mach
  a chi k'a mach aj k'ejpíntiket.

1.-

2.-

3.-

. Ts'íbìnla yidá u péte nuk jóp'oti jíni a chénla tan
  a wotótla k'a mach k'ejpíntiketla t'ok a pap o a 
  na'.

- Badá woyó-abála k'a achénla unp'é noj drama
  de untú yiník ya'án tì pulé u yotót. ¿ Káche' ajé a 
  lotín ni yiníkda ? Ts'íbìnla yidá i bonóla ni dráma.

          México,D.F 1987.

Nuk librujob jini a la j k'ìnìleskí ta tì úte ni patánda.

